
2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᑭᒪᒍᑎᔅᓴᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᒻᒪᑕ, ᑭᒡᒐᖅᑐᐃᓪᓗᑎᒃ  
15,500ᓂ ᐃᓄᖕᓂᑦ ᕿᑭᖅᑖᓗᖕᒥ ᓄᓇᕘᒥ.  ᕿᑭᖅᑖᓗᒃ 13ᓂ ᓄᓇᓕᖁᑎᓕᒃ ᐊᐅᓱᐃᑦᑐᕐᒥᑦ, ᖁᑦᑎᑦᑐᒥ, 
ᑕᐅᓄᖓ ᓴᓂᑭᓗᐊᕐᒧᑦ, ᖁᓪᓕᒃᓴᔭᕐᓂᐊᕐᕕᖕᒥ.  

ᕿᑭᖅᑕᓂᒃᑯᑦ ᐋᖅᑭᑦᑕᐅᓯᒪᒻᒪᑕ ᓴᐳᔾᔨᓂᐊᕐᖓᑕ, ᐊᑐᖅᑎᑦᑎᒋᐊᒃᑲᓂᕐᓂᐊᕐᖓᑕ 
ᓯᕗᒧᐊᑦᑎᑦᑎᓂᐊᕐᖓᑕᓗ ᐱᔪᓐᓇᐅᑎᖏᓐᓂᑦ ᐱᕚᓪᓕᕈᑎᔅᓴᖏᓐᓂᓪᓗ ᕿᑭᖅᑕᓂ ᓄᓇᓖᑦ ᐃᓄᐃᑦ. 
ᓇᓗᓇᐃᖅᑕᐅᓯᒪᓪᓗᑎᒃ ᐃᓄᖕᓄᑦ ᑎᒥᖁᑎᒋᔭᐅᔪᖅ ᓄᓇᕗᑦ ᐊᖏᕈᑎᐊᒍᑦ.  ᕿᑭᖅᑕᓃᒃᑯᑦ ᐃᓚᒋᔭᐅᕗᑦ 
ᐱᖓᓲᓪᓗᑎᒃ ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕗᑦ ᑐᙵᕕᒃ ᑎᒥᖓᑎᒍᑦ;  ᐊᓯᖏᑦ 
ᑲᑐᔾᔨᖃᑎᒌᖑᔪᑦ ᑖᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ.  
ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᒍᑦ ᑲᑐᔾᔨᖃᑎᒋᕙᑦᑕᑎᓐᓂᒃ, ᓲᕐᓗ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ 
ᐃᓄᐃᑦ ᐅᑭᐅᖅᑕᖅᑐᒥᐅᓄᑦ ᑲᑎᒪᔩᑦ ᑲᓇᑕᒥ, ᐊᒻᒪᓗᑦᑕᐅᖅ ᐊᓪᓚᕝᕕᖁᑎᖏᑦ ᐊᔾᔨᒌᙱᑦᑐᑦ ᒐᕙᒪᒃᑯᓐᓂ, 
ᑭᒡᒐᖅᑐᐃᓪᓗᑕ ᐃᓄᓐᓂᑦ ᐃᓄᐃᑦ ᓄᓇᖓᓐᓂ.

ᒪᕐᕉᒃ ᑎᒥᖁᑎᒋᔭᐅᔫᒃ ᕿᑭᖅᑕᓃᒃᑯᓐᓄᑦ: ᑲᑭᕙᒃ ᑲᑐᔾᔨᖃᑎᒌᖏᑦ, ᐱᓕᕆᐊᒃᓴᖃᖅᑐᓂᒃ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᒥᑭᔪᓂᒃ ᓇᖕᒥᓂᓕᕆᓂᕐᒧᑦ; ᐊᒻᒪᓗ ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ, 
ᐱᓐᖑᖅᑎᑕᐅᓯᒪᔪᑦ ᐊᐅᓚᑦᑎᓂᐊᕐᒪᑕ ᐱᕙᓪᓕᐊᔪᓕᕆᔨᒋᔭᐅᓪᓗᑎᒃ ᒪᑭᒪᓇᓱᐊᕈᑎᓄᑦ ᑭᒡᒐᖅᑐᖅᖢᑎᒃ 
ᕿᑭᖅᑕᓃᒃᑯᓐᓂ.

2018-2019
ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᖁᑦᑎᑦᑑᑉ ᐃᒪᖓ/ ᑐᕙᐃᔪᐃᑦᑐᖅ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)
High Arctic Basin / Tuvaijuittuq
(boundaries to be determined)
 

ᑕᓪᓗᕈᑎᐅᑉ ᐃᒪᖓ
Tallurutiup Imanga

ᓴᓂᕋᔭᒃ
SANIRAJAK
HALL BEACH

ᐃᒡᓗᓕᒃ
IGLULIK
IGLOOLIK

ᐃᒃᐱᐊᕐᔪᒃ
IKPIARJUK
ARCTIC BAY

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐊᐅᓱᐃᑦᑐᖅ
AUSUITTUQ
GRISE FIORD

ᒥᑦᑎᒪᑕᓕᒃ
MITTIMATALIK
POND INLET

ᑲᖏᖅᑐᒑᐱᒃ
KANGIQTUGAAPIK
CLYDE RIVER

ᕿᑭᖅᑕᕐᔪᐊᖅ
QIKIQTARJUAQ
QIKIQTARJUAQ

ᐸᓐᓂᖅᑑᖅ
PANGNIRTUNG
PANGNIRTUNG

ᐃᖃᓗᐃᑦ
IQALUIT
IQALUIT

ᑭᒻᒥᕈᑦ
KIMMIRUT
KIMMIRUT

ᑭᙵᐃᑦ
KINNGAIT
CAPE DORSET

ᓴᓂᑭᓗᐊᖅ
SANIKILUAQ
SANIKILUAQ

ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ

ᑲᑎᒪᔩᑦ
ᑲᑎᒪᔩᑦ

ᐊᖏᔪᖅᑳᕐᒥᑦ ᑐᓴᕋᔅᓴᑦ

ᑲᑐᔾᔨᖃᑎᒌᑦ ᐋᖅᑭᓱᕐᓯᒪᓂᖏᑦ

ᐱᒻᒪᕆᐅᓗᐊᕐᓂᖏᑦ 2018-2019ᒥ

ᒪᒥᐊᓐᓂᖅ ᕿᑭᖅᑕᓂ ᐃᓄᖏᓐᓄᑦ

ᐱᒻᒪᕆᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ 
ᐊᖏᖃᑎᒌᒍᑎᖏᓐᓂᑦ

ᐱᒻᒪᕆᐊᓗᒻᒥᒃ ᐊᑐᕐᓂᖅ ᓇᓗᓇᐃᒃᑯᑕᐅᓂᐊᓕᕐᒥᔪᒥᒃ ᑕᓪᓗᕈᑎᐅᑉ 
ᐃᒪᖓᓂ ᐊᒻᒪᓗ ᑐᕙᐃᔪᐃᑦᑐᕐᒥᒃ

ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᕐᓱᖅᑏᑦ

ᐱᒻᒪᕆᐅᓗᐊᕐᓂᖏᑦ ᑕᓪᓗᕈᑎᐅᑉ ᐃᒪᖓᓄᑦ ᐊᒻᒪᓗ 
ᑐᕙᐃᔪᐃᑦᑐᕐᒧᑦ ᐊᖏᕈᑎᓂᑦ

ᐋᔩᕋᕈᑕᐅᒃᑲᓂᕐᓂᖏᑦ ᓄᓘᔮᓂᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑏᑦ

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᐊᒻᒪᓗ ᑐᑦᑕᕐᕕᒃ

ᐱᒻᒪᕆᐅᓗᐊᕐᓂᖏᑦ ᐊᖏᖃᑎᒌᒍᑎᓂᑦ ᐃᑲᔫᓯᐊᔅᓴᑦ

ᖃᐅᔨᓴᕈᑕᐅᓂᖏᑦ ᐅᖅᓱᐊᓗᓕᕆᓂᕐᒧᑦ ᒑᓯᓕᕆᓂᕐᒧᓪᓗ ᐱᓕᕆᓃᑦ 
ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ

ᒥᑦᑎᒪᑕᓕᒻᒥᐅᓂᑦ ᓇᐅᑦᑎᕐᓱᖃᑦᑕᓂᕐᒧᑦ ᐱᓕᕆᐊᖅ

ᕿᑭᖅᑕᓂᒃᑯᑦ ᐸᐃᕆᕕᓐᓄᑦ ᐃᑲᔫᑎᖏᑦ

ᓱᕈᓯᓛᕐᓂᑦ ᐃᓕᓐᓂᐊᕆᐅᕐᓴᑎᑦᑎᓂᕐᒧᑦ ᐱᓇᓱᐊᕈᑏᑦ

ᐃᐱᑎᑭ ᐱᓕᕆᐊᖅ − ᐸᐃᕆᕕᓕᕆᔩᑦ ᑲᑎᒪᕕᔾᔪᐊᕐᓂᖓᑦ

ᐱᒋᐊᕈᑎᑦᑎᐊᕙᐃᑦ

ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᑕᖅᑭᖅ

ᐅᖃᐅᓯᓕᕆᔾᔪᑎᒋᕙᑦᑕᕗᑦ ᖃᐅᑕᒫᑦ

ᕿᑭᖅᑕᓂᒃᑯᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᖁᑎᖏᑦ

ᐃᓚᒌᒃᑐᓄᑦ ᓄᓇᓕᓐᓄᓪᓗ ᐱᕙᓪᓕᐊᔾᔪᑎᔅᓴᐃᑦ ᑮᓇᐅᔭᑦ

ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑏᑦ

ᑐᓐᓂᖅᑯᓯᐊᔅᓴᑦ ᐃᑲᔫᓯᐊᔅᓴᓪᓗ

ᑲᑭᕙᒃ ᑲᑐᔾᔨᖃᑎᒌᑦ − 2018-2019 ᐃᖅᑲᓇᐃᔮᕆᓯᒪᔭᖏᑕ 
ᒥᔅᓵᓄᑦ ᐅᓂᒃᑳᑦ

ᐱᒻᒪᕆᐅᓗᐊᕐᓂᖏᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ 2018-2019 
ᐃᖅᑲᓇᐃᔮᕆᕐᓯᒪᔭᖏᑕ ᒥᔅᓵᓄᑦ ᐅᓂᒃᑳᑦ

ᑮᓇᐅᔭᐃᑦ ᒥᒃᓵᓄᑦ ᑐᑭᓯᑎᑦᑎᒋᐊᕈᑏᑦ

ᑮᓇᐅᔭᖅᑑᑎᒃᓴᑦ 2019-2020

ᕿᑭᖅᑕᓂᒃᑯᑦ ᑮᓇᐅᔭᓄᑦ



ᐊᖏᔪᖅᑳᕐᒥᑦ ᑐᓴᕋᔅᓴᑦ
ᐱᒻᒪᕆᐊᓗᓐᓂᑦ ᐃᖅᑲᐅᒪᔭᔅᓴᐅᓂᐊᖅᑐᓂᑦ ᐊᕐᕌᒍᒥ ᐊᑐᖃᑦᑕᓚᐅᕋᑦᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.

ᑕᒫᓂ ᐊᐅᔭᐅᕋᑖᖅᑐᒥ ᓇᓗᓇᐃᕐᓯᔪᔪᒍᑦ ᐱᔭᕇᖅᑕᐅᓂᖏᓐᓂᒃ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᐅᑉ ᐊᒻᒪᓗ ᓴᐳᔾᔨᕕᐅᑲᐃᓐᓇᓂᐊᖅᑐᒥ ᑐᕙᐃᔪᐃᑦᑐᕐᒥ. 
ᑖᒃᑯᐊ ᓇᓗᓇᐃᖅᑕᐅᓂᕆᔪᔭᖏᒃ ᑲᔪᓯᑎᑕᐅᔪᓐᓇᕐᓯᓯᒪᔫᒃ ᐊᕐᕌᒍᒐᓵᓗᓐᓂᑦ ᐃᖅᑲᓇᐃᔮᖑᓚᐅᖅᑐᑎᒃ ᑕᒪᑐᒥᖓ ᑕᑯᓐᓇᙳᐊᖃᑦᑕᕐᓯᒪᔪᓄᑦ ᑲᔪᓯᑎᒍᒪᒐᔭᖅᑐᒍ ᐃᓄᓐᓄᑦ 
ᓯᕗᓕᖅᑎᐅᕙᑦᑐᓄᑦ. 

ᑕᓪᓗᕈᑎᐅᑉ ᐃᒪᖓᓂ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑎᑎᒍᑦ ᐊᒻᒪᓗ ᑐᕙᐃᔪᐃᑦᑐᕐᒧᑦ ᐊᖏᖃᑎᒌᒍᑎᑎᒍᑦ ᐋᖅᑮᔪᓐᓇᕐᓯᔪᔪᒍᑦ $251 
ᒥᓕᐊᓐᓂᑦ ᐃᑲᔫᓯᐊᔅᓴᓂᑦ ᐊᒻᒪᓗ ᐱᕈᕐᐸᓪᓕᐊᑎᑦᑎᒍᑎᔅᓴᓂᑦ ᕿᑭᖅᑕᓂ ᓄᓇᓕᓐᓄᑦ ᐃᓄᓐᓄᑦ, ᐱᓗᐊᖅᑐᒥᒃ ᖁᑦᑎᑦᑐᒥᐅᓄᑦ. 

ᐃᖅᑲᓇᐃᔮᕆᓯᒪᔭᕗᑦ ᓄᑖᓂᑦ ᐸᕐᓇᐅᑎᑖᖅᑎᑦᑎᔪᑦ ᐃᓄᓐᓄᑦ−ᓯᕗᓕᖅᑕᐅᔪᒥᒃ ᓴᐳᔾᔨᓂᕐᒧᑦ ᐱᓇᓱᐊᕈᑕᐅᓂᐊᖅᑐᓂᑦ ᓴᐳᔾᔨᒍᑕᐅᑐᐃᓐᓇᔾᔮᖏᑦᑐᓂᑦ ᓄᓇᑦᑎᓐᓂᒃ 
ᐃᒪᑦᑎᓂᓪᓗ ᑭᓯᐊᓂᓕᑦᑕᐅᖅ ᐱᕈᕐᐸᓪᓕᐊᑎᑦᑎᒍᑕᐅᓂᐊᖅᑐᓂᑦ ᓄᓇᓕᖁᑎᑦᑎᓐᓄᑦ, ᐊᒻᒪᓗ ᐱᓇᓱᐊᕋᔅᓴᖃᖅᑎᑦᑎᒍᑕᐅᓂᐊᖅᑐᓂᑦ ᐃᓄᖁᑎᑦᑎᓐᓄᑦ.

ᐊᐃᑉᐹ ᓇᓗᓇᐃᕐᓯᒍᑕᐅᓚᐅᖅᑐᖅ ᑕᒫᓂ ᐊᐅᔭᐅᓚᐅᖅᑐᒥ ᐱᔾᔪᑎᖃᓚᐅᖅᑐᖅ ᐊᑯᓂᐊᓗᒃ−ᐅᑕᖅᑭᔭᐅᓯᒪᔪᒥᒃ ᐃᓕᓴᕐᓯᓂᕐᒥᒃ ᒪᒥᐊᒍᑎᖃᕐᓂᒥᓪᓗ ᑕᒪᑐᒪ ᒥᔅᓵᓄᑦ 
ᖃᐅᔨᒍᑕᐅᓯᒪᔪᓂᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ.

ᑖᒃᑯᐊ ᐃᖅᑲᓇᐃᔮᖑᑎᓪᓗᒋᑦ, $15 ᒥᓕᐊᓐᓂᑦ ᐱᕈᕐᐸᓪᓕᐊᑎᑦᑎᒍᑎᔅᓴᓂᑦ ᐱᓯᒪᓕᖅᑐᒍᑦ ᑐᕌᖓᓂᐊᖅᑐᓂᑦ ᕿᑭᖅᑕᓂᒃᑯᑦ 
ᑐᖅᑯᖅᑕᐅᕙᓪᓕᐊᔪᓄᑦ ᑮᓇᐅᔭᖁᑎᖏᓐᓄᑦ ᐊᒻᒪᓗ $5 ᒥᓕᐊᓐᓂᑦ ᐃᕐᖐᓐᓇᖅ ᐊᑐᓕᖅᑎᑦᑎᒍᑕᐅᕙᓪᓕᐊᓂᐊᖅᑐᓂᑦ 
ᐃᑲᔫᑎᓂᑦ ᐃᑲᔫᑎᖃᕐᓂᐊᖅᑐᓄᑦ ᕿᑭᖅᑕᓂ ᓄᓇᓕᓐᓄᑦ ᐃᓄᓐᓄᑦ ᒪᒥᓴᕈᑎᖃᕐᓂᕐᒧᑦ, ᑐᑭᓯᓂᕐᒧᑦ 
ᑕᐃᔅᓱᒪᓂᓴᖁᑎᑦᑎᓐᓂᒃ ᐊᒻᒪᓗ ᐆᒻᒪᑎᑦᑎᒋᐊᒃᑲᓂᕐᓂᕐᒥᒃ ᐃᓕᖅᑯᓯᑦᑎᓐᓂᒃ.

ᑕᒫᓂ ᐅᑭᐊᔅᓵᖑᕋᑖᖅᑐᒥ ᕿᑭᖅᑕᓂᒃᑯᑦ ᐋᔩᕋᕈᑎᖃᒃᑲᓐᓂᓚᐅᖅᑐᑦ ᓄᓘᔮᓂᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑎᓂᑦ ᐹᕕᓐᓛᓐᑯᓐᓂᑦ. ᑖᓐᓇ ᐋᔩᖃᑎᒌᓐᓂᐅᓚᐅᖅᑐᖅ ᐊᖅᑯᑎᒋᓪᓗᒍ 
ᐱᕚᓪᓕᕈᑎᔅᓴᖅᑖᓕᓚᐅᕐᒥᔪᒍᑦ ᓄᑖᓂᑦ ᐃᓄᓐᓄᑦ ᑐᕌᖓᔪᓂᑦ ᓲᕐᓗ $10 ᒥᓕᐊᓐ ᑲᑦᑐᖓᐃᕈᑕᐅᓪᓗᑎᒃ 
ᐹᕕᓐᓛᓐᑯᓐᓂᑦ ᐊᑐᕐᓂᐊᕐᖓᑕ ᐊᕕᑦᑐᕐᓯᒪᕕᒻᒥ ᐃᓕᓐᓂᐊᑎᑦᑎᕕᔅᓴᒧᑦ ᒥᑦᑎᒪᑕᓕᒻᒥ.  

ᑕᒫᓂ ᐊᕐᕌᒍᒥ ᓇᓗᓇᐃᒃᑯᑕᐅᓂᐊᓕᕐᒥᔪᖅᑕᐅᖅ ᓯᕗᓪᓕᕐᐹᒥ ᐊᕐᕌᒍᒥ ᐊᑐᓕᖅᑎᑦᑎᕙᓪᓕᐊᓂᕗᑦ ᓄᑖᓂᑦ 
ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐃᑲᔫᑎᐅᓂᐊᖅᑐᓂᑦ ᐅᑯᐊᖑᓪᓗᑎᒃ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ 

ᐃᑲᔫᑏᑦ, ᐸᐃᕆᕕᓐᓄᑦ ᐃᑲᔫᑎᕗᑦ ᐊᒻᒪᓗ ᐱᓇᓱᐊᕈᑎᔅᓴᕗᑦ, ᐊᒻᒪᓗᑦᑕᐅᖅ ᐃᐱᑎᑭ 
ᐱᓕᕆᐊᖅ, ᑮᓇᐅᔭᖃᖅᑎᑕᐅᓪᓗᓂ ᒪᑭᒋᐊᖅᑕ ᐃᓄᓐᓂᑦ ᐃᓕᓐᓂᐊᑎᑦᑎᖃᑦᑕᓂᕐᒧᑦ 

ᑎᒥᐅᔪᒥ ᑖᒃᑯᐊ ᓴᓇᔾᔪᑕᐅᓯᒪᓪᓗᑎᒃ ᕿᑭᖅᑕᓂ ᐃᓄᓐᓄᑦ ᐃᓄᒃᑎᑑᖓᔪᓂᑦ 
ᕿᑐᕐᖓᕇᓄᑦ ᐅᖃᓕᒫᖃᑦᑕᕈᑎᔅᓴᓂᑦ. 

ᑭᖑᒧᑦ ᑕᑯᓪᓗᒋᑦ ᑲᔪᓯᑎᒍᓐᓇᕐᓯᒪᔭᕗᑦ ᓇᓗᓇᐃᕈᑎᐅᕗᑦ 2018-2019 
ᐊᕐᕌᒍᒥ ᐱᐅᓂᕐᐹᓪᓚᕆᒻᒥᒃ ᐊᑐᓚᐅᕐᓂᑎᓐᓂᒃ ᕿᑭᖅᑕᓂᒃᑯᓐᓂ. 
ᖁᔭᓕᑦᑎᐊᖅᑐᖓ ᐃᖅᑲᓇᐃᔭᖅᑎᓕᒫᑦᑎᓐᓄᑦ ᐊᒻᒪᓗ 
ᑲᑎᒪᔨᑦᑎᓐᓄᑦ ᐅᕙᓐᓂᒃ ᐃᖅᑲᓇᐃᔭᖃᑎᖃᕐᓯᒪᔪᓂᑦ ᑕᒪᒃᑯᐊ 
ᐱᓇᓱᐊᒐᐅᔪᑦ ᐱᔾᔪᑎᒋᓪᓗᒋᑦ ᓗᒋᑦ. ᒫᓐᓇᓕ ᕿᓚᓈᓕᕐᒥᔪᖓ 
ᐊᑐᓕᖅᑎᑦᑎᕙᓪᓕᐊᓂᐊᕐᓂᑎᓐᓂᒃ ᐱᓕᕆᐊᔅᓴᓂᑦ 
ᐊᒻᒪᓗ ᐸᕐᓇᑕᐅᓯᒪᔪᓂᑦ ᐋᖅᑮᔾᔪᑎᒋᓯᒪᔭᑦᑎᓐᓂᒃ 
ᐊᑭᓕᕐᓱᐃᔾᔪᑕᐅᓂᐊᖅᑐᓂᑦ ᑖᒃᑯᓄᖓ.

76 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᑲᑎᒪᔩᑦ

ᓄᓇᓕᖕᓂᑦ ᑲᑎᒪᔨᑦ

ᓯᕗᓕᖅᑏᑦ ᑲᑎᒪᔨᓂᑦ
ᐸᐅᓗᓯ ᐊᕿᐊᕈᖅ
ᐊᖓᔪᖅᑳᖅ

ᓚᐃᓴ ᓂᖏᐅᖅ
ᑲᑎᒪᔨᑐᐃᓐᓇᖅ / ᐊᐅᓱᐃᑦᑐᖅ

ᐅᓛᔪᒃ ᐊᑭᓱᒃ
ᐊᖓᔪᖅᑳᖅ ᑐᖏᓕᐊ

ᑖᒥ ᐊᑲᕚᒃ
ᑲᑎᒪᔨᑐᐃᓐᓇᖅ / ᑭᒻᒥᕈᑦ

ᔫ ᐊᑕᒍᑦᑖᓗᒃ
ᑎᑎᕋᖅᑎ−ᑮᓇᐅᔭᓕᕆᔨ

ᓕᕙᐃ ᐹᓇᐹᓯ
ᑲᑎᒪᔨᑐᐃᓐᓇᖅ / ᐃᒃᐱᐊᕐᔪᒃ

ᒪᐃᒃ ᔭᐃᐴᑎ
ᑲᖏᖅᑐᒑᐱᒃ

ᓯᑏᕙᓐ ᐴᓕ ᓘᑲᓯ
ᐃᖃᓗᐃᑦ

ᕼᐋᓕ ᐊᓗᑭ 
ᕿᑭᖅᑕᕐᔪᐊᖅ

ᐹᓪ ᐊᒪᕈᐊᓕᒃ		
ᖃᐅᓱᐃᑦᑐᖅ

ᐊᐃᕙᓚᕼᒻ ᕐᑲᒪᓂᖅ	
ᓴᓂᕋᔭᒃ

ᐲᑕ ᐃᕕᒃ		
ᐸᓐᓂᖅᑑᖅ

ᒧᓱᓯ ᐊᐸᖅᑲᖅ
ᓴᓂᑭᓗᐊᖅ

ᔮᓂ ᒪᓚᐃᔭ ᑯᑉᓗ
ᐃᒡᓗᓕᒃ

ᒫᑎᐅ ᓴᕕᐊᕐᔪᒃ ᔮ
ᑭᙵᐃᑦ

ᓵᓕ ᐃᓄᐊᕋᖅ
ᒥᑦᑎᒪᑕᓕᒃ



ᑲᑐᔾᔨᖃᑎᒌᑦ ᐋᖅᑭᓱᕐᓯᒪᓂᖏᑦ

98 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᐊᖏᔪᖅᑳᖅ ᑮᓇᐅᔭᓕᕆᓂᕐᒧᑦ

ᐊᖏᔪᖅᑳᖅ ᑐᓴᐅᒪᖃᑦᑕᐅᑎᑎᑦᑎᓂᕐᒧᑦ

ᐊᐅᓚᑦᑎᔨᓪᓗᐊᑕᖅ ᐱᒻᒪᕆᐊᓗᓐᓂᑦ 
ᐱᓕᕆᐊᔅᓴᓕᕆᔨᓂᑦ

ᐊᖏᔪᖅᑳᖅ ᓄᓇᓕᕆᓂᕐᒧᑦ

ᐊᖏᔪᖅᑳᖅ ᐃᓅᓯᓕᕆᓂᕐᒧᑦ ᐸᕐᓇᐃᔨᒃᑯᓐᓂ

ᒪᓕᒐᓕᕆᔨ

ᐊᖓᔪᖅᑳᑉ ᐃᑲᔪᖅᑎᖓ

ᓯᕗᓕᖅᑎᐅᑉ ᐃᖅᑲᓇᐃᔭᖅᑎᓄᑦ ᑐᖏᓕᐊ

ᐅᖃᐅᔾᔨᒋᐊᖅᑎ ᐊᖓᔪᖅᑳᒧᑦ (2)

ᓄᓇᓕᕆᔨᒃᑯᑦ ᐊᐅᓚᑦᑎᔨᖓ

ᑮᓇᐅᔭᓕᕆᓂᕐᒧᑦ ᕿᒥᕐᕈᔨᓪᓗᐊᑕᖅ

ᐊᑭᓕᕐᓱᐃᔾᔪᑎᓄᑦ ᐃᑲᔫᓯᐊᔅᓴᓄᓪᓗ ᑎᑎᕋᖅᑎ

ᐱᓕᕆᐊᒃᓴᓄᑦ ᐊᐅᓚᑦᑎᔨ

ᐊᑐᐊᒐᕐᓂᑦ ᕿᒥᕐᕈᔨᓪᓗᐊᑕᖅ

ᐃᓅᓱᑦᑐᓕᕆᔨ

ᐊᓪᓚᕕᒻᒥ ᐊᐅᓚᑦᑎᔨ

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᐅᓚᑦᑎᔨ

ᑮᓇᐅᔭᓕᕆᓂᕐᒧᑦ ᐊᓪᓚᑎᓪᓗᐊᑕᖅ

ᐊᑭᓕᕆᐊᓕᖕᓄᑦ ᑎᑎᕋᖅᑎ

ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑐᑭᒧᐊᑦᑎᑦᑎᔨ

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᑐᑭᒧᐊᑦᑎᑦᑎᔨ

ᓄᓇᓕᓐᓂᑦ ᑐᓴᐅᒪᑎᑦᑎᔨ

ᑎᑎᖅᑭᕆᔨ

ᑭᐅᔨ

ᖃᕋᓴᐅᔭᓕᕆᔨ

ᑐᓵᔨᑦ (2)

ᐊᖏᔪᖅᑲᐅᑎᓂᑦ ᐊᐅᓚᑦᑎᔾᔪᑎᓂᑦ ᐃᑲᔪᖅᑎ

ᐋᔩᕋᖅᑎᓪᓗᐊᑕᖅ ᑕᓪᓗᕈᑎᐅᑉ ᐃᒪᖓᓄᑦ

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔨ

ᐋᔩᕋᖅᑎᓪᓗᐊᑕᖅ ᓄᓘᔮᓕᕆᓂᕐᒧᑦ

ᐊᖏᔪᖅᑳᖅ ᐊᐅᓚᑦᑎᓂᕐᒧᑦ

ᓄᓇᓕᓐᓂᑦ ᑐᓴᐅᒪᑎᑦᑎᔩᑦ (13)

ᓄᓇᓕᓐᓂᑦ ᑐᑭᒧᐊᑦᑎᑦᑎᔨ

ᐊᖏᖃᑎᒌᒍᓂᑦ ᐊᐅᓚᑦᑎᔨ

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥ ᑐᑭᒧᐊᑦᑎᑦᑎᔨ

ᐃᓄᓐᓂᑦ ᐃᓚᒋᔭᐅᑎᑦᑎᓂᕐᒧᑦ ᑲᒪᔨᓪᓗᐊᑕᖅ 

ᐊᕙᑎᓕᕆᓂᕐᒥ ᓇᐅᑦᑎᕐᓱᖅᑏᑦ (2)ᑦ

ᐊᐅᓚᑦᑎᔨ/ᑎᑎᖅᑲᓂᑦ ᑎᑎᕋᖅᑎ

ᓄᓘᔮᓕᕆᓂᕐᒧᑦ ᐊᖏᖃᑎᒌᒍᑎᓂᑦ ᐊᐅᓚᑦᑎᔨ

ᒪᓕᒐᓕᕆᔾᔪᑎᓂᑦ ᐊᐅᓚᑦᑎᔨ

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥ ᐱᓕᕆᐊᕐᒥ ᐊᐅᓚᑦᑎᔨ

ᖃᕋᓴᐅᔭᒃᑯᑦ ᓄᓇᙳᐊᓕᕆᔨ ᐊᒻᒪᓗ ᓄᓇᓂᑦ ᖃᐅᔨᓴᖅᑎ

ᖃᕋᓴᐅᔭᒃᑯᑦ ᓄᓇᙳᐊᓕᕆᔨᐅᓂᕐᒧᑦ ᐃᓕᓐᓂᐊᖅᑐᖅ

ᓄᓇᓕᕆᔨ

ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᑐᑭᒧᐊᑦᑎᑦᑎᔨ

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᑭᒧᐊᑦᑎᑦᑎᔨ

ᐱᓕᕆᐊᔅᓴᓕᕆᔩᑦ (2) 

ᑐᓴᐅᒪᖃᑦᑕᐅᑎᑎᑦᑎᔨ

ᓇᐅᑦᑎᖅᓱᖅᑏᑦ ᐊᐅᓚᑦᑎᔨᖓᐱᓕᕆᐊᕐᒥ ᐊᐅᓚᑦᑎᔨ

ᓇᐅᑦᑎᕐᓱᖅᑎᓄᑦ ᑐᑭᒧᐊᑦᑎᑦᑎᔨ

ᓇᐅᑦᑎᕐᓱᖅᑎᓂᑦ ᓯᕗᓕᖅᑎ

ᓇᐅᑦᑎᕐᓱᖅᑏᑦ/ᐃᓄᐃᑦ ᓇᐅᑦᑎᕐᓱᖅᑏᑦ (3)

ᕿᑭᖅᑕᓂ ᐃᓄᐃᑦ

ᓯᕗᓕᖅᑏᑦ ᑲᑎᒪᔨᓂᑦ (6)

ᓯᕗᓕᖅᑎ ᐃᖅᑲᓇᔭᖅᑎᓄᑦ

ᑲᑎᒪᔩᑦ

ᐊᖓᔪᖅᑳᖅ

ᐊᕙᑎᓕᕆᓂᕐᒧᑦ ᐊᒻᒪᓗ ᐊᐅᓚᑦᑎᔾᔪᑎᓅᖓᔪᓂᑦ ᖃᐅᔨᒪᔨᑕᖅ

ᓄᓇᓕᓐᓂᑦ ᐃᓚᒋᔭᐅᑎᑦᑎᖃᑦᑕᓂᕐᒧᑦ ᑐᑭᒧᐊᑦᑎᑦᑎᔨ



ᐱᒻᒪᕆᐅᓗᐊᕐᓂᖏᑦ 2018-2019ᒥ 

ᐅᑐᐱᕆ ᓄᕕᐱᕆ ᑎᓯᐱᕆ ᔮᓐᓄᐊᓕ ᕖᕝᕗᐊᓕ ᒫᑦᓯ

ᕿᑭᖅᑕᓂᒃᑯᑦ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᑦ 

ᐊᖏᕆᐊᙵᐅᑎᖃᖁᓪᓗᒋᑦ 
ᑕᓪᓗᕈᑎᐅᑉ ᐃᒪᖓᓂ 

ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ 

ᐱᔾᔪᑎᒋᓪᓗᒋᑦ.

ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ 
ᐊᑎᓕᐅᕐᓗᑎᒃ 

ᐋᖅᑭᒋᐊᖅᑕᐅᓯᒪᔪᓂᑦ ᓄᓘᔮᓂᑦ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕙᓪᓕᕈᑎᔅᓴᖏᓐᓄᓪᓗ 

ᐊᖏᕈᑎᓂᑦ.

ᕿᑭᖅᑕᓂᒃᑯᑦ ᓇᕈᓗᑎᒃ ᑕᓪᓕᒪᓄᑦ 
ᓄᓘᔮᓄᑦ ᐊᑑᑎᕕᐅᔪᓄᑦ 

ᓄᓇᓕᓐᓄᑦ ᑐᓴᖅᑎᑦᑎᔭᖅᑐᕐᓗᑎᒃ 
ᐋᖅᑭᒋᐊᖅᑕᐅᓯᒪᔪᑦ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᔅᓴᖏᓐᓄᓪᓗ ᐊᖏᕈᑏᑦ 

ᒥᔅᓵᓄᑦ.

ᕿᑭᖅᑕᓂᒃᑯᑦ ᓇᕈᓗᑎᒃ ᑕᓪᓕᒪᓄᑦ 
ᓄᓘᔮᓄᑦ ᐊᑑᑎᕕᐅᔪᓄᑦ 

ᓄᓇᓕᓐᓄᑦ ᑐᓴᖅᑎᑦᑎᔭᖅᑐᕐᓗᑎᒃ 
ᐊᖏᕆᐊᙵᐅᑏᑦ ᒥᔅᓵᓄᑦ.

ᕿᑭᖅᑕᓂᒃᑯᑦ ᑐᓂᓯᔪᑦ 
$200,000ᓂᑦ ᐊᕐᕌᒍᑕᒫᕐᓯᐅᑎᓂᑦ 

ᐃᓕᓐᓂᐊᕈᓯᐊᔅᓴᓂᑦ.  

ᕿᑭᖅᑕᓂᒃᑯᑦ ᓂᕈᐊᖅᑎᑦᑎᔪᑦ 
ᐊᒻᒪᓗ ᐊᖏᔪᖅᑳᖅ 
ᐸᐅᓗᓯ ᐊᕿᐊᕈᖅ 

ᓂᕈᐊᖅᑕᐅᑲᓐᓂᖅᑐᓂ ᑐᖏᓕᐊᓂ 
ᓂᕈᐊᖅᑕᐅᓯᒪᕕᒋᓂᐊᓕᖅᑐᓂᐅᒃ.  

ᐋᖅᑭᒋᐊᕐᓯᒪᔪᑦ ᓄᓘᔮᓕᕆᓂᕐᒥ 
ᐱᕚᓪᓕᕈᑎᔅᓴᑦ ᐱᕚᓪᓕᕈᑎᔅᓴᑲᓐᓂᕐᓂᑦ 
ᐃᑲᔫᑎᖃᕐᓂᐊᖅᑐᑦ ᐃᓄᓐᓄᑦ ᑐᕌᖓᔪᓂᑦ. 
ᕿᑭᖅᑕᓂᒃᑯᑦ ᐃᒪᐃᓕᔪᑦ
ᐋᖅᑭᒋᐊᕐᓯᒪᔪᑦ ᐊᖏᖃᑎᒌᒍᑏᑦ ᐊᑭᓖᓂᐊᖅᑐᑦ $10 ᒥᓕᐊᓐᓂᑦ ᑮᓇᐅᔭᓂᑦ ᒥᑦᑎᒪᑕᓕᒻᒥ ᐃᓕᓐᓂᐊᑎᑦᑎᕕᔅᓴᒧᑦ

By BETH BROWN

ᕿᑭᖅᑕᓂᒃᑯᑦ ᑎᑎᕋᕐᓯᒪᔪᒥᒃ 
ᑐᓂᓯᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐱᔾᔪᑎᓕᓐᓂᑦ ᐅᑭᐅᖅᑕᖅᑐᒥ 
ᐊᑐᐊᒐᐃᑦ ᐋᖅᑭᓯᒪᓂᖏᓐᓂᒃ.

ᕿᑭᖅᑕᓂᒃᑯᑦ ᓴᖅᑭᑎᑦᑎᔪᑦ 
ᑲᒪᒋᔭᐅᒋᐊᕐᓂᐊᖅᑐᓂᑦ ᕿᑭᖅᑕᓂ 

ᓱᓕᔪᒥᒃ ᑭᓪᓕᓯᓂᐊᖅᑎᓂᑦ 
ᐅᓂᒃᑳᓃᑦᑐᓂᑦ.

ᕿᑭᖅᑕᓂᒃᑯᑦ ᖁᕕᐊᓲᑎᓖᑦ 
ᐱᖓᔪᒋᓕᖅᑕᖏᓐᓂ ᐊᕐᕌᒍᑕᒫᑦ 
ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 

ᑕᖅᑭᕆᕙᑦᑕᖓᓐᓂ.

ᕿᑭᖅᑕᓂᒃᑯᑦ ᓴᖅᑭᑎᑦᑎᔪᑦ 
ᑐᓴᕋᔅᓴᓂᑦ ᐅᑭᐅᕐᓯᐅᑎᓂᑦ 2019 

ᑐᓴᕋᔅᓴᓕᐊᖑᓯᒪᔪᓂᑦ.

ᕿᑭᖅᑕᓂᒃᑯᑦ ᓯᕗᓪᓕᕐᐹᒥ 
ᕿᑭᖅᑕᓂ ᓄᓇᓕᓐᓂᑦ 
ᐸᐃᕆᕕᓕᕆᔨᐅᕙᑦᑐᓂᑦ 
ᑲᑎᒪᕕᔾᔪᐊᑎᑦᑎᔪᑦ.

ᕿᑭᖅᑕᓂᒃᑯᑦ ᑲᑎᒪᔨᖏᑕ 
ᑲᑎᒪᓂᖓᑦ.

ᕿᑭᖅᑕᓂᒃᑯᑦ ᖁᕕᐊᓲᑎᓖᑦ 
ᐊᕙᑎᒋᓕᖅᑕᖏᓐᓂ 

ᓇᓪᓕᐅᓂᕐᓯᐅᕐᓂᖃᖅᑎᓪᓗᒋᑦ 
ᓄᓇᕗᒥ ᕿᒧᔅᓯᐅᕐᔪᐊᖅᑐᑦ.

ᕿᑭᖅᑕᓂᒃᑯᑦ ᓴᖅᑭᑎᑦᑎᔪᑦ  
ᐅᖃᐅᓯᕆᓯᒪᔭᕗᑦ: 

ᐅᖃᐅᓯᕆᓯᒪᔭᕗᑦ. ᐃᓄᐃᑦ 
ᑕᑯᓐᓈᖅᑕᖏᓐᓂ ᖃᓄᖅ 

ᐅᖅᓱᐊᓗᓐᓂᐊᕐᓂᖅ 
ᒑᓯᔅᓴᓂᐊᕐᓂᖅ ᐊᑑᑎᔪᓐᓇᕐᒪᖔᖅ 
ᐃᓅᓯᑦᑎᓐᓄᑦ ᓇᐃᓈᕐᓯᒪᓪᓗᒋᑦ 

ᐅᓂᒃᑳᑦ.

ᕿᑭᖅᑕᓂᒃᑯᑦ ᓴᖅᑭᑎᑦᑎᔪᑦ 
ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒧᑦ 
ᐊᒻᒪᓗ ᐊᖑᓇᓱᖃᑦᑕᕐᓂᐅᑉ 

ᒥᔅᓵᓄᑦ ᐅᓂᒃᑳᓂᑦ.

ᑲᓇᑕᐅᑉ ᐊᖏᔪᖅᑳᕐᔪᐊᖓ ᑐᕉᑑ 
ᒪᒥᐊᒋᐊᖅᑐᕐᓯᒪᔪᖅ ᐱᔾᔪᑎᒋᓪᓗᒋᑦ 
ᑲᓇᑕᐅᑉ ᒐᕙᒪᒃᑯᖏᑦ ᐃᓄᓐᓄᑦ 
ᐱᓂᐊᕐᓂᕆᓚᐅᕐᓯᒪᔭᖏᓐᓄᑦ 
ᐳᕙᓪᓗᓇᖅᑐᖅᑕᖃᖅᑎᓪᓗᒍ 
ᑕᐃᔅᓱᒪᓂ 1940ᖏᓐᓂ 

1960ᖏᓐᓄᑦ.

1110 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐄᐳᓗ ᒪᐃ ᔫᓂ ᐋᒡᒌᓯ ᐅᑐᐱᕆ
ᕿᑭᖅᑕᓂᒃᑯᑦ, ᑲᓇᑕᐅᑉ 

ᒐᕙᒪᒃᑯᖏᑦ, ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ ᖃᐅᔨᓇᓱᐊᖅᑐᑦ 

ᓴᐳᔾᔨᒍᓐᓇᕐᒪᖔᑕ 
ᑐᕙᐃᔪᐃᑦᑐᕐᒥᒃ, ᖁᑦᑎᑦᑑᑉ 

ᐃᒪᖓᓂ. 

ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ 
ᑲᑎᒪᑎᑦᑎᔪᑦ 2019 

ᐊᕐᕌᒍᓕᒫᕐᓯᐅᑎᓂᑦ ᕿᒥᕐᕈᓪᓗᑎᒃ 
ᑲᑎᒪᓂᕐᒥ ᑲᖏᖅᑐᒑᐱᒻᒥ.

ᕿᑭᖅᑕᓂᒃᑯᑦ ᓴᖅᑭᑎᑦᑎᔪᑦ 
ᑐᓴᕋᔅᓴᓂᑦ ᐅᐱᕐᖔᕐᓯᐅᑎᓂᑦ 
2019 ᑐᓴᕋᔅᓴᓕᐊᖑᓯᒪᔪᓂᑦ.

ᕿᑭᖅᑕᓂᒃᑯᑦ ᓴᖅᑭᑎᑦᑎᔪᑦ 
ᓯᕗᓪᓕᕐᐹᖏᓐᓂ 

ᐊᕐᕌᒍᓕᒫᕐᓯᐅᑎᓂᑦ ᐅᓂᒃᑳᓂᑦ 
ᐱᔾᔪᑎᒋᓪᓗᒋᑦ ᐃᓄᐃᑦ 

ᓇᐅᑦᑎᕐᓱᖅᑏᑦ ᐆᑦᑐᕋᐅᑕᐅᓪᓗᑎᒃ 
ᐱᓕᕆᐊᑦ, ᐃᒃᐱᐊᕐᔪᒻᒥ 

ᓇᐅᑦᑎᖅᓱᖅᑏᑦ: ᐃᔨᒋᔭᐅᔪᑦ 
ᓯᐅᑎᒋᔭᐅᔪᓪᓗ ᑕᓪᓗᕈᑎᐅᑉ 

ᐃᒪᖓᓄᑦ.

ᕿᑭᖅᑕᓂᒃᑯᑦ ᑲᑎᒪᔨᖏᑕ 
ᑲᑎᒪᓂᖓᑦ.

THE EYES AND EARS OF TALLURUTIUP IMANGA
2018-2019 Annual Report

ARCTIC BAY NAUTTIQSUQTIIT
ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ

ᐃᔨᖏᑦ ᓯᐅᑎᖏᓪᓗ ᑕᓪᓗᕈᑎᐅᑉ ᐃᒪᖓᑕ
2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ

ᑲᓇᑕᐅᑉ ᐊᖏᔪᖅᑳᕐᔪᖓ ᑐᕉᑑ 
ᐊᒻᒪᓗ ᕿᑭᖅᑕᓂᒃᑯᑦ ᐊᖏᔪᖅᑳᖓᑦ 
ᑲᑎᒪᔨᓂᑦ ᐊᕿᐊᕈᖅ ᓇᓗᓇᐃᕐᓯᔫᒃ 

ᑕᓪᓗᕈᑎᐅᑉ ᐃᒪᖓᓄᑦ 
ᑐᕙᐃᔪᐃᑦᑐᒧᓪᓗ ᐊᖏᖃᑎᒌᒍᑎᓂᑦ 

ᒥᓂᔅᑕ ᑭᐅᕈᓕᓐ ᐱᐊᓇᑦ 
ᐃᓕᓴᕐᓯᓂᖃᖅᑎᓪᓗᒍ 

ᒪᒥᐊᕝᕕᖃᖅᑎᓪᓗᒍᓗ ᑲᓇᑕᐅᑉ 
ᒐᕙᒪᒃᑯᖏᑦ ᑭᒡᒐᑐᖅᑐᒋᑦ  
ᐱᓂᐊᕈᑎᒋᓚᐅᕐᓯᒪᔭᖏᑦ 
ᐱᔾᔪᑎᒋᓪᓗᒋᑦ ᐃᓄᖏᓐᓄᑦ 
ᕿᑭᖅᑕᓂ ᐊᑯᓐᓂᖏᓐᓂ 
1950ᒥ 1975ᒧᑦ ᐊᒻᒪᓗ 

ᓇᓗᓇᐃᕐᓯᑎᓪᓗᒍ ᓯᕗᓪᓕᕐᒥ 
ᐱᕈᕐᐸᓪᓕᐊᑎᑦᑎᒍᑕᐅᓂᐊᖅᑐᓂᑦ 
ᑲᒪᒋᔭᐅᕙᓪᓕᐊᓂᐊᖅᑎᓪᓗᒋᑦ 

ᐊᑐᓕᖁᔨᔾᔪᑎᒋᓯᒪᔭᖏᑦ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ.

ᕿᑭᖅᑕᓂᒃᑯᑦ ᑲᑎᒪᔨᖏᑕ 
ᑲᑎᒪᓂᖓᑦ.

ᕿᑭᖅᑕᓂᒃᑯᑦ ᓴᖅᑭᑎᑦᑎᓗᑎᒃ 
2018-2019 ᐊᕐᕌᒍᓕᒫᕐᓯᐅᑎᓂᑦ 

ᐅᓂᒃᑳᓂᑦ.

ᕿᑭᖅᑕᓂᒃᑯᑦ ᓴᖅᑭᑎᑦᑎᓗᑎᒃ 
2018-2019 ᐃᑲᔫᓯᐊᔅᓴᓂᑦ 

ᐊᒻᒪᓗ ᑐᖅᑯᖅᑕᐅᕙᓪᓕᐊᔪᓂᑦ 
ᑮᓇᐅᔭᓂᑦ ᐊᕐᕌᒍᓕᒫᕐᓯᐅᑎᓂᑦ 

ᐅᓂᒃᑳᓂᑦ.

ᕿᑭᖅᑕᓂᒃᑯᑦ ᓴᖅᑭᑎᑦᑎᓗᑎᒃ 
ᑐᓴᕋᔅᓴᓂᑦ ᐅᑭᐊᔅᓵᕐᓯᐅᑎᓂᑦ 

2019 ᑐᓴᕋᔅᓴᓂᑦ.

ᒪᒥᐊᓐᓂᖅ $20 ᒥᓕᐊᓐᓂᑦ ᑮᓇᐅᔭᓂᑦ ᑮᓇᐅᔭᖃᖅᑎᑦᑎᒍᑕᐅᓂᐊᕐᒥᔪᖅ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᔅᓴᓄᑦ ᐊᒻᒪᓗ ᒪᒥᓴᕐᓂᕐᒧᑦ ᐱᓕᕆᐊᔅᓴᓄᑦ 

Sara Frizzell · CBC News · Posted: Aug 14, 2019 12:59 PM CT | Last Updated: August 14

ᐅᐊᓐᓇᖅ

ᒐᕙᒪᑐᖃᒃᑯᑦ ᒪᒥᐊᑉᐳᑦ ᕿᑭᖅᑕᓂ 
ᐃᓄᖏᓐᓄᑦ ᕿᒻᒦᔭᖅᑕᐅᓚᐅᕐᓯᒪᓂᖏᓐᓄᑦ, 
ᐊᐅᓪᓛᕈᒪᙱᑦᑐᓂᑦ 
ᐊᐅᓪᓛᑎᑦᑎᖃᑦᑕᕐᓂᒥᓂᖏᓐᓄᑦ

ᐅᐊᓐᓇᖅ

ᐃᒫᓂ ᓴᐳᔾᔨᕕᒃ $55 ᒥᓕᐊᓐᓂᑦ 
ᑮᓇᐅᔭᓂᑦ ᐱᖃᓯᐅᔾᔨᔪᑦ ᐃᓄᓐᓄᑦ 
ᓄᓇᓕᓐᓄᑦ ᑐᕌᖓᔪᓂᑦ, ᑲᓇᑕᐅᑉ 
ᐊᖏᔪᖅᑳᕐᔪᐊᖓᑕ ᓇᓗᓇᐃᕐᓯᒍᑎᖏᑦ

ᐱᒻᒪᕆᐅᓗᐊᕐᓂᖏᑦ 2018-2019ᒥ 

1312 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᒪᒥᐊᓐᓂᖅ ᕿᑭᖅᑕᓂ ᐃᓄᖏᓐᓄᑦ

ᐊᕐᕌᒍᒐᓴᓐᓂᑦ ᐃᖅᑲᓇᐃᔮᖑᓚᐅᖅᑎᓪᓗᒋᑦ, ᐋᒡᒌᓯ 14, 2019ᖑᑎᓪᓗᒍ, ᑲᓇᑕᒥᐅᑦ ᒐᕙᒪᒃᑯᖏᑦ ᐃᓕᓴᕐᓯᓂᖃᓕᑕᐃᓐᓇᔪᔪᑦ ᒪᒥᐊᑦᑐᑎᓪᓗ ᕿᑭᖅᑕᓂ 
ᓄᓇᓕᓐᓄᑦ ᐃᓄᓐᓄᑦ ᖃᓪᓗᓈᑎᑐᑦ ᐊᐅᓚᑦᑎᔾᔪᓯᐅᓯᒪᔪᑦ ᐱᐅᓯᕆᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ 1950ᒥ 1975ᒧᑦ.   

ᒪᒥᐊᓐᓂᕐᒥ ᓇᓗᓇᐃᕐᓯᔪᔪᖅ ᑭᐅᕈᓕᓐ ᐱᐊᓇᑦ, ᒥᓂᔅᑕ ᑲᓇᑕᒥ−ᓄᓇᖃᖅᑐᑐᖃᕐᓄᑦ ᐃᓄᓕᕆᔨᑐᖃᒃᑯᓐᓂᑦ, ᐃᖃᓗᓐᓂ. ᐊᒥᓱᐊᓗᐃᑦ ᐃᓄᐃᑦ 
ᐃᓘᓐᓇᖏᓐᓂᑦ ᖁᓕᓂᑦ ᐱᖓᓱᓂᓪᓗ ᕿᑭᖅᑕᓂ ᓄᓇᓕᓐᓃᙶᕐᓯᒪᔪᑦ, ᐃᓚᒋᔭᐅᓪᓗᑎᒃ ᐃᓐᓇᐃᑦ ᖃᐃᖁᔭᐅᓯᒪᔪᔪᑦ, ᑕᑯᓐᓇᕆᐊᕐᓯᒪᔪᔪᑦ ᑕᒪᑐᒥᖓ 
ᐱᒻᒪᕆᐊᓗᒻᒥᒃ ᐊᑐᖅᑕᐅᔪᔪᒥᒃ.  

ᒥᓂᔅᑕ ᒪᒥᐊᔪᔪᖅ ᐱᔾᔪᑎᖃᖅᑐᓂ ᓴᐃᒪᖃᑎᒌᓐᓂᕐᒥᒃ − ᑖᓐᓇ ᐃᓱᒪᒋᔭᐅᓯᒪᔪᖅ ᐃᒫᒃ ᑐᑭᓕᒃ ᑕᐃᔅᓱᒪᓂ ᐊᑭᕋᕇᑦᑐᒥᓃᑦ ᑲᑎᓲᖑᒻᒪᑕ, ᕿᑎᖓᓂ 
ᑲᑎᓪᓗᑎᒃ ᐃᓱᒪᒋᔪᓐᓇᐃᖅᑎᒌᑦᑐᑎᒃ ᓴᐃᒻᒪᐅᑎᓲᖑᒻᒪᑕ.

ᐅᖃᐅᓯᖏᓐᓂ, ᒥᓂᔅᑕ ᐅᖃᐅᓯᖃᔪᔪᖅ ᑕᐃᔅᓱᒪᓂ ᐃᓄᐃᑦ−ᑲᓇᑕ ᐱᓕᕆᖃᑎᒌᓐᓂᒥᓂᖏᑦ ᓇᓗᓇᐃᒃᑯᑕᖃᕐᖓᑕ ᓈᒻᒪᖏᑦᑐᒥᒃ, 
ᐊᔾᔨᐅᑎᑕᐅᙱᓂᕐᒥᒃ, ᐋᓐᓂᓇᖅᑐᓂᓪᓗ ᐱᐅᓯᖃᕐᕕᐅᓯᒪᓂᖏᓐᓂᒃ. ᐅᖃᐅᓯᖃᔪᔪᖅ ᐊᐅᓪᓛᕈᒪᙱᒃᑲᓗᐊᖅᑎᓪᓗᒋᑦ ᐊᐅᓪᓛᖅᑎᑕᐅᖃᑦᑕᖅᑐᒥᓂᐅᒻᒪᑕ 
ᐃᓚᒌᑦ ᐊᕕᑎᑕᐅᓯᒪᓪᓗᑎᓪᓗ, ᕿᒻᒦᔭᖅᑕᐅᓯᒪᓪᓗᑎᓪᓗ (ᕿᒧᔅᓯᓂᑦ) ᐊᒻᒪᓗ ᐊᓯᖏᓐᓂᒃ ᑲᑎᑕᐅᓂᖏᓐᓄᑦ ᐱᓂᐊᕐᕕᐅᓯᒪᓪᓗᑎᒃ ᕿᑭᖅᑕᓂ ᓄᓇᓖᑦ 
ᐃᓄᐃᑦ.   

ᒐᕙᒪᒃᑯᑦ ᐃᓕᓴᕐᓯᔪᒻᒥᔪᑦ ᐱᒻᒪᕆᐊᓗᒻᒥᒃ ᐃᖅᑲᓇᐃᔮᖃᕐᓯᒪᓂᖏᓐᓄᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ, ᐱᓇᓱᐊᕈᑕᐅᓯᒪᔪᖅ ᓯᕗᓕᕐᓯᓪᓗᑎᒃ 
ᕿᑭᖅᑕᓂᒃᑯᑦ, ᑕᐃᔅᓱᒪᓂᓴᐃᑦ ᓴᖅᑭᖅᑕᐅᓂᐊᕐᖓᑕ ᐱᔭᕇᕈᑎᖏᓐᓂ ᐅᓂᒃᑳᖏᑎᒍᑦ, ᑲᔪᓯᑎᑦᑎᓗᑎᒃ ᓴᐃᒪᖃᑎᒌᓐᓂᕐᒥᒃ. 

ᐃᓚᒋᔭᐅᓪᓗᓂ ᒪᒥᐊᓐᓂᕐᒥ, ᑲᓇᑕ ᐊᒻᒪᓗ ᕿᑭᖅᑕᓂᒃᑯᑦ ᐊᑎᓕᐅᔪᔪᑦ ᐊᖏᖃᑎᖐᒍᒻᒥᑦ ᑲᑐᔾᔨᓗᑎᒃ ᐱᓕᕆᖃᑎᒌᓐᓂᐊᕐᓂᖏᓐᓄᑦ 
ᐋᖅᑭᔅᓱᐃᓂᐊᕐᖓᑕ ᓯᕕᑐᔪᒨᖓᔪᓂᑦ ᐊᒻᒪᓗ ᓈᒻᒪᑦᑐᒥᒃ ᑭᐅᔾᔪᑕᐅᓂᐊᖅᑐᓂᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᖃᐅᔨᒍᑎᒋᓯᒪᔭᖏᓐᓄᑦ. 

ᐱᒻᒪᕆᐅᓂᖏᑦ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓂᑦ ᐊᖏᖃᑎᒌᒍᑎᖏᓐᓂᑦ 
ᐋᒡᒌᓯ 14, 2019ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 
ᐃᓕᓴᕐᓯᒍᑎᖃᓚᐅᕐᖓᑕ ᒪᒥᐊᒍᑎᖃᖅᑐᑎᓪᓗ ᒫᓐᓇᐅᓕᖅᑐᖅ 
ᐊᐅᓚᑦᑎᔾᔪᓯᐅᓯᒪᔪᑦ ᐱᔾᔪᑎᒋᓪᓗᒋᑦ ᐊᑐᖅᑕᐅᓯᒪᔪᑦ ᐃᓄᓐᓄᑦ 
ᕿᑭᖅᑕᓂ ᓄᓇᓕᓐᓂᑦ ᐊᑯᓐᓂᖏᓐᓂ 1950 ᐊᒻᒪᓗ 1975, 
ᓲᕐᓗ ᐊᖏᕐᓯᒪᙱᒃᑲᓗᐊᖅᑎᓪᓗᒋᑦ ᑎᓕᐅᖅᑕᐅᓪᓗᑎᒃ 
ᐊᐅᓪᓛᖅᑎᑕᐅᖃᑦᑕᕐᓯᒪᓂᖏᑦ, ᐃᓚᒌᑦ ᐊᕕᑎᑕᐅᖃᑦᑕᕐᓯᒪᓂᖏᑦ, 
ᑐᖁᕋᖅᑕᐅᓚᐅᕐᓯᒪᓂᖏᑦ ᕿᒻᒦᑦ. 

ᐱᕈᕐᐸᓪᓕᐊᑎᑦᑎᔾᔪᑕᐅᒋᐊᙵᕐᓯᒪᔪᑦ 
ᐊᖏᖃᑎᒌᒍᑕᐅᓯᒪᔪᑦ ᑖᒃᑯᓇᙵᑦ ᕿᑭᖅᑕᓂᒃᑯᓐᓂᑦ 
ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᕌᖓᔪᑦ 
ᑲᒪᒋᔭᐅᒋᐊᕈᑎᒋᓂᐊᖅᑕᖏᓐᓄᑦ ᐊᑐᓕᖁᔨᔾᔪᑕᐅᓯᒪᔪᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐅᑯᐊᖑᓪᓗᑎᒃ:

$15 ᒥᓕᐊᓐ ᑐᕌᖓᔪᑦ ᕿᑭᖅᑕᓂᒃᑯᑦ 
ᑐᖅᑯᖅᑕᐅᕙᓪᓕᐊᔪᖁᑎᖏᓐᓄᑦ ᑮᓇᐅᔭᓄᑦ

ᐅᖓᑖᓃᑦᑐᑦ $2 ᒥᓕᐊᓐ ᐃᓄᐃᑦ ᒥᔅᓵᓄᑦ 
ᐊᑐᖅᑕᐅᖃᑦᑕᕐᓯᒪᔪᓂᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᓕᕆᐊᔅᓴᓄᑦ ᑐᕌᖓᔪᑦ 

$2.9 ᒥᓕᐊᓐ ᕿᒻᒥᓂᑦ ᐅᑎᖅᑎᑦᑎᕙᓪᓕᐊᓂᕐᒧᑦ 
ᐱᓕᕆᐊᔅᓴᓄᑦ 

ᐃᓚᒋᔭᐅᓪᓗᑎᒃ $100,000 ᐊᕐᕌᒍᑕᒫᑦ 
ᐃᑲᔫᑕᐅᖃᑦᑕᓂᐊᖅᑐᑦ ᓄᓇᕗᒥ 
ᕿᒧᔅᓯᐅᕐᔪᐊᖃᑦᑕᓂᕐᒧᑦ 2020ᒥ-2027ᒧᑦ 

ᐅᖓᑖᓃᑦᑐᑦ $1.2 ᒥᓕᐊᓐ ᐃᖏᕐᕋᔾᔪᑎᓄᑦ 
ᒪᒥᓴᕐᓂᒧᓪᓗ ᐱᓕᕆᐊᔅᓴᓄᑦ ᐃᓄᓐᓄᑦ 
ᐊᑑᑎᕕᐅᓯᒪᔪᓄᑦ ᑕᓪᓗᕈᑎᒥ 
ᐊᐅᓪᓛᖅᑕᐅᓯᒪᔪᓄᑦ, ᐊᒻᒪᓗ 
ᒪᑐᔭᐅᓂᕆᓚᐅᕐᓯᒪᔭᖏᑦ ᕿᕕᑦᑑᖅ, ᐹᓪᓚᕝᕕᒃ, 
ᐊᒻᒪᓗ ᓂᒋᐊᓃᑦᑐᑦ ᓄᓇᒋᔭᐅᖃᑦᑕᓚᐅᕐᓯᒪᔪᑦ 

1514 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐱᒻᒪᕆᐊᓗᒻᒥᒃ ᐊᑐᕐᓂᖅ 
ᓇᓗᓇᐃᒃᑯᑕᐅᓂᐊᓕᕐᒥᔪᒥᒃ ᑕᓪᓗᕈᑎᐅᑉ 
ᐃᒪᖓᓂ ᐊᒻᒪᓗ ᑐᕙᐃᔪᐃᑦᑐᕐᒥᒃ

ᑕᓪᓗᕈᑎᐅᑉ ᐃᒪᖓᓂ  
ᓇᐅᑦᑎᕐᓱᖅᑏᑦ 

ᐋᒡᒌᓯ 1, 2019ᖑᑎᓪᓗᒍ ᑲᓇᑕᐅᑉ ᐊᖏᔪᖅᑳᕐᔪᐊᖓ ᑐᕉᑑ ᑲᑎᓯᔪᔪᖅ ᕿᑭᖅᑕᓂᒃᑯᑦ ᐊᖏᔪᖅᑳᖓᓐᓂᒃ 
ᐊᕿᐊᕈᕐᒥᒃ ᐃᖃᓗᓐᓂ ᐱᒻᒪᕆᐊᓗᒻᒥᒃ ᓇᓗᓇᐃᕐᓯᓂᐊᕐᖓᑎᒃ − ᐱᔭᕇᖅᑕᐅᓂᖏᓐᓄᑦ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑏᑦ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒻᒧᑦ 
ᐊᒻᒪᓗ ᓴᐳᑎᔭᐅᑲᐃᓐᓇᓂᐊᕐᓂᖓᓄᑦ ᑐᕙᐃᔪᐃᑦᑐᖅ ᐃᒫᓂ ᓴᐳᔾᔨᕕᒃ. 

ᑭᖑᓂᐊᒍᑦ ᐃᖃᓗᓐᓂ ᓇᓗᓇᐃᖅᑕᐅᓚᐅᖅᑎᓪᓗᒍ, ᑲᓇᑕᐅᑉ ᐊᖏᔪᖅᑳᕐᔪᐊᖓ, ᒥᓂᔅᑕ ᐃᖃᓗᓕᕆᓂᕐᒧᑦ, 
ᐊᒻᒪᓗ ᒥᓂᔅᑕ ᐊᕙᑎᓕᕆᓂᕐᒧᑦ ᐃᒃᐱᐊᕐᔪᓕᐊᔪᔪᑦ ᐃᓚᒋᔭᐅᓪᓗᓂ ᕿᑭᖅᑕᓂᒃᑯᑦ ᐊᖏᔪᖅᑳᖓᑦ 
ᖁᕕᐊᓲᑎᖃᕆᐊᖅᑐᖅᑐᑎᒃ ᑖᔅᓱᒪ ᓇᓗᓇᐃᖅᑕᐅᓂᖓᓂᒃ ᓂᕆᕕᔾᔪᐊᑎᑦᑎᓯᓐᓈᕐᓗᑎᒃ. 

ᑖᔅᓱᒪ ᓇᓗᓇᐃᖅᑕᐅᓂᖓ ᑲᔪᓯᑎᑕᐅᔪᓐᓇᕐᓯᔪᔪᖅ ᐊᕐᕌᒍᒐᓵᓗᓐᓂᑦ ᐃᖅᑲᓇᐃᔮᖑᓯᒪᓂᖓᓄᑦ ᐃᓄᓐᓄᑦ 
ᓯᕗᓕᖅᑎᓄᑦ ᕿᑭᖅᑕᓂ ᓄᓇᓕᓐᓂᑦ ᓴᐳᑎᔭᐅᑐᐃᓐᓇᖁᓇᒍ ᓴᒻᒥᑦᑕᐅᓯᒪᙱᑦᑐᖅ ᐅᑭᐅᖅᑕᖅᑑᑉ 
ᐊᕙᑖ ᑭᓯᐊᓂᓕ ᑐᙵᕕᐅᓕᐅᕈᑕᐅᖁᓪᓗᒍ ᓄᑖᕐᒥᒃ ᐅᑭᐅᖅᑕᖅᑐᒥ ᐊᑐᖅᑕᐅᓂᐊᖅᑐᒥᒃ 
ᑐᑭᒧᐊᑦᑎᑕᐅᓗᑎᒃ ᓴᐃᒪᖃᑎᒌᓐᓂᕐᒧᑦ ᐱᔾᔪᑕᐅᔪᒧᑦ.

ᑕᐃᒫᒃ ᐊᑐᖅᑕᐅᓚᐅᕐᓯᒪᙱᑦᑐᑦ ᐊᖏᖃᑎᒌᒍᑏᑦ ᖃᐅᔨᒪᑦᑎᐊᕈᑕᐅᓂᐊᖅᑐᑦ ᐃᓄᐃᑦ 
ᐊᐅᓚᑦᑎᓂᖏᓐᓂᒃ ᓴᐳᔾᔨᕕᐅᔪᓂᑦ, ᐃᖅᑲᓇᐃᔮᔅᓴᓂᑦ ᐃᓄᓐᓄᑦ ᐊᕙᑎᒥᒃ ᓇᐅᑦᑎᓱᖅᑎᐅᓂᕐᒧᑦ 
ᐊᒻᒪᓗ ᑮᓇᐅᔭᖃᖅᑎᑦᑎᒍᑕᐅᓗᓂ ᑲᒪᔾᔪᑕᐅᓂᐊᕐᖓᑦ ᐊᐅᓚᔾᔪᑎᔅᓴᓄᑦ ᐱᖁᑎᕐᔪᐊᔅᓴᓄᑦ 
ᐊᑭᓕᔅᓴᖏᓐᓄᑦ ᖁᑦᑎᑦᑐᒥ ᐅᑭᐅᖅᑕᖅᑐᒥ. 

ᑲᑎᓪᓗᒋᒃ, ᑕᓪᓗᕈᑎᐅᑉ ᐃᒪᖓ ᐊᒻᒪᓗ ᑐᕙᐃᔪᐃᑦᑐᖅ ᐊᖏᓂᖃᕐᖓᑦ ᐅᖓᑖᓂ 427,000 
ᑭᑉᐹᕆᑦᑐᓂᑦ ᑭᓛᒥᑕᓂᑦ, ᑖᓐᓇ ᐊᖏᓂᕐᓴᐅᓪᓗᓂ ᓂᐅᕙᓐᓛᓐᒥᒃ ᓛᐸᑐᐊᒥᓪᓗ. ᑖᒃᑯᐊ 
ᐊᖏᖃᑎᒌᒍᑏᑦ ᐱᔾᔪᑎᒋᓪᓗᒋᑦ ᑕᒫᓂ 14 ᐳᓴᓐᑎᖏᓐᓂ ᐊᖏᓂᓕᒃ ᑲᓇᑕᒥ ᑕᕆᐅᖓᓂ 
ᓴᐳᔾᔨᕕᐅᓕᖅᑯᖅ.  

ᑖᒃᑯᐊ ᐃᖅᑲᓇᐃᔮᖑᔪᓐᓇᕐᓯᒪᔪᑦ ᐋᑐᕚ ᑲᑦᑐᖓᐃᕈᑎᖃᕐᓯᒪᓂᕆᔪᔭᖓᓄᑦ ᒐᕙᒪᒃᑯᓃᑦᑐᓕᒫᓂᑦ 
ᐱᓇᓱᐊᕈᑎᖃᕈᒪᓂᕐᒧᑦ, ᓯᕗᓕᕐᓯᓪᓗᑎᒃ ᕿᑭᖅᑕᓂᒃᑯᑦ. ᑲᔪᓯᑦᑎᐊᕐᓂᖏᑦ ᑖᒃᑯᐊ ᐊᖏᖃᑎᒌᒍᑏᑦ 
ᓇᓗᓇᐃᒃᑯᑕᐅᕗᑦ ᑭᓱᑐᐃᓐᓇᖅ ᑲᔪᓯᑎᑕᐅᔪᓐᓇᕐᓂᖓᓂᒃ ᐃᓄᐃᑦ ᒐᕙᒪᑐᖃᒃᑯᓪᓗ 
ᐃᖅᑲᓇᐃᔭᖃᑎᒌᑎᓪᓗᒋᑦ.

ᓯᕗᓪᓕᕐᐹᒥ ᐊᕐᕌᒍᖓᓂ, ᐆᑦᑐᕋᐅᑕᐅᓪᓗᓂ ᐱᓕᕆᐊᖅ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᕐᓱᖅᑎᖃᕐᓂᖅ, ᐊᑑᑎᖃᑦᑎᐊᖅᑐᒥᒃ ᐊᑑᑎᑎᑦᑎᓯᒪᒻᒪᑦ ᐃᓅᓯᕐᒥ 
ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓂᑦ ᒪᑭᒪᓂᖏᓐᓂᒃ ᐃᒃᐱᐊᕐᔪᒻᒥᐅᓂᑦ. 

ᓇᐅᑦᑎᓱᖅᑏᑦ, ᐅᕝᕙᓘᓐᓃᑦ ᐃᓄᐃᑦ ᓇᐅᑦᑎᓱᖅᑏᑦ, ᐃᔨᒋᔭᐅᒻᒪᑕ ᓯᐅᑎᒋᔭᐅᓪᓗᑎᓪᓗ ᑕᓪᓗᕈᑎᐅᑉ ᐃᒪᖓᓂ − ᓇᐅᑦᑎᓱᕐᓂᑐᐃᓐᓇᐅᖏᑦᑐᒥᒃ 
ᓄᓇᑦᑎᓐᓂ ᑭᓯᐊᓂᓕ ᓂᕿᔅᓴᓂᖃᑦᑕᕐᓂᖅ ᐱᕚᓪᓕᕈᑕᐅᓂᐊᖅᑐᓂᑦ ᓄᓇᖅᑲᑎᖏᓐᓄᑦ.

ᐆᒪᔪᑦ ᐊᖑᓂᑦᑕᐅᕙᑦᑐᑦ ᓇᐅᑦᑎᓱᖅᑎᓂᑦ ᓂᕆᑎᑦᑎᒍᑕᐅᖃᑦᑕᕐᓯᒪᔪᑦ ᓄᓇᖅᑲᑎᖏᓐᓄᑦ ᓂᕆᕕᔾᔪᐊᑎᑦᑎᕙᑦᑐᑎᒃ. ᓂᕆᔭᔅᓴᐅᖏᓐᓂᖏᓪᓕ 
ᓂᕐᔪᑎᓃᙶᕐᓯᒪᔪᑦ ᑐᓂᔭᐅᖃᑦᑕᕐᓯᒪᔪᑦ ᒥᕐᓱᖅᑎᓄᑦ ᓴᓇᐅᒐᓕᐅᖅᑎᓄᓪᓗ ᐱᕙᓪᓕᐅᑕᐅᓂᐊᕐᖓᑕ ᓄᓇᖓᓐᓂ ᒪᑭᒪᓇᓱᐊᕈᑕᐅᕙᑦᑐᓄᑦ. ᑕᒪᒃᑯᐊ 
ᐱᓇᓱᐊᕈᑕᐅᕙᑦᑐᑦ ᑕᑯᑎᑦᑎᓯᒪᔪᑦ ᐱᒻᒪᕆᐅᓂᖏᓐᓂᒃ ᐊᖑᓇᓱᑦᑏᑦ ᐊᒻᒪᓗ ᐊᖑᓇᓱᖃᑦᑕᓂᕐᒥᒃ ᓂᕿᓂᑦ ᓇᒻᒥᓂᕐᓱᕈᑕᐅᓂᐊᖅᑐᓂᑦ ᕿᑭᖅᑕᓂ 
ᐊᕕᑦᑐᕐᓯᒪᕕᒻᒥ.

ᑲᔪᓯᓯᒪᑦᑎᐊᕐᓂᖓ ᐱᓕᕆᐊᑉ ᓯᕕᑦᑐᕆᐊᕐᓯᒍᑕᐅᔪᖅ ᐊᓯᖏᓐᓄᑦ ᑎᓴᒪᓄᑦ ᑕᓪᓗᕈᑎᐅᑉ ᐃᒪᖓᑕ ᐊᕙᑖᓃᑦᑐᓄᑦ ᓄᓇᓕᓐᓄᑦ. 

ᑕᒪᑐᒪ ᒥᔅᓵᓄᑦ ᐅᓂᒃᑳᖑᓯᒪᔪᑦ ᐆᑦᑐᕋᐅᑕᐅᓚᐅᖅᑐᒥ ᐊᕐᕌᒍᒥ ᑕᑯᔭᔅᓴᐅᕗᑦ ᕿᑭᖅᑕᓂᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖃᕐᕕᖓᓐᓂ ᐅᓂᒃᑳᓂᑦ 

ᐃᒃᐱᐊᕐᔪᒻᒥ ᓇᐅᑦᑎᕐᓱᖅᑏᑦ: ᐃᔨᖏᑦ ᓯᐅᑎᖏᓪᓗ ᑕᓪᓗᕈᑎᐅᑉ ᐃᒪᖓᑕ.

1716 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᓇᐅᑦᑎᖅᑐᖅᑏᑦ 
ᑭᓱᑐᐃᓐᓇᕐᓄᑦ−ᐊᑐᖅᑕᐅᖃᑦᑕᓂᐊᖅᑐᖅ ᐃᓪᓗ ᐃᖅᑲᓇᐃᔭᕐᕕᒃ

NAUTTIQSUQTIIT
MULTI-USE FACILITY

ᐱᒻᒪᕆᐅᓗᐊᕐᓂᖏᑦ ᑕᓪᓗᕈᑎᐅᑉ ᐃᒪᖓᓄᑦ 
ᐊᒻᒪᓗ ᑐᕙᐃᔪᐃᑦᑐᕐᒧᑦ ᐊᖏᕈᑎᓂᑦ

$54.8 ᒥᓕᔭᓂᒃ  
ᐊᑐᕐᓂᐊᖅᑐᓄᑦ ᐃᓄᖕᓄᑦ ᓇᐅᑦᑎᖅᓱᖅᑎᓄᑦ 
(ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓂᓐᖔᖅᑐᓂᒃ)

$49.25 ᒥᓕᔭᓂ 7ᓄᑦ ᐊᕐᕌᒍᓄᑦ ᐊᑐᓕᖅᑎᑕᐅᓂᐊᖅᑐᑦ:

ᐊᑑᑎᖃᖅᑐᓂᒃ ᐃᖅᑲᓇᐃᔮᒃᓴᓂᒃ ᑕᓪᓕᒪᓂ ᓄᓇᓕᖕᓄᑦ ᓇᐅᑦᑎᖅᓱᖅᑎᓂ.

ᓄᑖᒥ ᑲᑐᔾᔭᐅᓯᒪᔪᒥᒃ ᐊᐅᓚᑦᓯᓂᕐᒧᑦ ᐆᑦᑐᕋᐅᑎᒥᒃ ᐱᖃᐅᓯᑎᓗᒍ ᐃᒪᖅ, ᐃᓅᓗᑎᒃ ᐅᖃᐅᔾᔨᔨᒋᔭᐅᓂᐊᖅᑐᓂᒃ ᑎᒥᖓ, ᐊᒻᒪᓗ ᐊᐅᓚᑦᑎᖃᑎᒌᑦ 
ᑲᑎᒪᔨᖏᑦ, ᑲᑐᔾᔭᐅᓯᒪᔪᒥᒃ ᐃᓄᖕᓄᑦ/ᒐᕙᒪᒃᑯᓐᓄᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ.

ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᓯᓂᖅ ᓅᑖᓄᑦ ᐃᖃᓗᓕᕆᓂᕐᒧᑦ ᐱᕕᒃᓴᓄᑦ ᐊᑭᒋᔭᖃᖅᑐᓂᒃ ᑕᓪᓗᕈᑎᐅᑉ ᐃᒪᖓᓂ.

ᑐᕙᐃᔪᐃᑦᑐᖅ (ᖁᑦᑎᒃᑐᒥ ᓯᑯᑐᖃᖅ) ᓴᐳᔾᔭᐅᓂᖓ ᓄᖅᑲᖓᑎᑦᓯᑲᐃᓐᓇᕐᓗᑎᒃ ᑭᒡᓕᒋᔭᐅᔪᒥᒃ ᖃᐅᔨᓴᖅᑕᐅᓚᐅᙱᑎᓪᓗᒍ, ᐱᖃᓯᐅᑎᓯᒪᓂᐊᖅᑐᓂᒃ 
ᓄᓇᓕᖕᒥᐅᑦ ᑐᑭᓯᒋᐊᕐᕕᐅᓂᖏᑦ ᐊᒻᒪ ᖄᖓᒍᒃᑲᓐᓂᖅ ᖃᐅᔨᓴᖅᑕᐅᓗᓂ.

$3.65 ᒥᓕᔭᓂᒃ 7ᓄᑦ ᐊᕐᕌᒍᓂᑦ ᐃᓗᐊᓂ ᐃᑲᔫᑕᐅᓗᑎᒃ ᐃᓄᖕᓄᑦ ᓯᕗᒃᑲᖅᑕᐅᔪᓂᒃ ᖃᐅᔨᓴᕐᓂᕐᒥᒃ, ᐃᓕᓐᓂᐊᕐᓂᕐᒧᑦ, ᓇᐅᑦᑎᖅᓱᕐᓂᕐᒧᑦ, 
ᓯᓚᑦᑐᖅᓴᕐᕕᓄᑦ ᐃᓕᓐᓂᐊᕐᓂᕐᒧᑦ ᐃᑲᔫᓯᐊᒃᓴᓄᑦ ᐊᒻᒪᓗ ᐱᔪᓐᓇᕐᓂᕆᔭᐅᔪᓂᒃ ᐱᕙᓪᓕᐊᑎᑦᓯᓂᕐᒥᒃ. 

$1.9 ᒥᓕᔭᓂᒃ 7ᓄᑦ ᐊᕐᕌᒍᓂᑦ ᐃᓗᐊᓂ ᐃᑲᔫᑕᐅᓂᐊᖅᑐᓄᑦ ᐅᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐱᔪᓐᓇᕐᓂᐅᔪᓂᒃ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ 
ᐃᓚᐅᔪᓐᓇᕐᓂᕐᒥᒃ ᐊᐅᓚᑦᑎᓂᕐᒧᑦ ᑕᓪᓕᒪᓄᑦ ᓄᓇᓕᖕᓄᑦ ᐊᑭᒋᔭᖃᖅᑐᓄᑦ.

ᐊᒡᒌᓯ 1, 2019ᒥ, ᒐᕙᒪᑐᖃᒃᑯᑦ ᐊᒻᒪᓗ ᕿᑭᖅᑕᓃᒃᑯᑦ ᑐᓴᒐᒃᓴᖃᓚᐅᕐᒪᑕ  ᓴᐳᒻᒥᔾᔪᑎᒋᔭᐅᓂᐊᖅᑐᓂᒃ ᑐᕙᐃᔪᐃᑦᑐᕐᒥ ᐊᒻᒪᓗ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᒃᓴᖏᓐᓂᒃ ᐊᖏᕈᑎᒥᒃ (ᐊᖏᕈᑎ) ᐱᙳᖅᑎᑕᐅᓂᐊᕐᓂᖓᓂᒃ ᑕᓪᓗᕈᑎᐅᑉ ᐃᒪᖓᓂ 
ᐃᒪᕐᒥᐅᑕᐃᑦ ᓴᐳᔾᔨᕕᖕᒥ. ᑖᓐᓇ ᐊᖏᕈᑎ ᐱᖃᓯᐅᑎᓯᒪᔪᖅ ᐃᓗᓕᖏᓐᓂᑦ ᖃᓄᖅ ᑖᓐᓇ ᐊᖏᕈᑎ ᐋᖅᑭᒋᐊᖅᑕᐅᔪᓐᓇᕐᒪᖔᑦ 
ᐱᖃᐅᓯᑎᐅᔭᐅᔪᓐᓇᖁᓪᓗᒍ ᑐᕙᐃᔪᐃᑦᑐᖅ ᓴᐳᔾᔨᔭᐅᓂᐊᖅᐸᑦ.  ᓱᓕ, ᐊᑐᕐᓗᒋᑦ ᐊᓯᖏᑦ ᒐᕙᒪᑐᖃᒃᑯᓐᓂᑦ ᐱᓕᕆᐊᒃᓴᑦ, 
ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᐊᖅᑐᑦ ᐱᖁᑎᕐᔪᐊᓄᑦ, ᑐᓚᑦᑕᕐᕕᓄᑦ ᐊᒻᒪᓗ ᐃᓕᓐᓂᐊᕐᕕᖕᒥ ᐃᑲᔫᑕᐅᓂᐊᖅᑐᓄᑦ ᑕᓪᓕᒪᓄᑦ 
ᓄᓇᓕᖕᓄᑦ:  

ᐃᒃᐱᐊᕐᔪᒃ • ᑲᖏᖅᑐᒑᐱᒃ • ᐊᐅᓱᐃᑦᑐᖅ • ᒥᑦᑎᒪᑕᓕᒃ • ᖃᐅᓱᐃᑦᑐᖅ

ᐅᖓᑖᓂ $190 ᒥᓕᔭᓐ  
ᐅᖓᑖᓄᑦ ᐱᖁᑎᕐᔪᐊᓄᑦ 
(ᐊᑐᖅᑕᐅᓗᑎᒃ ᒐᕙᒪᑐᖃᒃᑯᑦ ᐱᓕᕆᐊᒃᓴᖏᑦ)

ᐊᔾᔨᒌᙱᑦᑐᓄᑦ ᐊᑐᖅᑕᐅᔪᓐᓇᖅᑐᓂᒃ ᐃᒡᓗᓂᒃ ᐊᒻᒪᓗ ᓂᕿᓕᕆᕝᕕᓂᒃ ᑕᓪᓕᒪᓄᑦ ᓄᓇᓕᖕᓄᑦ (ᑮᓇᐅᔭᖃᖅᑎᑕᐅᔪᑦ 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ).

ᓄᓇᓕᖕᓂ ᑐᓚᑦᑕᕐᕕᓂ ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ (ᑮᓇᐅᔭᖃᖅᑎᑕᐅᔪᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ).

ᒥᑭᔪᓄᑦ ᐅᒥᐊᓕᖕᓄᑦ ᑐᓚᑦᑕᕐᕕᓂ ᐃᒃᐱᐊᕐᔪᖕᒥ ᑲᖏᖅᑐᒑᐱᖕᒥᓗ (ᑮᓇᐅᔭᖃᖅᑎᑕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ).

ᐃᓕᓐᓂᐊᕐᕕᖕᒥ ᒥᑦᑎᒪᑕᓕᖕᒥ (ᐃᓚᖓᒍᑦ ᑮᓇᐅᔭᖃᖅᑎᑕᐅᔪᑦ ᒐᕙᒪᑐᖃᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ). ᕿᑭᖅᑕᓃᒃᑯᑦ 
ᐋᔩᕋᕈᑎᖃᕇᓚᐅᖅᑐᑦ $10ᓂ ᐃᓕᓐᓂᐊᕐᕕᖕᒧᑦ ᐊᑐᖅᑕᐅᓪᓗᓂ ᐊᖏᕈᑎ.

1918 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐋᔩᕋᕈᑕᐅᒃᑲᓂᕐᓂᖏᑦ ᓄᓘᔮᓂᑦ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ 
ᐊᖏᖃᑎᒌᒍᑏᑦ 

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ  
ᐊᒻᒪᓗ ᑐᑦᑕᕐᕕᒃ

ᕿᑭᖅᑕᓂᒃᑯᑦ ᑲᔪᓯᑎᑦᑎᔪᑦ ᐱᓇᓱᐊᕈᑕᐅᓯᒪᔪᓂᑦ ᐊᒥᓱᕈᒃᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᕐᐸᑦᑐᑦ ᕿᑭᖅᑕᓂ 
ᓄᓇᓕᓐᓂᑦ ᐊᖅᑯᑎᒋᓪᓗᒍ ᑐᑦᑕᕐᕕᒃ, ᖃᕋᓴᐅᔭᒃᑯᑦ ᐃᖅᑲᓇᐃᔭᖅᑏᑦ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᖃᕐᕕᕗᑦ, ᐊᒻᒪᓗ 
ᕿᑭᖅᑕᓂ ᐱᓕᒻᒪᔅᓴᐃᓂᖅ ᐃᓕᓐᓂᐊᑎᑦᑎᓂᕐᒧᓪᓗ ᐃᖅᑲᓇᐃᔮᔅᓴᓄᑦ ᑲᑐᔾᔨᖃᑎᒌᒍᑎᕗᑦ (ᕿᑭᖅᑕᓂ−
ᑲᑐᔾᔨᖃᑎᒌᒍᑕᐅᔪᖅ). ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᑮᓇᐅᔭᖃᖅᑎᑕᐅᓯᒪᔪᖅ ᐃᓚᖓᓂ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᓕᒻᒪᔅᓴᐃᓂᕐᒧᑦ ᑲᑐᔾᔨᖃᑎᒌᒍᑎᓕᓐᓄᓪᓗ ᑮᓇᐅᔭᑎᒍᑦ. ᑐᑦᑕᕐᕕᒃ ᑲᓲᑎᑎᑦᑎᕙᒻᒪᑦ ᐃᓄᓐᓂᑦ 
ᐃᖅᑲᓇᐃᔮᔅᓴᓄᑦ, ᐃᓕᓐᓂᐊᕋᔅᓴᓄᑦ ᐊᒻᒪᓗ ᐱᓕᒻᒪᔅᓴᐅᑎᔅᓴᓄᑦ ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᑖᓐᓇᓕ 
ᐃᓄᓐᓄᑦ ᐃᓕᓐᓂᐊᕈᑕᐅᔪᓐᓇᖃᑦᑕᕐᖓᑦ ᐃᖅᑲᓇᐃᔮᖅᑖᕈᑎᒋᔪᓐᓇᓂᐊᖅᑕᖏᓐᓂᒃ ᓴᖅᑭᐸᓪᓕᐊᔪᓂᑦ ᓴᓇᕕᓐᓂᑦ 
ᓲᕐᓗ ᐅᔭᕋᓐᓂᐊᕐᓂᕐᒥ.

ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ ᐅᔭᕋᓐᓂᐊᖅᑏᑦ ᐊᑎᓕᐅᓚᐅᕐᓯᒪᒻᒪᑕ ᐋᖅᑭᒋᐊᖅᑕᐅᓯᒪᔪᓂᑦ ᓄᓘᔮᓂᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑏᑦ (ᐊᖏᕈᑏᑦ) ᐅᑐᐱᕆ 2018ᖑᑎᓪᓗᒍ. ᐱᖓᓱᑦ ᐊᕐᕌᒍᑦ ᓈᔭᕋᐃᒻᒪᑕ ᓄᓘᔮᓂᑦ ᐊᖏᖃᑎᒌᒍᑏᑦ 
ᕿᒥᕐᕈᔭᐅᖃᑦᑕᕐᖓᑕ ᐋᖅᑭᒋᐊᕆᐊᖃᙱᒃᑲᓗᐊᕐᒪᖔᑕ ᐊᒻᒪᓗ ᐋᖅᑭᑦᑎᐊᕆᐊᖃᕐᒪᖔᑕ ᐊᖏᖃᑎᒌᒍᑏᑦ.

ᓯᕗᓕᕐᓯᓂᖓ ᒪᓕᑦᑐᒍ ᐄᕙ ᐋᕆᐊᑉ, ᕿᑭᖅᑕᓂᒃᑯᓐᓂᑦ ᐋᔩᕋᖅᑎᓪᓗᐊᑕᖓ ᓄᓘᔮᓂᑦ 
ᐊᖏᕈᑎᓂᑦ, ᕿᑭᖅᑕᓂᒃᑯᑦ ᓇᕈᓇᓚᐅᕐᓯᒪᔪᑦ ᓄᓇᓕᓐᓄᑦ ᐊᑑᑎᕕᐅᔪᓄᑦ 
ᐅᔭᕋᓐᓂᐊᕐᕕᒻᒧᑦ ᓄᐊᑦᑎᔭᖅᑐᖅᑐᑎᒃ ᐅᖃᐅᓯᔅᓴᖏᓐᓂᒃ. ᕿᑭᖅᑕᓂᒃᑯᑦ 
ᐊᑐᕐᓯᒪᔪᑦ ᓄᓇᓖᑦ ᐅᖃᐅᓯᕆᓯᒪᔭᖏᓐᓂᒃ ᐋᖅᑭᔅᓱᐃᑎᓪᓗᒋᑦ 
ᑐᑭᒧᐊᒍᑎᔅᓴᑎᓐᓂᒃ ᐋᔩᕋᕈᑎᖃᒃᑲᓂᕐᓂᐅᓂᐊᖅᑐᓄᑦ. 
ᐋᕆᐊᒃ ᓯᕗᓕᕐᓯᔪᒻᒥᔪᖅ ᓄᓇᓕᓐᓄᑦ ᓇᕈᓇᓐᓂᖏᓐᓂ 
ᑐᑭᓯᑎᑦᑎᔭᖅᑐᖅᑐᑎᒃ ᐋᖅᑭᒋᐊᖅᑕᐅᓯᒪᔪᑦ 
ᓄᓘᔮᓂᑦ ᐊᖏᖃᑎᒌᒍᑏᑦ ᒥᔅᓵᓄᑦ ᐃᓄᓐᓄᑦ 
ᐊᑑᑎᕕᐅᔪᓄᑦ ᓄᓇᓕᓐᓄᑦ ᐅᑯᓄᖓ 
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, 
ᐃᒡᓗᓕᒃ, ᐊᒻᒪᓗ ᒥᑦᑎᒪᑕᓕᒃ.

ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐊᖏᖃᑎᒌᒍᑏᑦ, 
ᑕᑯᔭᔅᓴᐅᕗᑦ ᕿᑭᖅᑕᓂᒃᑯᑦ ᖃᕋᓴᐅᔭᒃᑯᑦ 
ᑐᑭᓯᒋᐊᕈᑎᖃᕐᕕᖓᓐᓂ, ᑭᖑᕝᕕᐅᑎᓂᐊᖅᑐᑦ 
ᓄᓘᔮᓂᑦ ᐊᖏᖃᑎᒌᒍᑎᓄᑦ, 
ᐊᑎᓕᐅᖅᑕᐅᓚᐅᕐᓯᒪᔪᓄᑦ 
ᓯᑎᐱᕆ 2013ᖑᑎᓪᓗᒍ. 

2120 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐊᑭᖏᑦ ᑎᑎᕋᖅᑕᐅᓯᒪᔪᑦ ᒥᔅᓴᐅᓴᑦᑕᐅᓯᒪᔪᑦ ᐊᑭᒋᒐᔭᙳᐊᖅᑕᖏᓐᓄᑦ 

$ 2 . 6  ᒥᓕᐊᓐ /ᐊᕐᕌᒍᑕᒫᑦ

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᕿᑭᖅᑕᓂ 
ᐱᓕᒻᒪᔅᓴᐃᓂᕐᒧᑦ ᐃᓕᓐᓂᐊᑎᑦᑎᓂᕐᒧᓪᓗ 
ᐃᖅᑲᓇᐃᔮᔅᓴᓄᑦ ᑲᑐᔾᔨᖃᑎᖃᖅᑐᑎᒃ 
ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᓕᒻᒪᒃᓴᐃᓂᕐᒧᑦ 
ᑲᑐᔾᔨᖃᑎᒌᓐᓂᒧᓪᓗ ᑮᓇᐅᔭᓂᑦ, 
ᕿᑭᖅᑕᓂᒃᑯᑦ ᐊᒻᒪᓗ ᐹᕕᓐᓛᓐ 

$10 ᒥ ᓕᐊ ᓐ
ᓴᓇᓯᒪᓂᕆᓂᐊᖅᑕᖓ ᓴᓇᔭᐅᓂᖓᓗ 
ᕿᑭᖅᑕᓂ ᐃᓕᓐᓂᐊᕕᔅᓴᖅ ᒥᑎᒪᑕᓕᖕᒥ $127,000/ᐊᕐᕌᒍᑕᒫᑦ  

ᑐᑦᑕᕐᕕᒃ ᖃᕋᓴᐅᔭᒃᑯᑦ ᐱᓇᓱᐊᕈᑦ 
ᑲᓲᒪᑎᑦᑎᒍᑕᐅᔪᖅ ᕿᑭᖅᑕᓂ 
ᓄᓇᓕᓐᓄᑦ ᐃᓄᓐᓄᑦ ᐃᖅᑲᓇᐃᔮᔅᓴᓄᑦ, 
ᐃᖅᑲᓇᐃᔮᖅᑖᕆᒍᒪᒐᔭᖅᑕᖏᓐᓄᑦ 
ᐊᒻᒪᓗ ᐃᓕᓐᓂᐊᕈᑎᔅᓴᓄᑦ. 
ᑮᓇᐅᔭᖃᖅᑎᑕᐅᓪᓗᑎᒃ 
ᕿᑭᖅᑕᓂᒃᑯᓐᓂᑦ ᐹᕕᓐᓛᓐᑯᓐᓂᓪᓗ 

$ 7 5 0 , 0 0 0  ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ 
ᑮᓇᐅᔭᑦ ᐊᓐᓇᐃᒍᑕᐅᔪᑦ ᓂᕐᔪᑎᓂᒃ, ᓱᕋᐃᒍᑕᐅᔪᓄᑦ 
ᓱᓇᒃᑯᑖᕐᓂᑦ, ᐅᕝᕙᓘᓐᓃᑦ ᐊᑲᐅᓈᕐᓯᒪᙱᒍᑕᐅᔪᓄᑦ 
ᐊᖑᓇᓱᒋᐊᕐᓯᒪᑎᓪᓗᒋᑦ ᓄᓘᔮᓕᕆᓂᖅ ᐱᔾᔪᑎᒋᓪᓗᒍ 

$ 5 5 0 , 0 0 0 / ᐊ ᕐ ᕉ ᒍ ᑕ ᒫ ᑦ  ᐃᖅᑲᓇᐃᔭᕐᕕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᓪᓗ 
ᑮᓇᐅᔭᑦ ᐃᖅᑲᓇᐃᔭᕐᕕᓐᓂᑦ ᐱᓕᒻᒪᔅᓴᐃᑎᑦᑎᓂᕐᒧᑦ , 
ᐸᕐᓇᐃᓂᕐᒧᑦ ᐱᒋᐊᕈᑎᔅᓴᓄᓪᓗ ᐊᖏᓪᓕᒋᐊᕐᓯᒍᑎᔅᓴᓪᓗ 
ᐊᑭᖏᓐᓄᑦ. ᑕᐃᒪᐃᓪᓗᐊᖅᑐᓂᒃ ᑮᓇᐅᔭᖃᖅᑎᑦᑎᕙᒃᑐᑦ 
ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ 

$ 4 0 0 , 0 0 0 / ᐊ ᕐ ᕉ ᒍ ᑕ ᒫ ᑦ  ᐊᖑᓇᓱᖃᑦᑕᓂᕐᒧᑦ 
ᑮᓇᐅᔭᑦ 300 ᓖᑕᑦ ᒑᓯᓂᑦ ᐊᕐᕌᒍᑕᒫᑦ ᐃᓄᓐᓄᑦ 
ᒥᑦᑎᒪᑕᓕᒻᒥᐅᓄᑦ ᐅᑭᐅᓕᓐᓄᑦ 12 ᐅᖓᑖᓂ 

$ 3 0 0 , 0 0 0 /ᓄᓇᓖ ᑦ  ᐃᒫᓂ ᖃᐅᔨᓴᕈᑎᔅᓴᑦ 
ᐊᑐᓂ ᑕᓪᓕᒪᓂᒃ ᐊᑑᑎᕕᐅᔪᓂᑦ ᓄᓇᓕᓐᓂᑦ

$ 3 0 0 , 0 0 0 / ᐊ ᕐ ᕉ ᒍ ᑕ ᒫ ᑦ  ᐃᓕᓴᕕᒻᒥ 
ᐅᓪᓗᕈᕐᒥᑕᖅᑎᑦᑎᖃᑦᑕᕈᑏᑦ ᓂᕆᑎᑦᑎᔾᔪᑎᔅᓴᑦ 
ᓱᕈᓯᕐᓂᑦ ᐃᓕᓴᕕᓐᓂᑦ

$ 3 0 0 , 0 0 0 / ᐊ ᕐ ᕉ ᒍ ᑕ ᒫ ᑦ  ᓄᓇᓕᖕᓂᑦ ᐃᓅᓯᓕᕆᔨᐅᓂᕐᒧᑦ 
ᐃᓅᓯᓕᕆᔨᐅᓇᔭᖅᑐᓄᑦ ᐃᓄᖕᓄᑦ ᑕᓪᓕᒪᓂ ᐊᒃᑐᖅᑕᐅᓯᒪᔪᓂᒃ 
ᓄᓇᓕᖕᓄᑦ ᑲᑐᔾᔨᖃᑎᒋᓗᒋᑦ ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ

$ 2 0 0 , 0 0 0 / ᐊ ᕐ ᕉ ᒍ ᑕ ᒫ ᑦ  ᓇᐅᑦᑎᕐᓱᖃᑦᑕᓂᕐᒧᑦ 
ᑮᓇᐅᔭᑦ ᓂᕐᔪᑎᓂᒃ ᓇᐅᑦᑎᕐᓱᖃᑦᑕᓂᕐᒧᑦ ᒥᑦᑎᒪᓕᑕᒻᒥ

$ 2 5 , 0 0 0 / ᐊ ᕐ ᕉ ᒍ ᑕ ᒫ ᑦ  ᑕᓪᓕᒪᑦ $5,000 

ᐃᓕᓐᓂᐊᕈᓯᐊᔅᓴᑦ

4 0 / ᐊ ᕐ ᕌ ᒍ ᑕ ᒫ ᑦ  ᐃᖅᑲᓇᐃᔮᒃᓴᓄᑦ ᐸᕐᓇᑕᐅᓂᕐᒧᑦ 
ᐃᓕᓐᓂᐊᕐᓂᖓ ᓴᖅᑭᑕᐅᕙᒃᑐᖅ ᓄᓇᓕᖕᓂ 
ᐊᒃᑐᖅᑕᐅᓯᒪᔪᓂ ᐊᕐᕌᒍᑕᒫᑦ

 

$2.25 ᒥᓕᐊᓐ/ᐊᕐᕌᒍᑕᒫᑦ

ᐃᓄᓐᓂᑦ ᐃᓕᓐᓂᐊᖅᑎᑦᑎᔾᔪᑎᒃᓴᑦ 
ᑮᓇᐅᔭᖅᑑᑎᒃᓴᑦ 2018ᒥ-2021ᒧᑦ 

ᐃᓚᒌᒃᑐᓄᑦ ᑮᓇᐅᔭᑦ ᐃᓅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᔅᓴᓄᑦ. 
ᑕᐃᒪᐃᓪᓗᐊᖅᑐᓂᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ 
ᕿᑭᖅᑕᓂᒃᑯᓐᓂᑦ ᐹᕕᓐᓛᓐᑯᓐᓂᓪᓗ

ᐃᓄᓐᓂᑦ ᐃᓕᓐᓂᐊᑎᑦᑎᒍᑎᔅᓴᑦ 
ᑮᓇᐅᔭᖅᑑᑎᔅᓴᑦ 2021ᒥ-2031ᒧᑦ

$1.5 ᒥᓕᐊᓐ/ᐊᕐᕌᒍᑕᒫᑦ

$1.1 ᒥᓕᐊᓐ/ᐊᕐᕌᒍᑕᒫᑦ

ᐱᒻᒪᕆᐅᓗᐊᕐᓂᖏᑦ ᐊᖏᖃᑎᒌᒍᑎᓂᑦ 
ᐃᑲᔫᓯᐊᔅᓴᑦ
ᐃᒃᐱᐊᕐᔪᒃ • ᑲᖏᖅᑐᒑᐱᒃ • ᓴᓂᕋᔭ • ᐃᒡᓗᓕᒃ • ᒥᑦᑎᒪᑕᓕᒃ

TRAINING CENTRE

ᐃᓕᓐᓂᐊᕐᕕᒃ

2322 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᖃᐅᔨᓴᕈᑕᐅᓂᖏᑦ ᐅᖅᓱᐊᓗᓕᕆᓂᕐᒧᑦ 
ᒑᓯᓕᕆᓂᕐᒧᓪᓗ ᐱᓕᕆᓃᑦ ᓴᓐᓂᕈᑎᐅᑉ ᐃᒪᖓᓂ 
ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ

ᒥᑦᑎᒪᑕᓕᒻᒥᐅᓂᑦ ᓇᐅᑦᑎᕐᓱᖃᑦᑕᓂᕐᒧᑦ 
ᐱᓕᕆᐊᖅ
ᕿᑭᖅᑕᓂᒃᑯᑦ ᓄᓇᓕᓐᓂᑦ ᓇᐅᑦᑎᕐᓱᖃᑦᑕᓂᕐᒧᑦ ᐱᓕᕆᐊᖓᑦ ᒥᑦᑎᒪᑕᓕᒻᒥᐅᓄᑦ, ᐱᖓᔪᒋᓕᖅᑕᖓᓂ ᐊᕐᕌᒍᒥ ᐊᐅᓚᓂᖃᕐᓯᒪᓂᐊᓕᖅᑐᑦ, 
ᑖᓐᓇ ᐱᒋᐊᖅᑎᑕᐅᓚᐅᕐᓯᒪᔪᖅ ᑭᐅᔾᔪᑕᐅᓪᓗᓂ ᓄᓇᓖᑦ ᐃᓱᒫᓘᑎᒋᓯᒪᔭᖏᓐᓄᑦ ᐃᒫᓂ ᐃᖅᑲᕐᓂᐊᕐᓗᑎᒃ ᖃᐅᔨᓴᖃᑦᑕᓂᕐᒧᑦ ᐊᒻᒪᓗ 
ᐅᒥᐊᕐᔪᐊᖃᖃᑦᑕᓂᕐᓴᐅᓂᐊᓕᕐᓂᖓᓄᑦ ᑕᒪᓐᓇ ᐊᕙᑖ. 

ᐱᔾᔪᑎᖃᓚᐅᕐᓯᒪᔪᑦ ᐱᓕᕆᐊᕐᒥᑦ ᓄᐊᑦᑎᒍᒪᓪᓗᑎᒃ ᑐᙵᕕᔅᓴᓂᑦ ᑐᑭᓯᐅᒪᔾᔪᑎᔅᓴᓂᑦ ᖃᓄᐃᓐᓂᖏᑕ, ᒪᑭᒪᓂᖏᑕ ᐊᒻᒪᓗ ᐊᒥᓲᓂᖏᑕ ᐆᒪᔪᐃᑦ 
ᒥᔅᓵᓄᑦ ᒥᑦᑎᒪᑕᓕᐅᑉ ᐊᕙᑖᓂ. ᐱᖓᓱᓂᑦ ᐊᕐᕌᒍᓂᑦ ᐊᓂᒍᖅᑐᓂᑦ, ᓇᐅᑦᑎᓱᖅᑏᑦ ᓄᐊᑦᑎᓯᒪᔪᑦ ᑐᑭᓯᐅᒪᔾᔪᑎᔅᓴᓂᑦ ᑕᑯᔭᔅᓴᓂᑦ ᐱᐅᓯᕆᓯᒪᔭᖏᓐᓂᓪᓗ 
ᑕᑯᓯᒪᔭᖏᓐᓂᒃ ᐊᒻᒪᓗᑦᑕᐅᖅ ᑕᒻᒪᕇᒃᑯᑎᑎᒍᑦ ᑐᑭᓯᐅᒪᔾᔪᑎᔅᓴᓂᑦ ᖃᐅᔨᓴᐅᑕᐅᓂᐊᖅᑐᓂᑦ ᓇᒧᙶᖃᑦᑕᕐᓂᖏᓐᓂᒃ ᐊᒻᒪᓗ ᐊᒥᓲᓂᖏᓐᓂᒃ ᐆᒪᔪᐃᑦ 
ᓄᓇᓕᓐᓄᑦ ᓂᕿᒋᔭᐅᕙᑦᑐᓂᑦ.

ᑕᒫᓂ ᐊᕐᕌᒍᒥ, ᑭᓱᑯᑦᑎᖏᓐᓂᒃ ᐆᑦᑐᕐᓯᖃᑦᑕᓂᕐᒥᒃ ᐊᑐᓯᑎᑕᐅᔪᔪᑦ ᐃᓚᒋᔭᐅᓪᓗᓂ ᓇᐅᑦᑎᕐᓱᖃᑦᑕᓂᕐᒧᑦ. ᑕᑭᓂᖏᑦ, ᕿᑎᖏᑦ, ᐊᒻᒪᓗ ᐃᔾᔪᓂᖓ 
ᐅᖅᓱᖓᑕ ᐊᖑᓂᑦᑕᒥᓂᕐᓂᑦ ᐆᒪᔪᓂᑦ ᐆᑦᑐᕐᓯᖃᑦᑕᔪᔪᑦ ᑎᑎᕋᖅᑕᐅᕙᑦᑐᑎᓪᓗ ᑕᒪᒃᑯᐊ. 

ᐃᓘᓐᓇᑎᒃ ᑐᑭᓯᐅᒪᔾᔪᑎᔅᓴᐃᑦ ᖃᕋᓴᐅᔭᒃᑯᑦ ᓄᓇᙳᐊᓕᕆᔾᔪᑎᓅᖃᑦᑕᓲᑦ, ᑖᒃᑯᐊ ᐋᖅᑭᔅᓱᐃᔾᔪᑏᑦ ᓄᐊᑦᑎᒍᑕᐅᔪᓂᑦ, ᑲᒪᔾᔪᑕᐅᔪᓂᑦ, 
ᕿᒥᕐᕈᒍᑕᐅᔪᓂᓪᓗ ᑎᑎᖅᑲᓂᑦ. ᑐᑭᓯᐅᒪᔾᔪᑎᔅᓴᐃᑦ ᐃᑲᔫᑎᖃᕈᓐᓇᖅᑐᑦ ᖃᐅᔨᒃᑲᐃᒍᑕᐅᓗᑎᒃ ᐃᓄᐃᑦ ᑐᑭᑖᕈᑎᒋᕙᑦᑕᖏᓐᓄᑦ ᐊᑐᐊᒐᕐᓄᑦ, 
ᐃᑲᔪᕐᓱᐃᔾᔪᑎᖏᓐᓄᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ ᐊᑑᑎᕙᑦᑐᓂᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ.

ᐱᓕᕆᐊᖅ ᑮᓇᐅᔭᖃᖅᑎᑕᖅ ᑲᓇᑕᒥ−ᓄᓇᖃᖅᑐᑐᖃᕐᓄᑦ ᐃᓄᓕᕆᔨᑐᖃᒃᑯᓐᓂᑦ ᐊᒻᒪᓗ ᐅᑭᐅᖅᑕᖅᑐᒥᐅᓅᖓᔪᓕᕆᔨᓂᑦ ᑲᓇᑕᒥ.

2016ᖑᑎᓪᓗᒍ ᒐᕙᒪᑐᖃᒃᑯᑦ ᓄᖅᑲᑎᑦᑎᓚᐅᕐᓯᒪᒻᒪᑕ ᐅᖅᓱᐊᓗᓕᕆᓂᕐᒧᑦ ᒑᓯᓕᕆᓂᕐᒧᓪᓗ ᐱᓕᕆᔾᔪᑕᐅᓂᐊᖅᑐᓄᑦ ᐃᓘᓐᓇᖏᓐᓂ ᐃᒪᕕᖏᓐᓂ 
ᑲᓇᑕᒥ ᐅᑭᐅᖅᑕᖅᑐᒥ ᐃᒪᖏᓐᓂ. ᑖᓐᓇ ᑐᑭᑖᕈᑕᐅᓚᐅᕐᓯᒪᔪᖅ ᕿᒥᕐᕈᔭᐅᒃᑲᓐᓂᕈᒫᕐᖓᑦ 2021ᖑᓕᖅᑲᑦ.

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ (ᐊᕙᑎᓕᕆᔨᒃᑯᑦ) ᐱᒋᐊᖅᑎᑦᑎᓚᐅᕐᓯᒪᒻᒪᑕ ᑐᑭᒧᐊᒍᑎᔅᓴᓂᑦ ᐊᕙᑎᒥᒃ ᖃᐅᔨᓴᕈᑎᖃᕐᓂᕐᒥᒃ (ᖃᐅᔨᓴᕈᑎᖃᕐᓂᕐᒥᒃ) 
ᐅᖅᓱᐊᓗᓕᕆᓂᕐᒥᒃ ᒑᓯᓕᕆᓂᕐᒥᓪᓗ ᐱᓕᕆᓂᐅᔪᓂᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑭᐅᔾᔪᑎᖃᖅᑐᑎᒃ ᓄᖅᑲᑎᑦᑎᒍᑕᐅᔪᔪᒧᑦ. 
ᐱᔾᔪᑎᖃᖅᑐᑎᒃ ᖃᐅᔨᓴᕈᑎᓖᑦ ᑐᑭᓯᔪᒪᓪᓗᑎᒃ ᑕᒪᑐᒪ ᒥᔅᓵᓅᖓᔪᓂᑦ ᐃᓱᒫᓗᓇᕐᓂᖏᓐᓂᒃ, ᐱᕚᓪᓕᕈᑎᔅᓴᓂᑦ, ᐊᒻᒪᓗ ᐊᐅᓚᑦᑎᓂᕐᒧᑦ 
ᑐᑭᒧᐊᒍᑎᔅᓴᓂᑦ ᐃᒪᕕᒻᒥ ᐅᖅᓱᐊᓗᓐᓂᐊᓂᕐᒥ ᒑᓯᔅᓴᓂᐊᕐᓂᒥᓪᓗ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ. ᖃᐅᔨᓴᕐᓂᕐᒥ ᐅᓂᒃᑳᑦ 
ᐊᒻᒪᓗ ᑕᒪᑐᒪ ᒥᔅᓵᓅᖓᔪᑦ ᐊᑐᓕᖁᔨᔾᔪᑕᐅᔪᑦ ᖃᐅᔨᒃᑲᐃᒍᑕᐅᓂᐊᖅᑐᑦ ᒐᕙᒪᑐᖃᒃᑯᑦ ᑐᑭᑖᕈᑎᒋᓛᖅᑕᖓᓐᓄᑦ 2021ᖑᓕᖅᑲᑦ.

2017ᒥ ᐱᒋᐊᖅᑐᑎᒃ, ᕿᑭᖅᑕᓂᒃᑯᑦ ᐃᓚᒋᔭᐅᖃᑦᑕᕐᓯᒪᒻᒪᑕ ᐱᔭᕆᐊᑭᓪᓕᑎᑦᑎᔨᓂᑦ ᖃᐅᔨᓴᕐᓂᕐᒥ. ᑲᒪᒋᔭᖃᕐᓯᒪᓗᐊᖅᑐᒍᑦ ᐱᓕᕆᖃᑎᖃᖅᑐᑕ 
ᐃᓄᓐᓂᑦ ᓄᐊᑦᑎᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (ᐃᓄᐃᑦ ᐱᖅᑯᓯᖅᑎᒍᑦ ᖃᐅᔾᔨᑎᖏᓐᓂᒃ), ᖃᐅᔨᒃᑲᐃᔾᔪᑕᐅᒐᔭᖅᑐᓂᑦ ᑭᖑᓪᓕᕐᐹᒥ 
ᐊᑐᓕᖁᔨᔾᔪᑎᔅᓴᐅᔪᓂᑦ ᖃᐅᔨᓴᕐᓂᕐᒧᑦ.

ᕿᑭᖅᑕᓂᒃᑯᑦ ᑐᓂᓯᔪᔪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ ᐅᓂᒃᑳᓂᑦ ᑖᒃᑯᐊ 80ᓂᑦ ᐊᑐᓕᖁᔨᔾᔪᑎᖃᔪᔪᑦ ᐊᕙᑎᓕᕆᔨᒃᑯᓐᓄᑦ ᑭᖑᓪᓕᕐᐹᒥ 
ᓈᓚᓐᓂᖃᖅᑎᓪᓗᒋᑦ ᐅᐱᕐᖔᖅ 2019ᖑᑎᓪᓗᒍ. ᐊᒥᓱᑦ ᕿᑭᖅᑕᓂᒃᑯᑦ ᐊᑐᓕᖁᔨᔾᔪᑎᒋᓯᒪᔭᖏᑦ ᐃᓚᓕᐅᔾᔭᐅᔪᔪᑦ ᐊᕙᑎᓕᕆᔨᒃᑯᑦ ᑭᖑᓪᓕᕐᐹᒥ 
ᐅᓂᒃᑳᖏᓐᓄᑦ. ᐊᕙᑎᓕᕆᔨᒃᑯᑦ ᐊᖏᖃᑎᖃᔪᔪᑦ ᕿᑭᖅᑕᓂᒃᑯᑦ ᐊᑐᓕᖁᔨᔾᔪᑎᖏᓐᓂᒃ ᓄᖅᑲᖓᑎᑦᑎᔾᔪᑕᐅᔪᖅ ᐋᖅᑭᓯᒪᐃᓐᓇᖁᓪᓗᒍ ᑕᓪᓕᒪᒃᑲᓂᕐᓂᑦ 
ᖁᓕᓄᑦ ᐊᕐᕌᒍᓄᑦ.

ᐊᕙᑎᓕᕆᔨᒃᑯᑦ ᐅᓂᒃᑳᖏᑦ ᒥᓂᔅᑕᖓᓐᓄᑦ ᑲᓇᑕᒥ−ᓄᓇᖃᖅᑐᑐᖃᕐᓄᑦ ᐃᓄᓕᕆᔨᑐᖃᒃᑯᓐᓄᑦ ᑐᓂᔭᐅᔪᔪᑦ ᐋᒡᒌᓯ 2019ᖑᑎᓪᓗᒍ. 
ᒥᓂᔅᑕ ᑐᑭᓯᒋᐊᕈᑎᖃᓛᖅᑐᖅ ᑖᒃᑯᓂᖓ ᐅᓂᒃᑳᓂᑦ ᑐᑭᓯᓇᓱᓪᓗᓂ ᓄᖅᑲᖓᑎᑦᑎᔾᔪᑕᐅᔪᖅ ᐅᖅᓱᐊᓗᓕᕆᓂᕐᒧᑦ ᒑᓯᓕᕆᓂᕐᒧᓪᓗ ᓴᓐᓂᕈᑎᐅᑉ 
ᐃᒪᖓᓂ, ᐊᕐᕌᒎᓛᖅᑐᖅ ᐃᓱᓕᕝᕕᔅᓴᖃᕐᖓᑦ, ᓱᓕ ᐊᑐᖅᑎᑕᐅᓂᐊᕐᒪᖔᖅ. 

2524 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐃᐱᑎᑭ ᐱᓕᕆᐊᖅ − ᐸᐃᕆᕕᓕᕆᔩᑦ 
ᑲᑎᒪᕕᔾᔪᐊᕐᓂᖓᑦ
ᒫᑦᓯ 2018ᖑᑎᓪᓗᒍ ᕿᑭᖅᑕᓂᒃᑯᑦ ᓯᕗᓪᓕᕐᐹᒥ ᕿᑭᖅᑕᓂ ᐸᐃᕆᕕᓕᕆᔨᓂ 
ᑲᑎᒪᕕᔾᔪᐊᑎᑦᑎᓚᐅᕐᓯᒪᔪᑦ ᐃᖃᓗᓐᓂ. ᓯᕗᓪᓕᕐᐹᒥ ᑲᑎᒪᑎᑦᑎᓂᐅᔪᖅ ᑎᑭᑎᑦᑎᒍᑕᐅᔪᔪᖅ 
45ᓂᑦ ᑲᑎᒪᔭᖅᑐᖅᑐᓂᑦ ᖁᓕᐅᙱᒐᖅᑐᓂᑦ ᓄᓇᓕᓐᓃᙶᖅᑐᓂᑦ ᕿᑭᖅᑕᓂ. ᐸᐃᕆᕕᓕᕆᔩᑦ 
ᐃᖅᑲᓇᐃᔭᖅᑏᓪᓗ ᑲᑎᒪᖃᑦᑕᔪᔪᑦ ᐃᓕᓐᓂᐊᖃᑦᑕᖅᑐᑎᓪᓗ ᐱᓇᓱᐊᕈᑎᔅᓴᓕᐊᖑᓯᒪᔪᑦ ᒥᔅᓵᓄᑦ 
ᐸᐃᕆᕕᓐᓄᑦ ᕿᑭᖅᑕᓂ ᓄᓇᓕᓐᓂᑦ.

ᐸᐃᕆᕕᓕᕆᔩᑦ ᑲᑎᒪᕕᔾᔪᐊᕐᓂᖓᑦ ᐃᓚᒋᔭᐅᔪᔪᖅ ᕿᑭᖅᑕᓂᒃᑯᑦ ᐃᐱᑎᑭ ᐱᓕᕆᐊᖓᓐᓄᑦ, 
ᑖᒃᑯᐊ ᐱᓕᕆᐊᖃᓗᐊᖅᑐᑦ ᐃᑲᔫᑎᔅᓴᓂᑦ ᓱᕈᓯᓛᕐᓂᑦ ᐃᓕᓐᓂᐊᕆᐅᕐᓴᑎᑦᑎᖃᑦᑕᓂᕐᒧᑦ 
ᐸᐃᕆᕕᓕᕆᖃᑦᑕᓂᕐᒧᓪᓗ. ᐃᐱᑎᑭ ᑲᔪᓯᑎᑕᐅᔪᓐᓇᕐᓯᒪᔪᖅ ᑮᓇᐅᔭᖃᖅᑎᑕᐅᓪᓗᑎᒃ 
ᒪᑭᒋᐊᖅᑕ ᐃᓄᓐᓂᑦ ᐃᓕᓐᓂᐊᑎᑦᑎᖃᑦᑕᓂᕐᒧᑦ ᑎᒥᐅᔪᒥ.

ᕿᑭᖅᑕᓂᒃᑯᑦ ᐸᐃᕆᕕᓐᓄᑦ 
ᐃᑲᔫᑎᖏᑦ

ᓱᕈᓯᓛᕐᓂᑦ 
ᐃᓕᓐᓂᐊᕆᐅᕐᓴᑎᑦᑎᓂᕐᒧᑦ 
ᐱᓇᓱᐊᕈᑏᑦ

ᕿᑭᖅᑕᓂᒃᑯᑦ ᑲᔪᓯᑎᑦᑎᓯᒪᒻᒪᑕ ᑲᑦᑐᖓᐃᕈᑎᒋᓯᒪᐃᓐᓇᖅᑕᖓᓐᓂᒃ ᓯᕗᓕᕐᓯᒍᒪᓯᒪᓪᓗᑎᒃ ᓱᕈᓯᓛᕐᓂᑦ 
ᐃᓕᓐᓂᐊᕆᐅᕐᓴᑎᑦᑎᖃᑦᑕᓂᕐᒥᒃ. ᐸᐃᕆᕕᓐᓄᑦ ᐃᑲᔫᑎᑎᒍᑦ ᐃᓄᐃᑦ ᕿᑐᕐᖓᓖᑦ ᐃᑲᔫᓯᐊᖅᑖᖃᑦᑕᖅᑐᑦ $29ᓂᑦ 
ᖃᐅᑕᒫᑦ ᐸᐃᕆᕕᓐᓄᑦ ᐊᑭᓕᐅᑎᔅᓴᓂᑦ. ᑖᓐᓇ ᐃᑲᔫᑎ ᐊᖅᑯᑎᒋᓪᓗᒍ ᐃᑲᔪᕐᓯᒪᔪᒍᑦ ᑕᒫᓂ 200ᖏᓐᓃᑦᑐᓂᑦ 
ᐃᓄᓐᓂᑦ ᓱᕈᓯᕐᓂᑦ ᐸᐃᕆᕕᒻᒦᖃᑦᑕᖅᑐᓂᑦ. ᕿᑐᕐᖓᓖᑦ ᕿᑭᖅᑕᓂ ᓄᓇᓕᓐᓂᑦ ᐃᑲᔫᓯᐊᖅᑖᐸᑦᑐᑦ $2,500ᓄᑦ 
ᑎᑭᐅᒪᔪᓂᑦ ᐊᑐᓂᑦ ᓱᕈᓯᕐᒧᑦ ᐊᕐᕌᒍᑕᒫᑦ ᓚᐃᓴᓕᓐᓄᑦ ᐸᐃᕆᕕᒻᒦᖃᑦᑕᕈᓐᓇᓂᐊᕐᖓᑕ. ᑖᒃᑯᐊ ᐊᑑᑎᖃᕐᐸᑦᑐᑦ 
ᖃᓂᒋᔭᖓᓂ $500,000 ᐊᕐᕌᒍᑕᒫᑦ ᐱᕈᕐᐸᓪᓕᐊᑎᑦᑎᒍᑕᐅᔪᑦ ᐸᐃᕆᕕᓐᓃᖃᑦᑕᕈᓐᓇᖁᓪᓗᒋᑦ.

ᐃᑲᔫᑏᑦ ᑲᔪᓯᑎᑕᐅᔪᓐᓇᕐᓯᒪᒻᒪᑕ ᑭᓯᐊᓂ ᐊᖅᑯᑎᒋᓪᓗᑎᒍ ᑲᑐᔾᔨᖃᑎᒋᕙᑦᑕᕗᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ. 
ᕿᑭᖅᑕᓂᒃᑯᑦ ᐊᑭᓕᐅᑎᖃᕐᐸᑦᑐᑦ $10 ᖄᒃᑲᓐᓂᐊᒍᑦ ᐃᑲᔫᑎᓄᑦ ᑲᑭᕙᒃᑯᑦ ᐃᑲᔫᑎᒋᕙᑦᑕᖏᓐᓄᑦ. ᑖᓐᓇ ᐃᑲᔫᑎ 
ᐃᓚᒋᔭᐅᕗᖅ ᕿᑭᖅᑕᓂᒃᑯᑦ ᐃᑲᔫᓯᐊᔅᓴᓂᑦ ᑮᓇᐅᔭᖁᑎᖏᓐᓂᑦ ᐊᒻᒪᓗ ᑲᔪᓯᓂᐊᖅᑐᑎᒃ ᐃᑲᔫᑕᐅᖃᑦᑕᕐᓗᑎᒃ 
ᒫᑦᓯ 2020ᒧᑦ ᑎᑭᓪᓗᒍ. 

ᑐᑭᓯᒋᐊᒃᑲᓐᓂᕈᒪᒍᔅᓯ ᖃᐅᔨᒋᐊᕈᓐᓇᖅᑐᓯ 2018-2019ᒥ ᐃᑲᔫᓯᐊᔅᓴᓂᑦ ᐊᒻᒪᓗ ᑮᓇᐅᔭᓂᑦ 
ᑐᖅᑯᖅᑕᐅᕙᓪᓕᐊᔪᓂᑦ ᑮᓇᐅᔭᐃᑦ ᒥᔅᓵᓄᑦ ᐅᓂᒃᑳᓂᑦ.

ᕿᑭᖅᑕᓂᒃᑯᑦ ᐱᓕᕆᖃᑎᖃᔪᔪᑦ ᐅᖃᓕᒫᒐᓕᐅᖅᑎᓂᑦ Inhabit Media ᓴᓇᓂᐊᕐᖓᑕ ᓱᕈᓯᓛᕐᓄᑦ 
ᐃᓕᓐᓂᐊᕆᐅᕐᓴᐅᑎᓂᑦ ᐱᔾᔪᑎᓕᓐᓂᑦ ᐃᓄᐃᑦ ᐃᓅᓯᖏᓐᓂᒃ ᐃᓕᖅᑯᓯᖏᓐᓂᓪᓗ, ᓲᕐᓗ ᐊᒡᒐᒻᒧᑦ 
ᐊᐅᓚᑕᒐᐃᑦ, ᐋᖅᑭᔅᓱᒐᐃᑦ, ᐅᖃᓕᒫᒐᑦ, ᐊᒻᒪᓗ ᐅᖃᓕᒫᕆᐅᕐᓴᐅᑏᑦ. ᕿᑭᖅᑕᓂᒃᑯᑦ 
ᓴᖅᑭᑎᑦᑎᔪᔪᑦ ᑖᒃᑯᓂᖓ ᐱᓇᓱᐊᕈᑎᔅᓴᓂᑦ ᒫᑦᓯ 2019ᖑᑎᓪᓗᒍ 
ᐸᐃᕆᕕᓕᕆᔩᑦ ᑲᑎᒪᕕᔾᔪᐊᕐᓂᖓᓐᓂ. 

ᑲᑐᔾᔨᖃᑎᖃᖅᑐᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᑖᒃᑯᐊ 
ᐱᓇᓱᐊᕈᑎᔅᓴᐃᑦ ᑐᓂᐅᖅᑲᖅᑕᐅᓯᒪᓕᖅᑐᑦ 
ᐸᐃᕆᕕᓐᓄᑦ ᓄᓇᕗᒥ. ᑖᒃᑯᐊ ᐱᓕᕆᐊᑦ 
ᑲᔪᓯᑎᑕᐅᔪᓐᓇᕐᓯᒪᔪᑦ ᕿᑭᖅᑕᓂᒃᑯᑦ 
ᐃᑲᔫᓯᐊᔅᓴᖁᑎᖏᑎᒍᑦ ᑮᓇᐅᔭᑎᒍᑦ.

ᐸᐃ
ᕆᕕ

ᓐᓄᑦ ᐱᓇᓱᐊᕈᑎᔅᓴᑦ

DAYCARE RESOURCES 

ᐸᐃ
ᕆᕕ

ᓕᕆᓂᕐᒧᑦ ᐃᑲᔫᑏᑦ

DAYCARE SUBSIDY 

2726 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᕿᑭᖅᑕᓂᒃᑯᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᖁᑎᖏᑦ  
ᐊᕐᕌᒍᒥ ᑐᖏᓕᐊᓂ ᕿᑭᖅᑕᓂᒃᑯᑦ ᑐᓂᓯᔪᔪᑦ ᐃᓕᓐᓂᐊᕈᓯᐊᔅᓴᓂᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ ᕿᑭᖅᑕᓂ ᓄᓇᓕᓐᓂᑦᑐᓄᑦ. 
ᒪᓕᑦᑐᒋᑦ ᐃᓕᓐᓂᐊᖅᑏᑦ ᐅᖃᐅᓯᕆᓯᒪᔭᖏᑦ ᐃᓕᓐᓂᐊᕈᓯᐊᔅᓴᑦ ᐊᖏᔪᐊᓗᒻᒥᒃ ᐊᑑᑎᖃᑦᑕᕐᖓᑕ ᐃᑲᔫᑎᖃᕐᐸᑦᑐᑎᒃ ᐃᓄᓐᓄᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖃᑕᐅᔪᓐᓇᓂᕐᒧᑦ. 

ᐱᒋᐊᕈᑎᑦᑎᐊᕙᐃᑦ

ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᑕᖅᑭᖅ

ᐅᖃᐅᓯᓕᕆᔾᔪᑎᒋᕙᑦᑕᕗᑦ ᖃᐅᑕᒫᑦ

ᕿᑭᖅᑕᓂᒃᑯᑦ ᐱᓕᕆᖃᑎᖃᕐᓯᒪᒻᒪᑕ ᐅᖃᓕᒫᒐᓕᐅᖅᑎᓂᑦ Inhabit Media−ᑯᓐᓂᒃ ᐊᕐᕌᒍᓂᑦ ᖁᓕᐸᓗᓐᓂᑦ ᐱᒋᐊᕈᑎᑦᑎᐊᕙᓐᓂᑦ ᐱᓕᕆᐊᕐᓂᑦ 
ᑖᒃᑯᐊ ᐅᖃᓕᒫᒐᓕᐅᕈᑕᐅᕙᑦᑐᑦ ᐃᓄᒃᑎᑑᖓᔪᓂᑦ ᓱᕈᓯᕐᓄᑦ ᐅᖃᓕᒫᒐᕐᓂᑦ. ᐃᑲᔪᕐᓯᒪᒻᒪᑕ ᐅᕙᒍᑦ ᐃᓱᒪᒋᓯᒪᔭᖏᓐᓂᒃ ᐊᒻᒪᓗ ᐃᑲᔪᕐᓯᒪᓪᓗᑎᒃ 
ᐃᓱᒪᒋᓯᒪᔭᑦᑎᓐᓂᒃ ᐱᙳᖅᑎᑦᑎᖃᑦᑕᓂᕐᒥᒃ ᓴᖅᑭᖅᑕᐅᕙᑦᑐᓂᑦ. 

ᐅᖃᓕᒫᒐᓕᐊᖑᕙᑦᑐᑦ ᑖᒃᑯᐊ ᐊᖅᑯᑎᒋᓪᓗᒋᑦ − ᑮᓇᐅᔭᖃᖅᑎᑕᐅᓯᒪᓪᓗᑎᒃ ᒐᕙᒪᑐᖃᒃᑯᓐᓂᑦ ᓄᓇᖃᖅᑐᑐᖃᕐᓄᑦ ᐅᖃᐅᓯᓕᕆᓂᕐᒧᑦ ᐱᓇᓱᐊᕈᑎᓂᑦ 
− ᑐᔫᑕᐅᕙᑦᑐᑦ ᐃᓕᓴᕕᓕᒫᓄᑦ ᐸᐃᕆᕕᓕᒫᓄᓪᓗ ᓄᓇᑦᑎᓐᓂ. ᑖᒃᑯᐊ ᐅᖃᓕᒫᒐᐃᑦ ᐱᔭᔅᓴᐅᒻᒥᔪᑦ ᐊᑭᖃᕋᑎᒃ ᖃᕋᓴᐅᔭᒃᑯᑦ ᓄᓇᕗᒥ ᒪᕐᕉᓐᓂᒃ 
ᐅᖃᐅᓯᓕᓐᓄᑦ ᐃᓕᓐᓂᐊᕐᓂᓕᕆᔾᔪᑎᓄᑦ ᑲᑐᔾᔨᖃᑎᒌᒃᑯᓐᓂᑦ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖃᕐᕕᖓᓐᓂ. 

ᕿᑭᖅᑕᓂᒃᑯᑦ ᐃᑲᔪᕐᐸᑦᑐᑦ ᐱᒋᐊᖅᑎᑕᐅᕙᓪᓕᐊᔪᓂᑦ ᓄᓇᓕᓐᓂᑦ ᐱᕙᓪᓕᐊᑎᑦᑎᖃᑦᑕᓂᕐᒥᒃ ᐱᓕᕆᐊᓂᑦ ᓈᒻᒪᑦᑐᓂᑦ 
ᐃᑲᔪᖅᑕᐅᔾᔪᑎᒋᖃᑦᑕᕆᐊᓕᖏᓐᓄᑦ ᐃᓄᐃᑦ. ᐊᖏᕐᓯᒪᓂᑦᑎᓐᓄᑦ ᐱᒋᐊᕈᑎᑦᑎᐊᕙᓐᓄᑦ, ᕿᑭᖅᑕᓂᒃᑯᑦ ᐃᑲᔪᕐᓯᒪᒻᒥᔪᑦ ᓄᓇᕗᒥ 
ᐅᖃᓕᒫᒐᓕᐅᖅᑎᑐᐊᖑᔪᓂᑦ ᓇᒻᒥᓂᕐᓱᖅᑐᓂᑦ ᐊᒻᒪᓗ ᐃᑲᔪᕐᓯᒪᔪᑦ ᓄᓇᕗᒻᒥᐅᓂᑦ ᐅᖃᓕᒫᒐᕐᓂᑦ ᑎᑎᕋᖅᑎᕈᕐᐸᓪᓕᐊᔪᓂᑦ ᑕᑯᔭᐅᖃᑦᑕᓂᐊᕐᖓᑕ 
ᐅᓂᒃᑳᖏᑦ, ᐅᖃᐅᓯᑦᑎᓐᓂᒃ ᐊᑐᖅᑐᓂᑦ.

ᐱᓇᓱᐊᕈᑎᖃᖃᑦᑕᕋᑦᑕ ᐊᑐᖅᑎᑦᑎᒋᐊᒃᑲᓂᕐᓂᕐᒥᒃ ᐃᓄᒃᑎᑑᖃᑦᑕᓂᕐᒥᒃ ᐊᖅᑯᑎᒋᕙᑦᑐᒍ ᐊᕐᕌᒍᑕᒫᑦ ᐃᓄᒃᑎᑐᑦ ᐅᖃᐅᓯᓕᕆᑎᑦᑎᖃᑦᑕᕐᓂᖅ ᑕᖅᑭᕐᒥ. 
ᑕᒫᓂ ᐊᕐᕌᒍᒥ ᐱᖓᔪᒋᓕᖅᑕᖓᓂ ᐃᙱᐅᓯᐅᓕᐅᑎᑎᑦᑎᔪᔪᒍᑦ ᐅᖃᓗᕋᐅᔭᐅᑎᓕᐅᑎᑎᑦᑎᔪᔪᒍᑦ ᖁᕕᐊᓲᑎᖃᖅᑐᖓ ᓴᓇᑐᓂᖏᓐᓂᒃ ᕿᑭᖅᑕᓂ 
ᓄᓇᓖᑦ ᐃᓄᐃᑦ ᐊᒻᒪᓗ ᐱᓇᓱᐊᕈᑎᖃᖃᑦᑕᕐᓂᖏᓐᓂᒃ ᓴᓇᐅᒐᕐᓂᑦ ᐊᑐᖅᑐᑎᒃ ᓇᒻᒥᓂᖅ ᐅᖃᐅᓯᓪᓚᑦᑖᖏᓐᓂᒃ. 

ᓵᓚᔅᓴᔪᔪᑦ ᐊᒻᒪᓗ ᑐᓂᓯᒪᔭᖏᑦ ᑕᑯᔭᔅᓴᐅᕗᑦ ᕿᑭᖅᑕᓂᒃᑯᑦ ᖃᕋᓴᐅᔭᒃᑯᑦ ᐱᕙᓪᓕᐊᓯᒪᔪᖁᑎᖏᓐᓂ.

ᕿᑭᖅᑕᓂᒃᑯᑦ ᑲᒪᒋᔭᖃᕐᐸᒻᒪᑕ ᐃᓄᓕᒫᓄᑦ ᑐᓴᕋᔅᓴᓕᕆᔾᔪᑎᒋᕙᑦᑕᑎᓐᓂᒃ ᖃᐅᑕᒫᑦ ᐅᔾᔨᕆᔭᐅᒋᐊᒃᑲᓐᓂᖃᑦᑕᖁᓪᓗᒋᑦ ᐃᓄᒃᑎᑑᖓᕙᑦᑐᑦ. 
ᖃᐅᑕᒫᑦ ᐅᖃᐅᓯᓕᕆᔾᔪᑎᒋᕙᑦᑕᕗᑦ ᖃᕋᓴᐅᔭᒃᑯᑦ ᐱᖃᑎᑖᕐᕕᒃᑯᑦ, ᐊᔾᔨᙳᐊᓕᕆᕕᒃᑯᑦ, ᐅᖃᓗᕋᐅᔭᕐᕕᑯᓪᓗ, ᑕᑯᑎᑦᑎᔾᔪᑎᒋᔪᓐᓇᖃᑦᑕᖅᑕᕗᑦ 
ᖁᕕᐊᒋᔭᖃᓪᓚᕆᓐᓂᑎᓐᓂᒃ ᐅᖃᐅᓯᑦᑎᓐᓂᒃ ᓴᓇᐅᒐᕐᓂᑦ ᐱᖃᓯᐅᔾᔨᓯᒪᕙᑦᑐᑕ ᓴᓇᔭᐅᓯᒪᔪᓂᑦ ᐃᓄᓐᓄᑦ ᑎᑎᖅᑐᒐᖅᑎᓄᑦ ᓴᓇᙳᐊᖅᑎᓄᓪᓗ 
ᓇᒥᑐᐃᓐᓈᖅᑐᓄᑦ ᓇᒥᓕᒫᖅ ᑲᓇᑕᒥ ᑕᑯᔭᐅᖃᑦᑕᖅᑐᑎᒃ. 

ᐃᓚᖏᑦ ᓴᖅᑭᖅᑎᖃᑦᑕᖅᑕᕗᑦ ᐱᐅᒋᔭᐅᕙᑦᑐᑦ ᑕᑯᖅᑯᔾᔭᐅᒋᐊᒃᑲᓂᕐᐸᑦᑐᑎᓪᓗ Hᐊᓐᓇᓚᐃᕋᖅᑐᒋᑦ, ᑕᑯᔭᐅᒍᒪᓪᓚᕆᓕᕐᐸᑦᑐᑎᒃ ᐃᓄᒃᑎᑑᖓᔪᑦ. 
ᑕᐃᒪᓕ ᓂᕆᐅᓕᕆᕗᒍᑦ ᓯᕕᑦᑐᕆᐊᕋᔭᕆᐊᔅᓴᖅ ᑖᓐᓇ ᐱᓕᕆᐊᕆᕙᑦᑕᕗᑦ ᑎᑭᐅᑎᒋᐊᒃᑲᓂᕐᓂᐊᕐᖓᑕ ᐊᒥᓲᓂᕐᓴᓄᑦ ᐃᓄᓐᓄᑦ − ᐱᓗᐊᖅᑐᒥᑦ 
ᐃᓅᓱᑦᑐᓄᑦ. 

ᑕᒫᓂ ᐊᕐᕌᒍᒥ ᕿᑭᖅᑕᓂᒃᑯᑦ ᑮᓇᐅᔭᖅᑖᔪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓕᖅᑯᓯᓕᕆᔨᒃᑯᓐᓄᑦ ᑲᔪᓯᑎᑕᐅᓂᐊᕐᖓᑦ ᐋᖅᑭᐸᓪᓕᓂᐊᕐᖓᓪᓗ 
ᐃᑲᔫᑎᒋᕙᑦᑕᕗᑦ. 

$205,000 ᐊᕐᕌᒍᒧᑦ ᐃᓕᓐᓂᐊᕈᓯᐊᔅᓴᑦ

$2,500 ᕿᑭᖅᑕᓂᒃᑯᓐᓂᑦ ᐃᓕᓐᓂᐊᕈᓯᐊᔅᓴᑦ
80 ᐃᑲᔫᓯᐊᖅᑖᖅᑐᑦ/ᐊᕐᕌᒍᒥ

74%	ᐊᕐᓇᐃᑦ

21% 	ᐊᖑᑏᑦ

5% 	 ᓇᓗᓇᐃᕐᓯᒪᙱᑦᑐᑦ

	 3%
	 ᖃᓪᓗᓈᑦ ᓄᓇᖓᓐᓂ
	 ᓯᓚᑦᑐᓴᕐᕕᔾᔪᐊᕐᒥ
	 ᐸᐃᑉᐹᖅᑖᕈᑎᔅᓴᓂᑦ ᐃᓕᓐᓂᐊᓂᕐᒥ 

	 11% 	
	 ᓄᓇᕗᑦ 			 
	 ᒪᓕᒐᓕᕆᓂᕐᒧᑦ		
	 ᐃᓕᓐᓂᐊᓂᕐᒥ

	 41%
	 ᓄᓇᕗᑦ 
	 ᐅᑭᐅᖅᑕᖅᑐᒥ 		
	 ᓯᓚᑦᑐᓴᕐᕕᒃ

	 13%
	 ᓄᓇᕗᑦ 		
	 ᓯᕗᓂᒃᓴᕗᒻᒥ

ᕿᑭᖅᑕᓂᒃᑯᑦ 2018-19 ᐃᓕᓐᓂᐊᕈᓯᐊᔅᓴᓂᑦ ᐃᑲᔫᓯᐊᖅᑖᕐᓯᒪᔪᑦ

$5,000 ᔮᓐ ᐊᒪᕈᐊᓕᒃ ᐃᓕᓐᓂᐊᕈᓯᐊᔅᓴᑦ
1 ᐃᑲᔫᓯᐊᖅᑖᖅᑐᑦ/ᐊᕐᕌᒍᒥ 

35%
ᑲᑐᔾᔨᓪᓗᑎᒃ−
ᕿᑐᕐᖓᓖᑦ

58%
ᕿᑐᕐᖓᓖᑦ

23%
ᐃᓄᑑᔾᔨᓪᓗᑎᒃ−
ᕿᑐᕐᖓᓖᑦ

2928 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐃᓚᒌᒃᑐᓄᑦ ᓄᓇᓕᓐᓄᓪᓗᐱᕙᓪᓕᐊᔾᔪᑎᔅᓴᐃᑦ 
ᑮᓇᐅᔭᑦ

ᑕᒫᓂ ᐊᕐᕌᒍᒥ ᕿᑭᖅᑕᓂᒃᑯᑦ ᐋᔩᕋᕈᑎᖃᒃᑲᓐᓂᔪᒻᒪᑕ ᐊᑭᑦᑐᕆᐊᖅᑕᐅᖁᔨᓪᓗᑎᒃ ᑮᓇᐅᔭᖃᖅᑎᑦᑎᔾᔪᑎᒋᕙᑦᑕᖏᓐᓂᒃ ᐃᓚᒌᒃᑐᓄᑦ 
ᑮᓇᐅᔭᓂᑦ ᓄᓘᔮᓕᕆᓂᕐᒥ ᐊᖏᕈᑎᑎᒍᑦ. ᑮᓇᐅᔭᐃᑦ ᐊᑭᑦᑐᕆᐊᖅᑕᐅᓯᒪᓕᖅᑐᑦ $750,000ᓂᑦ ᐊᕐᕌᒍᑕᒫᑦ $1.1 ᒥᓕᐊᓐᓄᑦ 
ᐊᕐᕌᒍᑕᒫᑦ. ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ ᐃᑲᔫᑎᖃᕐᐸᑦᑐᑦ ᐊᔾᔨᒌᓂᑦ ᑮᓇᐅᔭᓂᑦ ᐋᖅᑭᓯᒪᓪᓗᑎᒃ ᑕᐃᒫᒃ ᑲᔪᓰᓐᓇᓂᐊᖅᑐᑎᒃ 
2030ᖑᕋᓱᓐᓂᖓᓂ.

2014ᒥ ᐱᒋᐊᖅᑐᑎᒃ ᐃᓚᒌᒃᑐᓄᑦ ᑮᓇᐅᔭᑦ ᐃᑲᔫᑎᖃᖃᑦᑕᕐᓯᒪᔪᑦ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᖑᕙᑦᑐᓄᑦ 
ᐃᓄᓐᓄᑦ ᓄᓇᓕᓐᓄᑦ ᑕᓪᓕᒪᓂᑦ ᓄᓇᓕᓐᓂᑦ ᐊᑑᑎᕕᐅᔪᓂᑦ ᓄᓘᔮᓂᑦ ᐅᔭᕋᓐᓂᐊᕐᕕᒻᒥ.

2018-19ᒥ ᐱᓕᕆᐊᑦ ᐱᔾᔪᑎᖃᕐᓂᓴᐅᓪᓗᑎᒃ ᐊᓐᓇᐅᒪᔪᓂᑦ ᓄᓇᓕᓐᓂᑦ, ᐃᓚᒌᑦᑎᐊᓂᕐᒥᒃ ᐊᒻᒪᓗ ᐃᖅᑲᓇᐃᔮᔅᓴᓄᑦ 
ᐅᐸᓗᖓᐃᕐᓯᒪᓂᕐᒥᒃ ᓯᕗᓪᓕᐅᔾᔭᐅᖃᑦᑕᓚᐅᕐᖓᑕ ᐃᓚᒌᒃᑐᓄᑦ ᑮᓇᐅᔭᓂᑦ ᓂᕈᐊᖅᑎᐅᕙᑦᑐᓄᑦ ᑲᑎᒪᔨᕋᓛᕐᓄᑦ. ᖁᓕᑦ 
ᖁᓕᐅᙱᒐᖅᑐᓪᓗ ᐱᖓᓲᔪᖅᑐᓂᑦ ᓄᓇᓕᓐᓂᑦ ᐃᑲᔪᖅᑕᐅᔪᔪᑦ ᐃᓚᒌᒃᑐᓄᑦ ᑮᓇᐅᔭᓂᑦ. $114,962 ᑲᔪᓯᑎᑕᐅᓯᒪᔪᑦ ᐊᕐᕌᒍᓂᑦ 
ᓯᕗᓪᓕᕐᓂᑦ ᐱᓯᒪᔪᓂᑦ ᑖᒃᑯᐊ ᐊᒥᓱᕈᒃᑲᓐᓂᕈᑕᐅᓯᒪᔪᔪᑦ ᑮᓇᐅᔭᓄᑦ ᐊᐅᓚᕕᒋᓚᐅᖅᑕᑎᓐᓂ ᑮᓇᐅᔭᖁᑎᒋᓚᐅᖅᑕᑎᓐᓂ. 

ᓄᓇᓖᑦ ᐱᓕᕆᐊᑉ ᑕᐃᔭᐅᓂᖓ ᐊᖏᖅᑕᐅᓯᒪᔪᑦ

ᐃᒃᐱᐊᕐᔪᒃ

Hᐊᒪᓚᒃᑯᑦ ᐃᒃᐱᐊᕐᔪᒻᒥᐅᓂᑦ ᑲᓇᑕᒥ/Hᐊᒪᓚᒃᑯᑦ ᐅᓪᓗᖓᓐᓂ ᐃᒐᓂᕐᒧᑦ $6,150.00 

Hᐊᒪᓚᒃᑯᑦ ᐃᒃᐱᐊᕐᔪᒻᒥ ᐊᕐᕌᒍᒥ ᓄᑖᒥ ᓂᕆᕕᔾᔪᐊᑎᑦᑎᓂᕆᔪᔭᖓᓐᓄᑦ $3,300.00 

Hᐊᒪᓚᒃᑯᑦ ᐃᒃᐱᐊᕐᔪᒻᒥ ᓄᓇᓕᓐᓂᑦ ᓂᕆᕕᔾᔪᐊᑎᑦᑎᓂᕆᔪᔭᖓᓐᓄᑦ $8,500.00 

ᑲᖏᖅᑐᒑᐱᒃ

ᐃᓕᓴᕐᓯᕕᒻᒥ ᐃᓕᓐᓂᐊᕆᐅᕐᓴᔪᓄᑦ ᓱᕈᓯᓛᕐᓄᑦ $204,146.00 

Hᐊᒪᓚᒃᑯᑦ ᑲᖏᖅᑐᒑᐱᒻᒥ ᕿᑲᕐᓇᐅᓂᖓᓂ ᓂᕆᕕᔾᔪᐊᑎᑦᑎᓂᕆᔪᔭᖓᓐᓄᑦ $21,850.00 

ᕿᓯᓐᓂᒃ − ᓇᑦᑎᓂᑦ ᐊᑎᒋᓕᐅᖅᑎᑦᑎᓂᕐᒧᑦ $29,920.00 

ᓴᓂᕋᔭᒃ
ᓴᓂᕋᔭᒻᒥ Hᐊᑭᖅᑏᑦ ᑲᑐᔾᔨᖃᑎᒌᖏᑦ ᑐᓂᖅ ᑕᐃᒻ Hᐊᑭᕐᓂᐊᖅᑐᓄᑦ $14,000.00 

ᐊᕐᓇᕐᔪᐊᖅ ᐃᓕᓴᕕᒃ ᐊᖏᕐᕋᒥ ᐅᖃᓕᒫᕆᐅᕐᓴᖃᑦᑕᓂᕐᒧᑦ/ᓈᓴᐅᓯᕆᖃᑦᑕᓂᕐᒧᑦ  
ᐱᓕᕆᐊᖓᓐᓄᑦ

$27,500.00 

ᐃᒡᓗᓕᒃ

Hᐊᒪᓚᒃᑯᑦ ᐃᒡᓗᓕᒻᒥ ᐃᓕᓴᐃᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᖑᓇᓱᖃᑦᑕᑎᑦᑎᓂᒃᑯᑦ 

$30,000.00 

ᐊᓄᓕᒃ ᐊᔾᔨᙳᐊᓂᑦ ᑲᑎᕐᓱᐃᓂᕐᒧᑦ $4,380.00 

ᐋᑦᓰᖅ ᐃᓅᓱᑦᑐᓂᑦ ᐱᕙᓪᓕᐊᑎᑦᑎᓂᕐᒧᑦ $161,564.00 

ᑭᓇᒃᑯᑦ ᐅᓪᓚᑦᑏᑦ $6,684.00 

ᐃᓚᒌᓂᑦ ᒥᕐᓱᑎᑦᑎᖃᑦᑕᓂᕐᒥᒃ $31,046.00 

ᒥᑦᑎᒪᑕᓕᒃ

ᐱᕈᕐᕕᒃ ᓱᕈᓯᓛᕐᓂᑦ ᐃᓕᓐᓂᐊᕆᐅᕐᓴᑎᑦᑎᓂᕐᒧᑦ  $93,878.75 

ᒥᕐᓱᑎᑦᑎᖃᑦᑕᓂᕐᒧᑦ $83,448.06 

Hᐊᒪᓚᒃᑯᑦ ᒥᑦᑎᒪᑕᓕᒻᒥᐅᓂᑦ ᓄᓇᓕᓐᓂᑦ ᓂᕆᕕᔾᔪᐊᑎᑦᑎᓂᕆᔪᔭᖓᓐᓄᑦ $25,000.00 

ᒥᑦᑎᒪ ᓂᕿᓂᑦ ᐊᐃᔅᓯᕐᕕᒃ ᓂᕿᓂᑦ ᐊᔪᕐᓴᖃᑦᑕᖁᔨᒍᓐᓃᖅᑐᑎᒃ ᐱᓕᕆᐊᖓᓐᓄᑦ $55,551.00 

ᓄᓇᓕᓐᓄᑦ ᓇᓕᑐᐃᓐᓇᖏᓐᓄᑦ 
ᑐᕌᖓᔪᓄᑦ

ᐱᙳᐊᖅᑐᓕᕆᔩᑦ ᒥᕐᖑᐃᓯᕐᕕᓕᕆᔩᓪᓗ ᑲᑐᔾᔨᖃᑎᒌᖏᑦ ᓄᓇᕗᒥ ᓯᕗᓕᖅᑎᓂᑦ 
ᑲᑎᒪᕕᔾᔪᐊᑎᑦᑎᓂᕐᒧᑦ 

$22,500

ᐊᔪᙱ − ᑐᓴᕐᓂᓂᕐᐹᓂᑦ ᓂᔾᔭᐅᑎᓕᐅᖅᑏᑦ ᐱᓕᕆᐊᖓᓐᓄᑦ $35,545

ᑲᑎᓕᒫᖅᑐᒋᑦ $864,962

3130 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑏᑦ
ᐊᕐᕌᒍᒥ ᑐᖏᓕᐊᓃᓕᖅᑎᓪᓗᒋᑦ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑏᑦ ᐅᖓᕙᕆᐊᖅᑕᐅᑲᓐᓂᔪᒻᒪᑦ ᐱᕕᖃᖅᑎᑎᒃᑲᓐᓂᕈᒪᓪᓗᑎᒃ ᓄᓇᓕᓐᓂᑦ 
ᑲᑐᔾᔨᖃᑎᒌᑉᐸᑦᑐᓂᑦ ᑮᓇᐅᔭᓂᑦ ᐊᑐᖃᑦᑕᓂᕐᒥᒃ ᐊᐅᓚᑦᑎᔾᔪᑎᔅᓴᓂᑦ ᐃᓄᓐᓄᑦ−ᑐᑭᒧᐊᑦᑎᑕᐅᕙᑦᑐᓂᑦ ᐱᓕᕆᐊᖑᕙᑦᑐᓂᑦ. 

ᑕᒫᓂ ᐊᕐᕌᒍᒥ $600,000 ᐱᔭᔅᓴᐅᓚᐅᕐᖓᑕ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑎᓂᑦ ᐱᓕᕆᐊᔅᓴᓄᑦ ᑲᒪᒋᔭᐅᓂᐊᖅᑐᓄᑦ ᐄᐳᓗ 1, 2019ᒥ, 
ᒫᑦᓯ 31, 2020ᒧᑦ ᑎᑭᓪᓗᒍ. ᑖᒃᑯᐊ ᖃᓂᒋᔭᖓᓃᑦᑐᑦ $45,000 ᐊᑐᓂᑦ ᓄᓇᓕᓐᓄᑦ, ᒪᓕᑦᑐᒋᑦ ᐊᒥᓲᓂᖏᑦ ᐊᒻᒪᓗ ᐊᖏᓂᖏᑦ ᑐᔅᓯᕋᐅᑕᐅᓯᒪᔪᑦ. 
ᐊᐅᓪᓚᕐᓯᒪᑎᑦᑎᖃᑦᑕᕐᓂᖅ ᐊᒻᒪᓗ ᒥᕐᓱᑎᑦᑎᖃᑦᑕᕐᓂᖅ ᓯᕗᓪᓕᐸᐅᑦᑎᐅᔾᔭᐅᖃᑦᑕᕋᓗᐊᖅᑎᓪᓗᒋᑦ, ᕿᑭᖅᑕᓂᒃᑯᑦ ᐃᓱᒪᒋᔭᖃᕆᐊᖃᑦᑕᕐᓯᒪᒻᒥᔪᑦ ᐃᓄᐃᑦ 
ᐃᓕᖅᑯᓯᖏᓐᓅᖓᔪᓂᑦ ᐱᓕᕆᐊᔅᓴᓂᑦ.

ᑐᑭᓯᒋᐊᒃᑲᓐᓂᕈᒪᒍᔅᓯ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑏᑦ ᒥᔅᓵᓄᑦ ᐅᖃᓕᒫᕋᔅᓴᐅᕗᑦ 2018-2019 ᐃᑲᔫᓯᐊᔅᓴᓂᑦ ᐊᒻᒪᓗ ᑮᓇᐅᔭᓂᑦ 
ᑐᖅᑯᖅᑕᐅᕙᓪᓕᐊᔪᓂᑦ ᐅᓂᒃᑳᓂᑦ.

3332 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᓄᓇᓕᓐᓂᑦ ᐊᖏᖅᑕᐅᓯᒪᔪᑦ ᐱᓕᕆᐊᑦ ᑲᑎᓕᒫᖅᑐᒋᑦ

ᐃᒃᐱᐊᕐᔪᒃ 3 $33,741 

ᑭᙵᐃᑦ 1 $13,949 

ᑲᖏᖅᑐᒑᐱᒃ 3 $50,393 

ᐊᐅᓱᐃᑦᑐᖅ 2 $19,500 

ᓴᓂᕋᔭᒃ 3 $51,880 

ᐃᒡᓗᓕᒃ 3 $38,090 

ᐃᖃᓗᐃᑦ 14 $137,330 

ᑭᒻᒥᕈᑦ 4 $53,000 

ᐸᓐᓂᖅᑑᖅ 5 $49,200 

ᒥᑦᑎᒪᑕᓕᒃ 4 $53,000 

ᕿᑭᖅᑕᕐᔪᐊᖅ 10 $86,700 

ᖃᐅᓱᐃᑦᑐᖅ 1 $30,775 

ᓴᓂᑭᓗᐊᖅ 3 $27,500 

ᑲᑎᓕᒫᖅᑐᒋᑦ 56 $645,057

ᑐᓐᓂᖅᑯᓯᐊᔅᓴᑦ ᐃᑲᔫᓯᐊᔅᓴᓪᓗ
ᕿᑭᖅᑕᓂᒃᑯᑦ ᑐᓐᓂᖅᑯᓯᐊᔅᓴᓂᑦ ᐃᑲᔫᓯᐊᔅᓴᓂᓪᓗ ᐃᑲᔫᑎᖏᑦ ᐃᑲᔫᑎᖃᕐᐸᑦᑐᑦ ᑮᓇᐅᔭᖃᖅᑎᑦᑎᖃᑦᑕᓂᕐᒥᒃ ᐊᒥᓱᓂᑦ ᓄᓇᓕᓐᓄᑦ−ᐊᐅᓚᑕᐅᕙᑦᑐᓂᑦ 
ᐱᓕᕆᐊᔅᓴᐅᕙᑦᑐᓂᑦ ᐱᓕᕆᐊᖑᕙᑦᑐᓂᓪᓗ ᕿᑭᖅᑕᓂ ᓄᓇᓕᓐᓂᑦ. ᕿᑭᖅᑕᓂᒃᑯᑦ ᐅᐱᒍᓱᑉᐳᑦ ᐃᑲᔪᕐᓯᒪᔭᕆᐊᔅᓴᖅ 20ᒋᓕᖅᑕᖓᓐᓂ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖃᖅᑎᓪᓗᒋᑦ ᓄᓇᕗᒥ ᕿᒧᔅᓯᐅᕐᔪᐊᖃᑦᑕᖅᑐᑦ ᒥᑦᑎᒪᑕᓕᒻᒥᑦ ᐃᒃᐱᐊᕐᔪᒻᒧᑦ ᑕᒫᓂ ᐊᕐᕌᒍᒥ. ᑖᒃᑯᐊ ᐃᑲᔫᑏᑦ ᐃᑲᔫᑎᖃᕐᓯᒪᒻᒥᔪᑦ 
ᓄᓇᕗᑦ ᐅᓪᓗᖓᓂ ᖁᕕᐊᓲᑎᐅᕙᑦᑐᓂᑦ ᐊᒻᒪᓗ ᐃᓄᐃᑦ ᐱᙳᐊᕈᓯᖏᓐᓂᒃ ᕿᑲᕐᓇᐅᓕᕋᐃᒻᒪᑦ ᖁᕕᐊᓱᕝᕕᒻᒥ ᓄᓇᓕᓕᒫᓂᑦ ᕿᑭᖅᑕᓂ ᐊᒻᒪᓗᑦᑕᐅᖅ 
ᐊᒥᓱᓂᑦ ᐊᓯᖏᓐᓂᑦ ᐱᓕᕆᐊᓂᑦ.

ᐱᓕᕆᐊᑉ ᑕᐃᔭᐅᓂᖓ ᐊᒥᓲᓂᖏᑦ

ᓄᓇᕗᑦ ᐅᓪᓗᖓᓂ ᖁᕕᐊᓲᑎᖃᕐᓃᑦ − ᕿᑭᖅᑕᓂ ᓄᓇᓕᓐᓂᑦ $12,000 

ᖁᕕᐊᓱᕝᕕᒻᒥ ᕿᑲᕐᓇᐅᑎᓪᓗᒍ ᐊᒻᒪᓗ ᐃᓄᐃᑦ ᐱᙳᐊᕈᓯᖏᓐᓄᑦ ᖁᕕᐊᓲᑎᖃᖅᑐᑎᒃ − ᐃᓘᓐᓇᖏᓐᓄᑦ 
ᕿᑭᖅᑕᓂ ᓄᓇᓕᓐᓄᑦ  

$19,500 

ᓄᓇᕗᒥ ᕿᒧᔅᓯᐅᕐᔪᐊᕐᓂᖅ $10,000 

ᓄᓇᕗᒥ ᐃᓄᑐᖃᐃᑦ ᑲᑐᔾᔨᖃᑎᒌᑦ ᐃᓄᑐᖃᐃᑦ ᐱᓂᕐᓗᑦᑕᐅᖃᑦᑕᕐᓂᖏᓐᓂᒃ ᐅᔾᔨᕈᓱᑦᑎᑦᑎᒋᐊᕐᓂᕐᒧᑦ 
ᐱᓕᕆᐊᖅ 

$15,000 

ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᐃᓄᔅᓯᐅᑎᓂᑦ ᓂᕿᓕᕆᖃᑦᑕᓂᕐᒧᑦ ᐱᓕᕆᐊᕐᒧᑦ $15,000 

ᐃᒃᐱᐊᕐᔪᒻᒥ ᒥᕐᓱᑎᑦᑎᖃᑦᑕᓂᕐᒧᑦ ᐊᒻᒪᓗ ᒧᒥᕆᐅᕐᓴᑎᑦᑎᓂᕐᒧᑦ ᐱᓕᕆᐊᕐᒧᑦ $10,538 

123ᒎ! ᑐᓂᖅ ᑕᐃᒻ ᓄᓇᓕᓐᓂᑦ ᓂᕆᕕᔾᔪᐊᑎᑦᑎᓂᖓᓐᓄᑦ $10,000 

ᐊᐅᓱᐃᑦᑐᕐᒥ ᐃᖃᓗᓕᐅᑎᑎᑦᑎᓂᕐᒧᑦ ᐃᑲᔫᑏᑦ $10,000 

ᐊᒪᕈᖅ ᐊᖑᓇᓱᑦᑐᓕᕆᔨᒃᑯᑦ ᖃᓗᒋᐊᖅ ᐊᕐᕙᒐᓱᓐᓂᕆᓂᐊᖅᑕᖓᓄᑦ $10,000 

ᖃᔭᒃᑯᑦ ᑲᑐᔾᔨᖃᑎᒌᑦ ᖃᔭᓕᐅᖅᑎᑦᑎᓂᖏᓐᓄᑦ ᐊᒻᒪᓗ ᐃᑲᔪᕐᓂᖏᓐᓄᑦ $5,500 

ᐊᓕᐊᓇᐃᑦ ᓂᔾᔭᐅᓯᔭᖅᑎᓂᑦ ᑕᑯᕋᓐᓈᑎᑦᑎᔩᑦ ᐃᓴᒃᓯᒪᒋᑦ ᐃᓅᓯᕐᒥᒃ ᑕᑯᕋᓐᓈᑎᑦᑎᓂᖓᓐᓄᑦ ᐊᒻᒪᓗ 
ᓂᔾᔭᐅᓯᔭᖅᑎᓂᑦ ᓂᔾᔭᐅᓯᔭᖃᑦᑕᓂᕐᒧᑦ ᐃᓕᓐᓂᐊᑎᑦᑎᓂᖓᓐᓄᑦ

$5,000 

ᐃᓄᐃᑦ ᐃᓚᒌᑦ ᑲᑐᔾᔨᖃᑎᒌᑦ ᐃᓅᓱᑦᑐᓄᑦ ᑲᑎᕕᐅᕙᑦᑐᒥ ᖃᔪᖅᑐᕐᕕᖃᖅᑎᑦᑎᓂᕐᒧᑦ $2,000 

ᐃᓪᓗᓕᐅᖅᑏᑦ ᑭᒃᑯᑐᐃᓐᓇᕐᓄᑦ  $1,000 

ᐃᓅᓯᖅ ᑖᖅᑐᒦᓚᐅᕐᓗᓂ ᐃᓅᓯᕐᒥᒃ ᓴᐱᓕᖃᑦᑕᖅᑐᑦ ᒥᔅᓵᓄᑦ ᐅᔾᔨᕈᓱᑦᑎᑦᑎᒋᐊᒃᑲᓂᕐᓂᕐᒧᑦ ᐱᓕᕆᐊᕐᒧᑦ  $1,000 

ᐱᓕᕆᐊᑦ ᒥᑭᔫᑏᑦ ᕿᑭᖅᑕᓂ ᓄᓇᓕᓐᓂᑦ ᓇᒥᑐᐃᓐᓇᖅ $3,462 

2018-19 ᑐᓐᓂᖅᑯᓯᐊᔅᓴᑦ ᐃᑲᔫᓯᐊᔅᓴᓪᓗ $130,000 



ᑲᑭᕙᒃ ᑲᑐᔾᔨᖃᑎᒌᑦ − 2018-2019 
ᐃᖅᑲᓇᐃᔮᕆᓯᒪᔭᖏᑕ ᒥᔅᓵᓄᑦ ᐅᓂᒃᑳᑦ
ᐃᑲᔪᕐᓂᖅ ᐃᓄᓐᓂᑦ ᒪᑭᑕᑦᑎᐊᖁᓪᓗᒋᑦ    

ᑲᑭᕙᒃ ᑲᑐᔾᔨᖃᑎᒌᑦ ᖃᑭᒪᒍᑎᔅᓴᓕᐅᕋᓱᐊᖅᑎᐅᒐᑎᒃ ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑕᐅᒻᒪᑕ ᕿᑭᖅᑕᓂᒃᑯᓐᓄᑦ. ᐃᓄᓐᓄᑦ ᐃᑲᔫᑎᓂᑦ ᐱᔨᑦᑎᕋᐅᑎᓂᓪᓗ 
ᐊᑐᐃᓐᓇᐅᑎᑦᑎᕙᑦᑐᑦ ᒪᑭᑕᒋᐊᒃᑲᓐᓂᕈᑕᐅᓕᖃᑦᑕᓂᐊᖅᑐᓂᑦ ᕿᑭᖅᑕᓂ ᓄᓇᓕᓐᓂᑦ.   

2018-2019ᒥ ᑲᑭᕙᒃᑯᑦ ᑲᑎᑦᑐᒋᑦ ᐃᑲᔫᑎᒋᓯᒪᔭᖏᑦ ᐊᒥᓲᓂᖃᔪᔪᑦ $7,898,509

•	 79 ᐳᓴᓐᑎᖏᑦ ᐃᑲᔫᑎᓄᑦ ᐱᔨᑦᑎᕋᐅᑎᓄᓪᓗ ᐊᑐᔪᔪᑦ

•	 12 ᐳᓴᓐᑎᖏᑦ ᑮᓇᐅᔾᔭᔅᓵᓄᑦ ᐃᑲᔫᓯᐊᔅᓴᓄᓪᓗ ᐊᑐᔪᔪᑦ

•	 9 ᐳᓴᓐᑎᖏᑦ ᑮᓇᐅᔾᔭᔅᓴᐅᑕᐅᙱᑦᑐᓄᑦ ᐊᐅᓚᓂᕐᓄᑦ ᐊᑐᔪᔪᑦ

ᐱᒻᒪᕆᐅᓗᐊᕐᓂᖏᑦ ᑲᑭᕙᒃᑯᑦ ᐱᓕᕆᐊᕆᕙᑦᑕᖏᓐᓂ ᐊᕐᕌᒍᒋᕋᑖᖅᑕᑎᓐᓂ.

ᐃᓕᓐᓂᐊᓂᕐᒨᖓᔪᑦ ᐃᖅᑲᓇᐃᔮᓅᖓᔪᓪᓗ ᐃᑲᔫᑏᑦ ᐱᔨᑦᑎᕋᐅᑏᓪᓗ

ᑲᑭᕙᒃᑯᑦ ᑲᑐᔾᔨᖃᑎᖃᔪᔪᑦ ᐃᓕᓐᓂᐊᐹ ᐱᓕᒻᒪᔅᓴᐃᓂᕐᒧᑦ ᐱᕙᓪᓕᐊᑎᑦᑎᔨᓂᑦ ᐃᖅᑲᓇᐃᔮᔅᓴᓄᑦ ᐃᓕᓐᓂᐊᑎᑦᑎᒍᑎᖃᖃᑦᑕᓂᐊᕐᖓᑕ ᑕᓪᓕᒪᓂᑦ 
ᓄᓇᓕᐅᔪᓂᑦ − ᑭᙵᐃᑦ, ᐃᖃᓗᐃᑦ, ᐸᓐᓂᖅᑑᖅ, ᕿᑭᖅᑕᕐᔪᐊᖅ, ᐊᒻᒪᓗ ᓴᓂᑭᓗᐊᖅ.

ᐃᓕᓐᓂᐊᑎᑦᑎᖃᑦᑕᔪᔪᑦ ᐃᖅᑲᓇᐃᔮᖅᑖᕋᓱᐊᕈᑎᓂᑦ ᐱᔪᒐᕐᓴᐅᑎᓂᑦ ᑎᑎᕋᖃᑦᑕᓂᕐᒥᒃ, ᐊᐱᕐᓱᖅᑕᐅᓗᑎᒃ 
ᖃᐅᔨᒪᔭᕆᐊᓕᖏᓐᓂᒃ, ᐃᖅᑲᓇᐃᔮᖓᓂ ᖃᓄᐃᑦᑕᐃᓕᓂᕐᒥᒃ ᐊᑦᑕᓇᖅᑐᒦᑦᑕᐃᓕᓂᕐᒥᒃ, 
ᐊᑦᑕᓇᙱᑦᑐᒥᒃ ᑐᒥᒃ ᓂᕿᓕᕆᖃᑦᑕᓂᕐᒥᒃ, ᖃᕋᓴᐅᔭᒃᑯᑦ ᐊᑐᖅᑕᐅᒐᔪᓲᓂᑦ, ᐊᒻᒪᓗ 
ᖃᕋᓴᐅᔭᒃᑯᑦ ᐃᑭᐊᖅᑭᕕᒻᒥ ᕿᓂᖃᑦᑕᓂᕐᒥᒃ ᐊᑐᖅᑕᐅᓲᓂᑦ. ᐊᑐᓂᑦ ᐃᓕᓐᓂᐊᖃᑕᐅᔪᑦ 
ᐊᑭᖃᙱᑦᑐᓂᑦ ᖃᕋᓴᐅᔭᕋᓛᖅᑖᖃᑦᑕᔪᔪᑦ ᐊᒻᒪᓗ ᐃᖅᑲᓇᐃᔮᔅᓴᓄᑦ ᐅᐸᓗᖓᐃᕐᓯᒪᓂᕐᒥᒃ 
ᖃᐅᔨᓴᖅᑕᐅᔾᔪᑎᖃᔪᔪᑦ ᐱᔭᕇᕐᖓᑕ ᐃᓕᓐᓂᐊᖅᑕᖏᓐᓂᒃ.

ᐸᐃᕆᕕᓕᕆᓂᕐᒧᑦ, ᐃᓅᓱᑦᑐᓕᕆᓂᕐᒧᑦ ᑎᒥᒃᑯᓪᓗ ᐊᔪᕈᑎᓕᓐᓄᑦ ᐃᑲᔫᑏᑦ ᐱᔨᑦᑎᕋᐅᑏᓪᓗ

ᑲᑭᕙᒃᑯᑦ ᑮᓇᐅᔭᓂᑦ ᐃᑲᔫᑎᖃᖃᑦᑕᓲᖑᒻᒪᑕ ᓚᐃᓴᓕᓐᓄᑦ ᐸᐃᕆᕕᓐᓄᑦ ᐊᒻᒪᓗᑦᑕᐅᖅ 
ᐃᑲᔫᓯᐊᔅᓴᖃᓲᖑᒋᓪᓗᑎᒃ ᐃᓄᓐᓄᑦ ᕿᑐᕐᖓᓕᓐᓄᑦ ᓚᐃᓴᓕᓐᓂᑦ ᐸᐃᕆᕕᓐᓂᑦ. 2018-
19ᒥ ᑖᒃᑯᐊ ᐃᑲᔫᑏᑦ ᐊᒥᓲᓂᖃᔪᔪᑦ ᑲᑎᑦᑐᒋᑦ $2.3 ᒥᓕᐊᓐᓂᑦ. ᑖᒃᑯᐊ ᑮᓇᐅᔭᑦ 
ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ ᑲᑭᕙᒃᑯᑦ ᓄᓇᖃᖅᑐᑐᖃᕐᓄᑦ ᐃᓕᓐᓂᐊᑎᑦᑎᓂᕐᒧᑦ 
ᐃᖅᑲᓇᐃᔮᔅᓴᓄᓪᓗ ᐱᓕᒻᒪᔅᓴᐃᓂᕐᒧᑦ ᐊᖏᖃᑎᒌᒍᑎᖏᑎᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᒻᒪᓗ ᕿᑭᖅᑕᓂᒃᑯᑦ ᐸᐃᕆᕕᓐᓄᑦ ᐃᑲᔫᑎᖏᑎᒍᑦ.

ᑕᒫᓂ ᐊᕐᕌᒍᒥ ᑲᑭᕙᒃᑯᑦ ᑲᑐᔾᔨᖃᑎᖃᔪᔪᑦ ᐃᓕᓐᓂᐊᐹ ᐱᓕᒻᒪᔅᓴᐃᓂᕐᒧᑦ 
ᐱᕙᓪᓕᐊᑎᑦᑎᔨᓂᑦ ᐋᓐᓂᖅᑐᓕᕆᓂᕐᒥᒃ ᐃᓕᓐᓂᐊᑎᑦᑎᓂᐊᕐᖓᑕ 65 ᐅᖓᑖᓃᑦᑐᓄᑦ 
ᐸᐃᕆᕕᒻᒥ ᐃᖅᑲᓇᐃᔭᖅᑎᐅᔪᓂᑦ 17ᓂᑦ ᐸᐃᕆᕕᐅᕙᑦᑐᓂᑦ. ᐃᓚᒋᔭᐅᓪᓗᓂ 
ᐱᓕᕆᐊᕐᒧᑦ, ᐊᑐᓂᑦ ᐸᐃᕆᕖᑦ ᑐᓂᓯᔭᐅᔪᔪᑦ ᐋᓐᓂᖅᑐᓕᕆᔾᔪᑎᓂᑦ ᓈᒪᔪᓂᑦ ᐊᒻᒪᓗ 
ᐆᒻᒪᓯᕆᔪᓄᑦ ᐃᓅᓕᓴᐅᑎᐅᓲᓂᑦ.

ᐃᖅᑲᓇᐃᔭᕐᕕᓕᕆᔩᑦ ᐃᑲᔫᑎᒋᕙᑦᑕᖏᑦ ᐱᔨᑦᑎᕋᐅᑎᒋᕙᑦᑕᖏᓪᓗ

ᑲᑭᕙᒃᑯᑦ ᐃᓕᓐᓂᐊᑎᑦᑎᔪᔪᑦ ᒪᕐᕉᓐᓂᒃ−ᐱᓇᓱᐊᕈᓰᓐᓂᒃ ᐊᑯᓂᐅᑎᒋᔪᒥᒃ ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᕋᔅᓴᓂᑦ 
ᑲᖏᖅᑐᒑᐱᒻᒥ, ᓴᓂᕋᔭᒻᒥ, ᐃᒡᓗᓕᒻᒥ, ᒥᑦᑎᒪᑕᓕᒻᒥᓗ. ᑖᒃᑯᐊ ᐃᓕᓐᓂᐊᑎᑦᑎᓂᐅᔪᔪᑦ ᐃᑲᔫᑎᖃᓲᑦ ᓇᒻᒥᓂᖁᑎᓕᓐᓄᑦ ᑐᑭᓯᑦᑎᐊᑲᓐᓂᓂᕐᒥᒃ 
ᐃᖅᑲᓇᐃᔭᕐᕕᖁᑎᒥᒃ ᓇᒻᒥᓂᖃᕐᓂᕐᒥᒃ ᐊᒻᒪᓗ ᐊᐅᓚᓂᕆᓲᖏᓐᓂᒃ ᐊᒻᒪᓗ ᐋᖅᑭᔅᓱᐃᓂᕐᒥᒃ ᐃᖅᑲᓇᐃᔭᕐᕕᖁᑎᖓᓄᑦ ᐸᕐᓇᐅᑎᓂᑦ.  

ᐊᑐᓂᑦ ᐃᓕᓐᓂᐊᓂᕐᒥ ᐃᓕᓐᓂᐊᖃᑕᐅᔪᑦ ᑐᓂᓯᔭᐅᖃᑦᑕᔪᔪᑦ ᖃᕋᓴᐅᔭᕋᓛᕐᓂᑦ ᐃᓚᖃᖅᑐᑎᒃ ᐃᖅᑲᓇᐃᔭᕐᕕᒻᒧᑦ ᐸᕐᓇᐃᓂᕐᒧᒃ ᖃᕋᓴᐅᔭᒃᑯᑦ 
ᐊᑐᕋᔅᓴᒥᑦ. 

ᐃᓕᓐᓂᐊᕐᓃᑦ ᑮᓇᐅᔭᖃᖅᑎᑕᐅᔪᔪᑦ ᑲᑭᕙᒃᑯᑎᒍᑦ ᐊᒻᒪᓗ ᑮᓇᐅᔭᓄᑦ ᐋᔩᕋᕈᑕᐅᓯᒪᔪᓂᑦ ᕿᑭᖅᑕᓂᒃᑯᓐᓂᑦ ᓄᓘᔮᓂᑦ ᐱᓕᕆᐊᕐᒧᑦ ᐊᖏᖃᑎᒌᒍᑎᓄᑦ 
ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐊᒻᒪᓗ ᐱᒋᐊᕈᑎᔅᓴᓄᑦ ᑮᓇᐅᔭᓄᑦ.

ᐃᖅᑲᓇᐃᔮᔅᓴᓄᑦ ᐃᑲᔫᑏᑦ

ᑲᑭᕙᒃᑯᑦ ᐃᖅᑲᓇᐃᔮᔅᓴᓄᑦ ᐱᔨᑦᑎᕋᐅᑎᖃᖃᑦᑕᒥᒻᒪᑕ ᕿᑭᖅᑕᓂ ᓄᓇᓕᓐᓂᑦ. ᐱᔨᑦᑎᕋᐅᑎᒋᕙᑦᑕᖏᑦ ᓄᓇᓖᑦ ᑐᓴᐅᒪᑎᑦᑎᔨᖏᑎᒎᖓᕙᑦᑐᑦ 
ᓄᓇᓕᓐᓂᑦ. ᐃᖃᓗᓐᓂ, ᐱᔨᑦᑎᕋᐅᑎᖃᕐᐸᑦᑐᑦ ᐃᖅᑲᓇᐃᔮᔅᓴᓕᕆᕕᒻᒥ. ᐃᖅᑲᓇᐃᔮᔅᓴᓕᕆᕕᒃ ᖃᕋᓴᐅᔭᓂᑦ ᐊᑐᕋᔅᓴᖃᖅᑎᑦᑎᕙᑦᑐᑦ ᐊᒻᒪᓗ ᐃᑲᔪᕐᐸᑦᑐᑦ 
ᐃᖅᑲᓇᐃᔮᔅᓴᓄᑦ ᐱᔪᒐᕐᓴᐅᑎᓕᐅᕐᓂᕐᒥᒃ ᐊᒻᒪᓗ ᐃᖅᑲᓇᐃᔮᔅᓴᓂᑦ ᕿᓂᕐᓂᕐᒥᒃ.

3534 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᐱᒻᒪᕆᐅᓗᐊᕐᓂᖏᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ 
2018-2019 ᐃᖅᑲᓇᐃᔮᕆᕐᓯᒪᔭᖏᑕ ᒥᔅᓵᓄᑦ 
ᐅᓂᒃᑳᑦ 
ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) ᓇᓪᓕᐅᓂᕐᓯᐅᕐᓂᖃᔪᔪᑦ 35ᒋᓕᖅᑕᖓᓐᓂ ᐊᕐᕌᒍᒥ ᐊᐅᓚᓂᖃᓕᕐᓂᖏᓐᓂᒃ 2018-19ᒥ. ᐊᕐᕌᒍᓂᑦ 35ᓂᑦ, 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᖏᓪᓕᑲᓐᓂᕐᓯᒪᔪᑦ ᐊᑕᐅᓯᐅᓚᐅᕐᓯᒪᒐᓗᐊᖅᑐᓂ−ᓴᓇᕕᒃ, ᐊᑕᐅᓯᕐᒧᑦ−ᐊᖑᒻᒧᑦ ᐊᐅᓚᑕᐅᓚᐅᕐᓯᒪᒐᓗᐊᖅᑐᓂ ᐊᒥᓲᓕᖅᑐᑎᒃ 
ᐊᔾᔨᒌᙱᑐᒡᒍᑏᑦ ᑎᒥᐅᔪᑦ 500 ᐅᖓᑖᓂ ᐃᖅᑲᓇᐃᔭᖅᑎᐅᓪᓗᑎᒃ.

ᕿᑭᖅᑖᓗᒃ ᑯᐊᐳᕇᓴᒃᑯᑦ 2018-2019 ᐊᕐᕌᒍᓕᒫᕐᓯᐅᑎᖏᑦ ᐅᓂᒃᑳᑦ ᓇᓗᓇᐃᔭᐃᓯᒪᔪᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᒻᒪᓗ ᑎᒥᖁᑎᖏᑕ 
ᐃᖅᑲᓇᐃᔮᕆᓯᒪᔭᖏᓐᓂᒃ 2018-19 ᑮᓇᐅᔭᓄᑦ ᐊᐅᓚᕕᖓᓐᓂ. ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ ᑕᑯᔭᔅᓴᐅᕗᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᖃᕋᓴᐅᔭᒃᑯᑦ 
ᑐᑭᓯᒋᐊᕈᑎᖃᕐᕕᖓᓐᓂ ᐅᕙᓂ www.qcorp.ca. 

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᖓᓗ

ᐊᐅᓚᔾᔪᑎᔅᓴᓂᑦ ᐱᖁᑎᕐᔪᐊᓕᐅᕐᓂᖅ 16ᓂᒃ−ᐃᓗᐃᒃᑲᕐᓂᒃ ᑭᑉᐹᕆᑦᑐᓂᑦ ᐊᖏᓂᓕᒻᒥ ᐃᓄᐃᑦ ᓄᓇᖁᑎᖓᓐᓂ ᐃᖃᓗᓐᓂ ᓴᓇᒋᐊᓯᔪᔪᑦ 
ᓯᕗᓪᓕᕐᐹᒥ ᑐᙵᕕᒋᓂᐊᖅᑕᖓᓂᒃ ᐊᖅᓴᕐᓃᑦ ᑐᔪᕐᒥᕕᔅᓴᐅᑉ ᑲᑎᒪᕕᔅᓴᖓᑕᓗ ᓄᓇᒧᑦ. ᑖᓐᓇ ᐊᑑᑎᖃᓪᓚᕆᑦᑐᒥᒃ ᐱᒋᐊᕈᑕᐅᔪᖅ ᓄᑖᖑᓪᓗᓂ 
ᑕᑯᔅᓴᐅᓂᐊᓕᖅᑐᖅ ᒐᕙᒪᑐᖃᒃᑯᑦ ᐊᑐᕆᐊᖓᑕ ᓇᓛᓂ, ᐊᒻᒪᓗ ᐱᓇᓱᐊᕋᔅᓴᖅᑖᖅᑲᐅᖑᓂᐊᖅᑐᓂ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ.

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᖓᓗ ᓄᓇᕗᒥ ᐊᖏᓂᕐᐹᖑᓗᓂ ᑐᔪᕐᒥᕕᐅᓂᐊᖅᑐᖅ 90 ᐅᖓᑖᓃᑦᑐᓂᑦ ᑐᔪᕐᒥᔪᓄᑦ ᐃᓪᓗᕈᓯᖃᕐᓂᐊᖅᑐᓂ, 
ᑲᑎᒪᕕᖃᕐᓂᐊᖅᑐᓂ ᐊᒻᒪᓗ ᓂᕆᕕᖃᕐᓗᓂ ᐃᒥᕋᓚᕝᕕᖃᕐᓗᓂᓗ. ᑐᔪᕐᒥᕕᒃ ᐃᖅᑲᓇᐃᔭᖅᑎᖃᓛᖅᑐᖅ ᐅᖓᑖᓃᑦᑐᓂᑦ 100. ᕿᑭᖅᑖᓗᒃ 
ᑯᐊᐳᕇᓴᒃᑯᑦ ᐃᓕᓐᓂᐊᑎᑦᑎᖃᑦᑕᓛᖅᑐᑦ ᐃᓄᓐᓂᑦ ᓇᑭᑐᐃᓐᓈᕐᓯᒪᔪᓂᑦ ᐃᖅᑲᓇᐃᔮᖅᑖᖃᑦᑕᓛᕐᖓᑕ ᑖᒃᑯᓂᖓ ᐃᖅᑲᓇᐃᔮᔅᓴᓂᑦ. 

ᑐᔪᕐᒥᕕᔅᓴᖅ ᒪᑐᐃᕈᒫᕐᓂᐊᖅᑐᖅ ᐅᐱᕐᖔᖑᓕᖅᑲᑦ 2020ᒥ. 

ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑎᒥᐅᔪᖅ

ᑕᒫᓂ ᐊᕐᕌᒍᒥ ᕿᑭᖅᑖᓗᒃ ᑯᐊᐳᕇᓴᒃᑯᑦ 100 ᐳᓴᓐᑎᒥᒃ ᓇᒻᒥᓂᖃᓯᔪᔪᑦ ᕿᑭᖅᑖᓗᒃ ᐃᖃᓗᓕᕆᓂᕐᒧᑦ ᑎᒥᐅᔪᒥᒃ. ᓂᐅᕕᓚᐅᖅᑎᓪᓗᒋᑦ 
ᓇᒻᒥᓂᖃᕈᑕᐅᔪᓂᑦ ᑲᑐᔾᔨᖃᑎᒋᓚᐅᖅᑕᖓᓐᓂ ᕿᑭᖅᑖᓗᒃ ᑯᐊᐳᕇᓴᒃᑯᑦ ᓇᒻᒥᓂᖃᖅᑎᕈᓪᓚᑦᑖᔪᔪᑦ ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑎᒥᐅᔪᒥ ᐊᒻᒪᓗ 
ᐃᖃᓗᒐᓱᓐᓂᕐᒧᑦ ᐅᒥᐊᕐᔪᐊᖓᓐᓂ ᓴᐳᑎᒥᒃ. 

ᓇᒻᒥᓂᖃᖅᑎᑑᓕᖅᑎᓪᓗᒋᑦ ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑎᒥᐅᔪᒥ ᐊᒻᒪᓗ ᓴᐳᑎᒥᒃ ᐃᒫᒃ ᑐᑭᓕᒃ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐊᐅᓪᓗᔾᔨᓂᕐᓴᐅᒍᓐᓇᕐᓂᐊᓕᖅᑐᑦ ᐃᖅᑲᓇᐃᔭᖅᑎᑖᖃᑦᑕᓂᕐᒥᒃ ᐃᓕᓐᓂᐊᑎᑦᑎᖃᑦᑕᓂᕐᒥᓪᓗ ᐃᓄᓐᓂᑦ ᐊᐅᓚᑦᑎᖃᑦᑕᓂᐊᖅᑐᓂᑦ 
ᑲᒪᒋᔭᖃᖃᑦᑕᓂᐊᖅᑐᓂᓪᓗ ᐅᒥᐊᕐᔪᐊᕐᒥᑦ. ᐃᒫᒃ ᑐᑭᓕᒃ ᑮᓇᐅᔭᑦ ᐃᓯᖅᑐᑦ ᓴᐳᑎᑎᒍᑦ ᓄᓇᕗᒻᒦᖏᓐᓇᖃᑦᑕᕐᓂᐊᓕᖅᑐᑦ ᐊᒻᒪᓗ 
ᐱᕚᓪᓕᕈᑕᐅᖃᑦᑕᕐᓗᑎᒃ ᓄᓇᑦᑎᓐᓄᑦ ᐃᓄᓐᓄᓪᓗ. ᐃᒫᓪᓗ ᑐᑭᖃᕐᒥᔪᖅ ᓂᐅᕐᕈᑎᔅᓴᓕᐊᖑᔪᑦ ᓂᐅᕐᕈᑕᐅᖃᑦᑕᕈᓐᓇᕐᓯᓂᐊᓕᕐᖓᑕ ‘ᓄᓇᕗᒻᒦᙶᕐᓯᒪᔪᑦ’ 
ᑕᐃᒪᐃᓕᖓᓗᑎᒃ ᑕᒪᓐᓇ ᐃᑲᔫᑎᖃᕐᓂᐊᕐᒥᔪᖅ ᓴᖅᑭᔮᖅᑎᑦᑎᒋᐊᒃᑲᓂᕐᓂᕐᒥᒃ ᓄᓇᕗᑦ ᐃᒪᕕᖓᓂ ᐃᖃᓗᒐᓱᖃᑦᑕᕐᓂᖏᓐᓂᒃ.

ᐊᐅᓚᐅᓯᕆᓂᖅ

ᓄᓇᕗᑦ ᓄᒃᑭᒃᓴᐅᑏᑦ ᑎᒥᖓᑦ ᐋᖅᑭᑦᑕᐅᔪᔪᖅ 2017-18ᖑᑎᓪᓗᒍ. ᓄᓇᕗᑦ ᓄᒃᑭᒃᓴᐅᑏᑦ ᑎᒥᖓᑦᑕ ᐱᔾᔪᑎᖓᑦ ᐱᓇᓱᐊᕈᑎᖃᕐᓂᕐᒥᒃ ᓴᓗᒪᔪᒥᒃ 
ᐊᐅᓚᐅᓯᕆᔾᔪᑎᔅᓴᓂᑦ ᕿᑭᖅᑕᓂ ᐊᕕᑦᑐᕐᓯᒪᕕᒻᒥ. 

ᓄᓇᕗᑦ ᓄᒃᑭᒃᓴᐅᑏᑦ ᑎᒥᖓᑦ ᑕᑯᓐᓇᙳᐊᕐᖓᑕ ᐊᕕᑦᑐᕐᓯᒪᕕᒻᒥ−ᓄᓇᓕᓐᓂᑦ ᑲᑐᔾᔨᖃᑎᒌᒍᑕᐅᒐᔭᖅᑐᒥᒃ ᐊᑐᓯᖁᔨᓪᓗᑎᒃ ᓴᓗᒪᔪᓂᑦ 
ᐊᐅᓚᐅᓯᕆᔾᔪᑕᐅᒐᔭᖅᑐᓂᑦ ᓄᓇᓕᓐᓂᑦ. ᓄᓇᕗᒥ ᓄᓇᓖᑦ ᐱᓇᓱᐊᕈᑎᔅᓴᖃᕋᔪᙱᒻᒪᑕ ᓇᒻᒥᓂᖅ ᑲᒪᔾᔪᑎᔅᓴᖏᓐᓂᒃ ᐊᖏᔫᑎᓂᑦ 
ᐊᑐᖅᑕᐅᑲᓐᓂᖃᑦᑕᕈᓐᓇᖅᑐᓂᑦ ᐊᐅᓚᐅᓯᕆᔾᔪᑎᓂᑦ. ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᑲᔪᕈᒪᒻᒪᑕ ᓄᓇᓕᓐᓂᑦ ᑕᒪᒃᑯᓂᖓ ᐱᓕᕆᐊᔅᓴᓂᑦ 
ᓯᕗᒧᐊᑦᑎᑦᑎᓂᕐᒥᒃ. ᑲᑐᔾᔨᖃᑎᖃᕐᓂᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᑦ ᐱᔭᕆᐊᑭᓐᓂᕐᓴᐅᑎᑦᑎᓂᐊᕐᖓᑦ ᑮᓇᐅᔭᓕᕆᔾᔪᑎᐅᔭᕆᐊᓕᓐᓂᑦ ᐊᒻᒪᓗ 

ᐱᓕᕆᔾᔪᑕᐅᔭᕆᐊᓕᓐᓂᑦ ᐱᔭᕆᐊᑐᓂᖏᓐᓂᒃ ᐱᓕᕆᐊᔅᓴᓂᑦ ᐊᑐᓕᖅᑎᑦᑎᓂᕐᒧᑦ ᐋᖅᑭᐅᒪᑎᑦᑎᓯᓐᓈᕐᓗᑎᒃ ᓄᓇᓖᑦ ᓇᒻᒥᓂᕐᓱᕈᑎᖃᕐᓂᖏᓐᓂᒃ 
ᓯᕗᓕᕐᓯᓂᖏᓐᓂᓪᓗ. 

ᐊᕐᕌᒍᒋᕋᑖᖅᑕᑎᓐᓂ ᓄᒃᑭᒃᓴᐅᑏᑦ ᓯᕗᓪᓕᕐᐹᒥ ᐊᕐᕌᒍᒥ ᐊᐅᓚᓂᖃᓚᐅᕐᖓᑕ. ᑎᒥᐅᔪᖅ ᐊᐅᓪᓗᔾᔨᓗᐊᓚᐅᖅᑐᑦ ᓯᕗᒧᐊᑦᑎᑦᑎᓂᕐᒥᒃ ᐊᒥᓱᓂᑦ ᓴᓗᒪᔪᒥᒃ 
ᐊᐅᓚᐅᓯᕆᔾᔪᑎᔅᓴᓂᑦ ᑖᒃᑯᐊ ᓇᓗᓇᐃᕐᓯᒪᑦᑎᐊᖅᑐᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᑦ 2018-19ᒥ ᐊᕐᕌᒍᓕᒫᕐᓯᐅᑎᓂᑦ ᐅᓂᒃᑳᖏᓐᓂᑦ.

ᑭᙵᕐᓂᑦ ᓴᕕᕋᔭᓕᕆᓂᕐᒥᒃ ᐆᑦᑐᕋᐅᑕᐅᓪᓗᓂ ᐱᓕᕆᐊᖅ

2017ᖑᑎᓪᓗᒍ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐋᖅᑮᔪᓐᓇᕐᓯᔪᔪᑦ ᑮᓇᐅᔭᓂᑦ ᐅᑭᐅᖅᑕᖅᑐᒥ ᖃᐅᔨᒪᓂᕐᒥᒃ ᑲᓇᑕᒥ 
ᐸᓚᕐᔫᒥᑎᑕᐅᖁᓪᓗᒋᑦ ᓈᒻᒪᖏᑦᑐᒥᒃ ᐊᕙᑎᑦᑎᓐᓂᒃ ᐊᑑᑎᒐᔭᖅᑐᑦ ᑭᙵᕐᓂᑦ ᓴᕕᕋᔭᓐᓂᒃ ᐊᔅᓯᕕᒻᒦᑦᑐᓂᑦ. 
ᐱᓕᕆᐊᖑᒍᓯᒪᔪᖅ ᐃᑲᔪᖅᑎᒌᒍᑕᐅᓯᒪᔪᖅ ᑖᒃᑯᓂᖓ ᕿᑭᖅᑖᓗᒃ ᑯᐊᐳᕇᓴᒃᑯᑦ, ᓄᓇᓕᓕᕆᔩᑦ, ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ. 

ᑭᙵᕐᓂᑦ ᐆᑦᑐᕋᐅᑕᐅᓪᓗᓂ ᐱᓕᕆᐊᖅ ᑐᑭᓯᓇᕐᓯᑎᑦᑎᓯᒪᔪᑦ ᐱᕚᓪᓕᕈᑕᐅᓯᒪᓂᖓᓂᒃ 
ᐋᔩᕋᕈᑕᐅᓯᒪᓪᓗᑎᒃ ᐊᖏᖃᑎᒌᒍᑕᐅᓯᒪᔪᓂᑦ ᑖᒃᑯᓇᙵᑦ ᐅᑭᐅᖅᑕᖅᑐᒥ/ᒐᕙᒪᑐᖃᒃᑯᓐᓂᑦ 
ᒐᕙᒪᒃᑯᓐᓂᑦ ᐊᒻᒪᓗ ᐃᓄᓐᓂᑦ ᑎᒥᐅᔪᓂᑦ. ᑖᓐᓇ ᐃᓄᓐᓄᑦ−ᓯᕗᓕᖅᑕᐅᓪᓗᓂ ᓄᓇᓕᓐᓄᑦ−
ᑲᒪᒋᔭᐅᓪᓗᓂ ᐱᓕᕆᐊᖅ ᓯᕗᓪᓕᐸᐅᑦᑎᐅᔾᔨᒍᑕᐅᔪᔪᖅ ᓄᓇᓕᓐᓂᑦ ᐃᖅᑲᓇᐃᔮᔅᓴᓄᑦ 
ᐃᓄᓐᓄᑦ. 

59 ᐳᓴᓐᑎᖏᑦ ᐆᑦᑐᕋᐅᑕᐅᔪᒥ ᐱᓕᕆᐊᕐᒥ ᑮᓇᐅᔭᑦ ᓄᓇᓕᓐᓃᖏᓐᓇᓚᐅᖅᑐᑦ 
ᐃᒪᐃᑦᑑᓪᓗᑎᒃ ᑮᓇᐅᔾᔭᔅᓵᑦ, ᓱᓇᒃᑯᑖᑦ ᐊᒻᒪᓗ ᑭᓱᑐᐃᓐᓇᐃᑦ. ᐱᖓᓲᔪᖅᑐᑦ ᓄᓇᓖᑦ 
ᐃᖅᑲᓇᐃᔭᖅᑎᑕᐅᔪᔪᑦ, ᑎᓴᒪᓂᑦ ᐅᓪᓗᓂ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᑕᐅᓪᓗᑎᒃ 
ᐊᒻᒪᓗ ᓇᓗᓇᐃᒃᑯᑕᕐᓂᑦ ᐸᐃᑉᐹᖅᑖᖅᑎᑕᐅᓪᓗᑎᒃ ᐊᒻᒪᓗ ᐱᖓᓱᓂᑦ ᐱᓇᓱᐊᕈᓯᕐᓂᑦ 
ᐃᓕᓐᓂᐊᖅᑎᑕᐅᓪᓗᑎᒃ ᑲᒪᑎᑕᐅᓪᓚᑦᑖᖅᑐᑎᒃ ᐃᖅᑲᓇᐃᔮᖏᓐᓂᒃ ᐱᒋᐊᓚᐅᙱᓐᓂᖏᓐᓂ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᑲᔪᕐᓱᐃᒻᒪᑕ ᑖᔅᓱᒥᖓ ᐆᑦᑐᕋᑕᐅᔪᒥᒃ ᐱᓕᕆᐊᕐᒥᑦ 
ᓯᕕᑦᑐᕆᐊᖅᑕᐅᖁᓪᓗᒍ ᕿᑭᖅᑕᓂ ᓄᓇᓕᓐᓄᑦ.

ᐃᑲᔫᓯᐊᔅᓴᑦ ᐊᒻᒪᓗ ᐃᑲᔫᑏᑦ 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᓱᓕ ᐃᑲᔪᖃᑦᑕᖅᑐᑦ ᕿᑭᖅᑕᓂ ᓄᓇᓕᓐᓂᑦ, 
ᐃᓅᓱᑦᑐᓂᑦ ᐊᒻᒪᓗ ᓯᕗᓕᖅᑎᓂᑦ ᐃᑲᔫᑎᒋᕙᑦᑕᖏᑎᒍᑦ 
ᐃᑲᔫᑎᖏᑎᒍᓪᓗ ᑲᑎᓐᓂᐅᕙᑦᑐᓄᑦ, ᓄᓇᓕᓐᓂᑦ 
ᑲᑐᔾᔨᖃᑎᒌᓄᑦ, ᐱᓕᕆᐊᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ. 
ᑕᒫᓂ ᑮᓇᐅᔭᓄᑦ ᐊᐅᓚᕕᑦᑎᓐᓂ ᐊᕐᕌᒍᒥ, ᕿᑭᖅᑖᓗᒃ 
ᑯᐊᐳᕇᓴᒃᑯᑦ ᑮᓇᐅᔭᖃᖅᑎᑦᑎᔪᔪᑦ ᐅᖓᑖᓃᑦᑐᓂᑦ 
$96,500 ᐃᑲᔫᓯᐊᔅᓴᓂᑦ ᐃᑲᔫᑎᓂᓪᓗ. 

ᑕᒫᓂ ᑮᓇᐅᔭᓄᑦ ᐊᐅᓚᕕᑦᑎᓐᓂ ᐊᕐᕌᒍᒥ, 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᑮᓇᐅᔭᖃᖅᑎᑦᑎᔪᔪᑦ 
ᐅᖓᑖᓃᑦᑐᓂᑦ $293,000 ᐃᑲᔫᓯᐊᔅᓴᓂᑦ 
ᐃᑲᔫᑎᓂᓪᓗ. $75,000 ᓄᓇᓕᓐᓂᑦ 
ᑲᑎᓂᐅᕙᑦᑐᓄᑦ ᐱᓕᕆᐊᖑᕙᑦᑐᓄᓪᓗ; 
$41,630 ᐱᙳᐊᖅᑎᓄᑦ ᐊᒻᒪᓗ 
ᐱᓕᕆᓂᐅᕙᑦᑐᓄᑦ; $10,833 
ᐃᓕᓐᓂᐊᖅᑎᓄᑦ ᓯᑯᓕᒻᒥᐅᑕᕐᓅᐸᑦᑐᓄᑦ; 
ᐊᒻᒪᓗ $16,800 ᐊᑐᓂᑦ ᐃᑲᔫᑕᐅᕙᑦᑐᓄᑦ.

3736 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ



ᑲᑎᓯᒪᓐᖏᑦᑐᑦ ᕿᑭᖅᑕᓃᒃᑯᑦ ᑮᓇᐅᔭᖏᑦ ᐃᓯᖅᑐᓄᑦ 2018-2019 = $41,769,949

ᑮᓇᐅᔭᐃᑦ ᒥᒃᓵᓄᑦ ᑐᑭᓯᑎᑦᑎᒋᐊᕈᑏᑦ

3938 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᓄᓇᕗᑦ ᑐᓐᖓᕕᒃ ᑎᒥᖓᑦ
$12,265,656

ᓄᓇᓂᒃ ᐊᑐᕐᓂᕐᒧᑦ 
ᐊᒻᒪᓗ ᐊᑭᓕᖅᑕᐅᒋᐊᖃᖅᑐᑦ

$9,237,870
ᓄᓘᔮᓄᑦ ᐊᖏᕈᑎ
$7,822,826

ᕿᑐᕐᖏᐅᕈᑎᑦ ᐊᒻᒪ ᐊᓯᖏᑦ 
ᑐᖅᑯᖅᑕᐅᕙᓪᓕᐊᔪᓄᑦ 

$6,352,780
ᐊᓯᖏᑦ ᑮᓇᐅᔭᖅᑖᖑᔪᑦ

$6,090,817

$3,805,481 
ᐸᕕᓐᓛᓐᑯᓐᓂᑦ 

ᓄᓇᒥᒃ ᐊᑐᕐᓂᕐᒧᑦ, 
ᑐᐊᐸᖕᓂ ᐃᒪᕐᒥᓪᓗ 
ᐊᑐᕐᓂᕐᒧᑦ ᐊᒻᒪ 
ᐊᓯᖏᑦ ᑕᒪᑐᒧᖓ 

ᑐᕌᖓᔪᓂᒃ 
ᐊᑭᓕᐅᑎᕕᓃᑦ

$5,076,621 
ᐊᑭᓕᐅᑕᐅᔪᑦ 

ᐊᑐᕆᐊᓕᐅᕐᓂᕐᒧᑦ 
ᐊᑐᓚᐅᖅᑕᖏᓐᓂᑦ   

$355,768 
ᐊᔾᔨᒌᙱᑦᑐᓂᒃ 

ᐃᓄᐃᑦ 
ᓄᓇᖁᑎᖏᓐᓂᒃ 

ᐊᑐᕐᓂᕐᒧᑦ ᐃᖃᓗᓐᓂ 
ᐊᒻᒪᓗ ᓄᓇᓂᒃ 

ᐊᑐᕐᓂᕐᒧᑦ ᐊᑭᓕᐅᑎᑦ

$1,766,388 
ᕿᑐᕐᖏᐅᕈᑎ 

ᑮᓇᐅᔭᓕᐅᕈᑕᐅᓚᐅᖅᑐᑦ 
ᐃᓕᔭᐅᓪᓗᑎᒃ 
ᐅᑯᓂᖓ: 

•	 $1,182,300 
ᐃᑲᔫᓯᐊᒃᓴᓄᑦ 
ᑮᓇᐅᔭᓄᑦ 

•	 $584,088 
ᕿᑭᖅᑕᓃᒃᑯᑦ 
ᐊᐅᓚᑦᑎᔾᔪᑎᖏᓐᓄᑦ

$5,309,446 
ᑮᓇᐅᔭᓄᑦ 

ᑐᖅᑯᖅᑕᐅᕙᓪᓕᐊᔪᓄᑦ 
ᐃᓕᔭᐅᔪᑦ

$372,592 ᐃᓚᒌᒃᑐᓄᑦ 
ᑮᓇᐅᔭᖏᓐᓄᑦ 
ᐃᓕᔭᐅᔪᑦ

$66,410 ᐆᒪᔪᑦ 
ᐱᔭᐅᓂᖏᓐᓄᑦ 
ᐊᑭᓕᐅᓯᐊᒃᓴᓄᑦ 

ᐃᔭᐅᔪᑦ

$130,196 ᓇᖕᒥᓂᕐᓂᑦ 
ᐱᕙᓪᓕᐊᔾᔪᑎᒃᓴᓄᑦ 
ᑮᓇᐅᔭᖏᓐᓄᑦ 
ᐃᓕᔭᐅᔪᑦ

$1,254,600 
ᐊᐅᓚᑦᑎᔾᔪᑎᓄᑦ 

ᐃᓕᔭᐅᔪᑦ 
ᓄᓘᔮᓕᕆᓂᕐᒧᑦ 
ᐊᖏᕈᑎᖓᓄᑦ

$689,582 
ᓄᓘᔮᓕᕆᓂᕐᒧᑦ 
ᐊᖏᕈᑎᖓᓂ 

ᐋᔩᕋᕈᑎᖃᒃᑲᓐᓂᕐᓂᕐᒥᒃ

$1,029,544 
ᑮᓇᐅᔭᖅᑖᑦ − 

ᐃᓄᓕᕆᔨᑐᖃᒃᑯᓐᓂᑦ 
ᓯᑕᐅᒪᔪᖅᑑᔪᓄᑦ 
ᐱᓕᕆᐊᒃᓴᓄᑦ

$1,962,476  
ᑲᓇᑕᐅᑉ 

ᐱᕙᓪᓕᐊᔪᓕᕆᔨᖏᓐᓂᑦ 
ᐃᓅᓯᓕᕆᔨᒃᑯᖏᓐᓂᓪᓗ 

ᕿᑭᖅᑕᓃᒃᑯᑦ 
ᐃᓕᓐᓂᐊᕐᓂᕐᒧᑦ 

ᐱᓕᕆᐊᕆᔭᖏᓐᓄᑦ

$1,940,906  
ᑲᓇᑕᒥ 

ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ 
ᐊᑐᕐᓂᐊᖅᑐᓂᒃ 

ᐱᖓᓱᓄᑦ 
ᑕᓪᓗᕈᑎᐅᑉ ᐃᒪᖓᓄᑦ 

ᐱᓕᕆᐊᒃᓴᓄᑦ 
(ᐋᔩᕋᕐᓂᕐᒧᑦ, 

ᐊᐅᓚᑦᑎᔾᔪᑎᒋᔭᐅᑲᐃᓐᓇᕐᓂᐊᖅᑐᒥᒃ 

ᐸᕐᓇᐅᑎᒥᒃ ᐊᒻᒪᓗ 
ᐃᒃᐱᐊᕐᔪᖕᒥ 

ᓇᐅᑦᑎᖅᓱᖅᑎᓄᑦ)

$1,157,891 
ᐊᓯᐊᓂᙶᖅᑐᓂᒃ 
ᐊᑐᕐᓂᐊᖅᑐᓄᑦ 
ᐊᔾᔨᒌᙱᑦᑐᓂᒃ 
ᐱᓕᕆᐊᒃᓴᓄᑦ

$852,151 
ᐱᕙᓪᓕᐊᔪᓕᕆᓂᕐᒧᑦ 

$736,392 
ᐃᓚᓕᐊᕆᐊᓕᖕᓄᑦ 
ᐃᓚᙵᖅᑐᓄᓪᓗ 
ᐃᖏᕐᕋᔾᔪᑎᓄᑦ

$1,906,777 ᓄᓇᓕᖕᓂ 
ᑐᓴᐅᒪᑎᑦᓯᔨᓄᑦ 

ᑮᓇᐅᔾᔭᒃᓴᕈᑎᖏᓐᓄᑦ 

$8,770,336 
ᐃᓘᓐᓇᖏᓐᓄᑦ 
ᐊᐅᓚᑦᑎᔾᔪᑎᓄᑦ  

ᑮᓇᐅᔭᐃᑦ 
ᐊᑐᖅᑕᐅᓚᐅᖅᑐᑦ 

$4,586,392 
ᕿᑭᖅᑖᓗᒃ 

ᑯᐊᐳᕇᓴᒃᑯᓐᓂᑦ 
ᐅᑎᕐᕕᐅᔾᔪᑎᖏᓐᓂᒃ 

ᐃᓕᔭᐅᓪᓗᓂ 
ᕿᑭᖅᑕᓃᒃᑯᑦ 

ᑐᖅᑯᖅᑕᐅᕙᓪᓕᐊᔪᓄᑦ 
ᑮᓇᐅᔭᓄᑦ



ᕿᑭᖅᑕᓃᒃᑯᑦ ᑲᑎᑕᐅᓯᒪᓐᖏᑦᑐᑦ ᑮᓇᐅᔭᐃᑦ ᓇᓕᖅᑲᖏᑦ ᓇᐃᓪᓕᑎᖅᓯᒪᔪᑦ 2018-2019 ᕿᑭᖅᑕᓃᒃᑯᑦ ᑲᑎᑕᐅᓯᒪᓐᖏᑦᑐᑦ ᑮᓇᐅᔭᖏᑦ ᓇᐃᓪᓕᑎᖅᓯᒪᔪᑦ ᑮᓇᐅᔭᐃᑦ ᓇᓕᖅᑲᖏᑦ 
ᓇᒦᓐᓂᕆᔭᖏᓐᓂᒃ ᑮᓇᐅᔭᑎᒍᑦ ᒪᔾᔨ 31, 2019ᒥ 

ᑎᑎᖅᑲᖅ ᑕᑯᓗᒋᑦ ᐊᐃᑉᐹᓂ ᒪᒃᐱᒐᕐᒥ

ᖃᐅᔨᒪᔭᐅᔭᕆᐊᓖᑦ:	
ᑖᒃᑯᐊ ᓇᐃᓈᖅᑕᐅᓯᒪᔪᑦ ᑮᓇᐅᔭᐃᑦ ᓇᓕᖅᑲᖏᑦ ᐊᐅᓚᑦᑎᓂᕐᒧᑦ ᓴᖅᑭᑎᑕᐅᓯᒪᔪᑦ ᖁᓛᓂ ᐊᒻᒪᓗ ᑖᒃᑯᐊ ᓇᐃᓪᓕᑎᖅᓯᒪᔪᑦ ᑮᓇᐅᔭᐃᑦ ᓇᓕᖅᑲᖏᑦ 
ᐃᓂᒋᔭᐅᔪᒦᓚᐅᖅᑐᓂᒃ ᑎᒍᔭᐅᓯᒪᔪᑦ ᕿᑭᖅᑕᓃᒃᑯᑦ ᑲᑎᑕᐅᓯᒪᓐᖏᑦᑐᓂᒃ ᓈᓴᖅᑕᐅᓯᒪᔪᓂᒃ ᑮᓇᐅᔭᐃᑦ ᓇᓕᖅᑲᕆᔭᖏᓐᓂᑦ 2017-2018ᒧᑦ.  
ᕿᑭᖅᑕᓃᒃᑯᑦ ᑮᓇᐅᔭᓕᕆᔾᔪᑎᓂᒃ ᐊᑐᓲᖑᔪᑦ ᓱᕐᓗ ᑭᖑᕙᖅᓯᒪᑎᑦᑎᖃᑦᑕᖅᑐᓂᒃ.  

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᕙᒃᑐᑦ ᕿᑭᖅᑕᓃᒃᑯᑦ ᐊᐅᓚᑦᑎᔾᔪᑎᖏᓐᓂᒃ.  ᑖᒃᑯᐊ ᑮᓇᐅᔭᐃᑦ ᐅᓂᒃᑳᕈᑎᖃᓲᑦ ᑐᓐᓂᖅᑯᓯᐊᖅᑖᖑᕙᑦᑐᓂᒃ 
ᓄᓇᕗᑦ ᑐᓐᖓᕕᒃᑯᓐᓂᑦ, ᒐᕙᒪᑐᖃᒃᑯᓐᓂᑦ, ᕿᑐᕐᖏᐅᕈᑕᐅᓯᒪᔪᓂᑦ ᐊᒻᒪᓗ ᐊᓯᖏᓐᓂᑦ ᑮᓇᐅᔭᓂᑦ ᐃᓯᖅᓯᒪᔪᓂᑦ ᐊᒻᒪᓗ ᐊᑐᖅᑕᐅᓂᖏᑦ 
ᑭᓪᓕᖃᖅᑎᑕᐅᓪᓗᑎᒃ.  

ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᐃᑦ ᐅᓂᒃᑳᖃᑦᑕᖅᑐᑦ ᐱᓕᕆᐊᖑᔪᓂᒃ ᑐᕌᖓᔪᓄᑦ ᐃᓄᐃᑦ ᐱᕙᓪᓕᐊᔪᓕᕆᓂᖏᓐᓄᑦ.  

ᑖᒃᑯᐊ ᑐᖅᑯᖅᑕᐅᕙᓪᓕᐊᔪᓂᑦ ᑮᓇᐅᔭᐃᑦ ᐅᓂᒃᑳᓕᐅᕈᑕᐅᓲᑦ ᐱᓕᕆᐊᖑᓯᒪᔪᓂᒃ ᑐᓂᔭᐅᓯᒪᔪᓄᑦ ᐃᑲᔫᓯᐊᒃᓴᓄᑦ ᐊᒻᒪᓗ ᐱᕕᔅᓴᓄᑦ ᐊᑐᖅᑕᐅᔪᓂᒃ 
ᓴᖅᑭᓚᐅᖅᑐᓄᑦ ᓂᖏᖅᑕᐅᔪᓂᒃ ᑐᓂᔭᐅᔪᓄᑦ ᕿᑭᖅᑕᓃᒃᑯᓐᓄᑦ. 

4140 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᐊᐅᓚᑦᑎᔾᔪᑎᒃᓴᓄᑦ 
ᑮᓇᐅᔭᐃᑦ

ᐱᕙᓪᓕᐊᔪᓕᕆᓂᕐᒧᑦ 
ᑮᓇᐅᔭᐃᑦ

ᑐᖅᓯᒪᔪᑦ 
ᑮᓇᐅᔭᐃᑦ

ᑲᑎᓪᓗᒋ  
2019

ᑲᑎᓪᓗᒋ 
2018

ᑮᓇᐅᔭᐃᑦ ᐃᓯᖅᑐᑦ

ᓄᓇᕗᑦ ᑐᓐᖓᕕᒃ ᑎᒥᖓᑦ $11,413,505 $852,151 $0 $12,265,656 $10,656,642

ᓄᓇᓂᒃ ᐊᑐᕐᓂᕐᒧᑦ ᐊᒻᒪᓗ  
ᐊᑭᓕᖅᑕᐅᒋᐊᖃᖅᑐᑦ

$2,000,000 $6,237,870 $1,000,000 $9,237,870 $3,711,041

ᓄᓘᔮᓕᕆᓂᕐᒥ ᐊᖏᖃᑎᒌᒍᑎᓂᑦ 
ᑮᓇᐅᔭᑦ

$0 $569,198 $0 $569,198 $601,748

ᓄᓘᔮᓄᑦ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᓄᓪᓗ ᐊᖏᕈᑎᖓ 
(ᐊᖏᕈᑎ)

$0 $1,944,182 $5,309,446 $7,253,628 $11,651,213

ᐊᓯᖏᑦ ᑮᓇᐅᔭᖅᑖᖑᔪᑦ $913,525 $5,177,292 $4,586,392 $10,677,209 $4,406,381

ᕿᑐᕐᖏᐅᕈᑎᑦ ᐊᒻᒪᓗ ᐊᓯᖏᑦ 
ᑮᓇᐅᔭᓕᐊᑦ

$258,113 $325,975 $1,182,300 $1,766,388 -$6,204

ᑲᑎᓪᓗᒋᑦ ᑮᓇᐅᔭᐃᑦ ᐃᓯᖅᑐᑦ $14,585,143 $15,106,668 $12,078,138 $41,769,949 $31,020,821

ᑮᓇᐅᔭᐃᑦ ᐊᑐᖅᑐᑦ

ᐃᑲᕐᕋᑎᒍᑦ ᑮᓇᐅᔾᔭᒃᓴᖅᑐᑦ 
ᐃᑲᔫᓯᐊᓪᓗ

$7,515,872 $1,352,305 $0 $8,868,177 $7,593,371

ᑮᓇᐅᔾᔭᒃᓵᓄᑦ ᐊᑐᖅᑕᐅᓐᖏᑦᑐᑦ $3,939,792 $5,878,373 $0 $9,818,165 $6,007,726

ᐱᓕᕆᐊᒃᓴᓄᑦ ᐃᑲᔫᑎᑦ $1,611,234 $4,912,831 $1,196,314 $7,720,379 $6,574,500

ᑲᑎᓪᓗᒋᑦ ᑮᓇᐅᔭᐃᑦ ᐊᑐᖅᑐᑦ $13,066,898 $12,143,509 $1,196,314 $26,406,721 $20,175,597

ᑮᓇᐅᔭᐃᑦ ᐊᑐᖅᑕᐅᓯᒪᓐᖏᑦᑐᑦ 
ᐃᓯᓚᐅᖅᑐᓂᑦ

$1,518,245 $2,963,159 $10,881,824 $15,363,228 $10,845,224

ᐊᑭᓕᓕᒫᑦ ᐱᒋᔭᑦ

ᑮᓇᐅᔭᐃᑦ $20,063,313

ᑮᓇᐅᔭᐃᑦ ᐱᕈᖅᓴᔭᐅᓇᓱᒃᖢᑎᒃ ᓴᐳᒻᒥᔾᔪᑎᑦ $82,755,567

ᑮᓇᐅᔭᐃᑦ ᐅᑎᖅᑐᒃᓴᑦ $5,158,498

ᐊᑭᓕᖅᑕᐅᓯᒪᕙᒌᖅᑐᑦ $27,837

ᐱᖁᑎᓄᑦ $495,673

ᑮᓇᐅᔭᖅᑖᕆᔭᐅᔪᑦ ᑎᒥᖁᑎᒋᔭᐅᔪᓂᑦ $8,250,094

ᑲᑎᓪᓗᒋᑦ ᐱᖁᑎᒋᔭᐅᔪᓕᒫᑦ $116,750,982

ᐊᑮᑦᑐᑦ

ᐊᑭᓕᕆᐊᓖᑦ $2,576,182

ᑭᖑᕙᖅᑎᑕᐅᔪᑦ ᑮᓇᐅᔭᐃᑦ ᐃᓯᖅᑐᑦ $30,226,354

ᐸᕕᓐ ᓛᓐ ᓴᕕᕋᔭᒃᓴᓂ ᐅᔭᕋᕐᓂᕐᕕᓕᕆᔨᒃᑯᑦ ᓴᐳᑎᔾᔪᑎᖓ ᑮᓇᐅᔭᑦ ᐃᓕᔭᐅᓯᒪᔪᑦ  $20,820,234

ᑲᑎᓪᓗᒋᑦ ᐊᑭᓕᕆᐊᓖᑦ $53,622,770

ᐊᑭᓕᓕᒫᑦ ᐱᒋᔭᑦ - ᐊᑮᑦᑐᑦ $63,128,212

ᑲᑎᓪᓗᒋᑦ ᑮᓇᐅᔭᐃᑦ   

ᐱᖁᑎᓄᑦ $495,673

ᑮᓇᐅᔭᐃᑦ ᐊᐅᓚᑦᑎᔾᔪᑎᑦ -$164,525

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᐃᑦ $10,176,680

ᑐᖅᑯᖅᓯᒪᔪᑦ ᑮᓇᐅᔭᐃᑦ $53,116,057

ᑲᑎᓪᓗᒋᑦ ᑮᓇᐅᔭᐃᑦ $63,623,885



 ᐃᓚᖏᑦ ᕿᑭᖅᑕᓃᒃᑯᑦ ᐱᓕᕆᐊᒃᓴᖏᑦ ᑮᓇᐅᔭᖃᖅᑎᑕᐅᕙᑦᑐᑦ ᐊᓯᖏᓐᓂᑦ.  ᕿᑭᖅᑕᓃᒃᑯᑦ 
ᖁᔭᓐᓇᒦᖅᑐᑦ ᑮᓇᐅᔭᖃᖅᑎᑦᑎᕙᑦᑐᓄᑦ ᑕᒪᒃᑯᐊ ᑕᒡᒐ ᑲᔪᓯᑎᑕᐅᔪᓐᓇᖃᑦᑕᖅᐳᑦ.   

ᐱᓕᕆᐊᒃᓴᓄᑦ ᐊᒻᒪᓗ 
ᑐᓐᓂᖅᑯᓯᐊᒃᓴᓄᑦ                   
$7,286,401

ᓄᓘᔮᑦ ᐊᖏᕈᑎᖓ ᐊᒻᒪᓗ 
ᐱᕆᐊᕐᒧᑦ ᐊᐅᓚᑦᑎᔾᔪᑎᑦ   
$2,269,439

ᑮᓇᐅᔭᓕᐅᕈᑕᐅᙱᑦᑐᓄᑦ ᐊᐅᓚᓂᕐᓄᑦ 
ᐊᐅᓚᑦᑎᔾᔪᑎᓄᑦ          
$5,708,735

ᑮᓇᐅᔾᔭᒃᓵᑦ 
ᐃᑲᔫᓯᐊᒃᓴᓪᓗ 
$10,866,677

ᕿᑭᖅᑕᓃᒃᑯᑦ ᐱᓕᕆᐊᒃᓴᖏᓐᓄᑦ ᐊᒻᒪᓗ ᑐᓐᓂᖅᑯᓯᐊᓄᑦ ᐊᑐᖅᑕᐅᓚᐅᖅᑐᑦ  2018-2019 ᑮᓇᐅᔭᖃᖅᑎᑦᑎᒍᑎᔅᓴᓂᑦ ᑮᓇᐅᔭᖅᑑᑎᔅᓴᑦ 2019-2020

ᕿᑭᖅᑕᓃᒃᑯᑦ ᑮᓇᐅᔭᖅᑑᑎᖏᑦ ᐊᑐᖅᑕᐅᓚᐅᖅᑐᓄᑦ 2019-2020ᒥ

ᑮᓇᐅᔭᖅᑑᑎᒃᓴᑦ 2019-2020

4342 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᖃᓄᐃᓕᖓᓂᖓᓂ ᐅᓂᒃᑳᖅᓯᒪᔪᑦ ᐊᒥᓲᓂᖏᑦ 
ᐊᑭᓕᕐᓲᑕᐅᓚᐅᖅᑐᑦ

ᐃᓚᒌᒃᑐᓄᑦ − ᓄᓇᓕᖕᓂ ᖃᓄᐃᑎᑦᑎᑦᑕᐃᓕᒪᓂᖅ $745,183

ᓇᖕᒥᓂᕐᓄᑦ ᐱᕙᓪᓕᐊᔾᔪᑎᒃᓴᓂ ᐊᒻᒪ ᐱᒋᐊᕈᑎᒃᓴᓂ ᑮᓇᐅᔭᐃᑦ $130,196

ᑕᓪᓗᕈᑎᐅᑉ ᐃᒪᖓᓄᑦ ᓇᐅᑦᑎᖅᓱᖅᑏᑦ  $66,410

ᕿᑭᖅᑕᓃᒃᑯᑦ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᒍᑕᐅᔪᖅ $659,798

ᑲᑭᕙᒃ ᑲᑐᔾᔨᖃᑎᒌᖏᑦ ᐱᕙᓪᓕᐊᔪᓕᕆᓂᕐᒨᖓᔪᑦ $2,006,157

ᐃᓚᓐᖓᖅᑐᓄᑦ ᐃᓚᓕᐊᕆᐊᓕᖕᓄᓪᓗ ᐱᓕᕆᐊᖓ $852,151

ᐃᑲᔫᓯᐊᒃᓴᓂ ᑮᓇᐅᔭᑦ ᐸᐃᕆᕕᖕᓄᑦ ᐃᑲᔫᑎᑦ $736,392

ᐃᑲᔫᓯᐊᒃᓴᓄᑦ ᑮᓇᐅᔭᐃᑦ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᒃᓴᓄᑦ ᐊᒻᒪᓗ ᐱᕕᓴᕆᔭᐅᔪᓐᓇᖅᑐᓄᑦ 
ᑮᓇᐅᔭᑦ. 

$496,600

ᒥᑦᑎᒪᑕᓕᖕᒥ ᐅᒪᔪᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖓ  $699,714

ᓱᕈᓯᓛᕐᓂᑦ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ ᐸᐃᕆᕕᓕᕆᓂᖅ $65,454

ᕿᑭᖅᑕᓃᒃᑯᑦ ᐃᓕᓐᓂᐊᕐᓂᕐᒧᑦ ᐃᑲᔫᓯᐊᑦ $344,957

ᐅᖃᐅᓯᓕᕆᓂᕐᒧᑦ ᑲᑎᒪᓂᕐᒧᑦ ᐊᒻᒪ ᐊᖑᑎᑦ ᑲᑎᒪᑎᑕᐅᓂᖏᓐᓄᓪᓗ.  $185,250

ᐊᐅᔭᒃᑯᑦ ᓱᕈᓰᑦ ᑲᑎᑦᑕᕐᕕᖓ (ᓯᐳᕋᐅᑦᔅ) ᐊᒻᒪᓗ ᐃᓅᓱᒃᑐᓄᑦ ᐱᓕᕆᐊᑦ $184,809

ᐊᓯᖏᑦ ᐱᓕᕆᐊᒃᓴᓄᑦ ᐱᔭᒃᓴᓄᓪᓗ ᐃᓕᔭᐅᔪᑦ $94,875

ᐅᖃᐅᓯᓕᕆᓂᕐᒧᑦ ᑲᑎᒪᓂᕐᒧᑦ ᐊᒻᒪ ᐊᖑᑎᑦ ᑲᑎᒪᑎᑕᐅᓂᖏᓐᓄᓪᓗ.  $452,433

ᐱᓕᕆᐊᒃᓴᓄᑦ ᐊᒻᒪᓗ ᑐᓐᓂᖅᑯᓯᐊᓄᓗ  2018-2019					     $7,720,379

ᑮᓇᐅᔭᖅᑖᕐᕕᐅᔪᑦ 2018-2019

ᓄᓇᕗᑦ ᑐᓐᖓᕕᒃᑯᓐᓂᑦ ᐊᕐᕌᒍᒧᑦ ᑮᓇᐅᔭᖅᑖᕆᕙᒃᑕᖏᑦ $13,701,827

ᐹᕕᓐᓛᓐ ᓴᕕᕋᔭᔅᓴᓂᑦ ᐅᔭᕋᓐᓂᐊᖅᑏᑦ ᐊᑐᖅᑐᐊᕈᑎᑦ ᐊᑭᓕᕆᐊᓖᓪᓗ $4,110,605

ᓄᓘᔮᑦ ᐱᓕᕆᐊᖓᓄᑦ − ᐊᖏᕈᑎ ᐊᑐᓕᖅᑎᑕᐅᓂᖓᓄᑦ $2,078,557

ᐊᓯᖓᓂᓐᖔᖅᑐᓂᒃ ᑮᓇᐅᔭᐃᑦ $3,490,095

ᓄᓇᒥᒃ ᐊᑐᖅᑐᐊᕈᑎᑦ ᐊᒻᒪ ᐊᑭᓕᕆᐊᓖᓪᓗ $349,918

ᕿᑐᕐᖏᐅᕈᑎᑦ ᐊᒻᒪᓗ ᐊᓯᖏᑦ ᐊᓯᖏᑦ ᑮᓇᐅᔭᓕᐊᑦ $1,410,000

ᕿᑭᖅᑕᓃᒃᑯᑦ ᑐᖅᑯᖅᓯᒪᔭᖏᑦ/ᓴᓂᕐᕙᕐᓯᒪᔭᖏᑦ $990,250

ᕿᑭᖅᑕᓃᒃᑯᑦ ᑲᑎᑕᐅᓯᒪᓐᖏᑦᑐᑦ ᑮᓇᐅᔭᖅᑑᑎᒃᓴᑦ 2019-2020 $26,131,252


